
Беларусь - рэспубліка з насельніцтвам 9,5 млн. чалавек. Прэзідэнта краіны, які 
з'яўляецца кіраўніком дзяржавы, абіраюць праз напроставае галасаванне; дзейнічае 
дзювухпалатны "парламент" - Нацыянальны сход, які складаецца з Палаты 
прадстаўнікоў (ніжняя палата) і Савета Рэспублікі (верхняя палата). Прэм'ер-
міністр прызначаецца прэзідэнтам і намінальна ўзначальнае ўрад. Аднак насамрэч 
улада сканцэнтраваная ў руках прэзідэнта. З моманту свайго абрання на пасаду 
прэзідэнта ў 1994 годзе Аляксандр Лукашэнка ўмацоўваў сваю ўладу над усімі 
інстытутамі і скасоўваў вяршэнства права праз выкарыстанне аўтарытарных 
сродкаў, у тым ліку праз маніпуляванне выбарамі і падпісанне адвольных указаў. 
Ніводныя наступныя прэзідэнцкія выбары, у тым ліку тыя, што адбыліся 19-га 
снежня, не былі ні свабоднымі, ні справядлівымі і не адпавядалі міжнародным 
стандартам. Парламенцкія выбары 2008 года таксама не адпавядалі міжнародным 
стандартам. Сілавыя ведамствы падпарадкоўваліся цывільным уладам, у 
прыватнасці, прэзідэнту.  
 
На працягу года ўлады па-ранейшаму дапускалі частыя, сур'ёзныя парушэнні і 
дзейнічалі ва ўмовах сістэмы, якая пазбаўленая стрымак і процівагаў і ў якой 
дамінуе прэзідэнт. У праве на змену свайго ўрада ўлады адмовілі грамадзянам, 
арганізаваўшы выбары 19 снежня такім чынам, каб ніхто не здолеў сур'ёзна 
аспрэчыць пазіцыі прэзідэнта. Адказныя за правядзенне выбараў не былі 
незалежнымі і бесстаронімі; апазіцыйныя кандыдаты апынуліся ў няроўных ўмовах 
і ў абмежаванай медыйнай прасторы, і падлік галасоў вызначыўся непразрыстасцю. 
Улады не раскрылі палітычна матываваныя знікненні людзей, што адбыліся раней. 
Службоўцы сілавых ведамстваў збівалі затрыманых і дэманстрантаў, ужывалі 
празмерную сілу падчас разгону мірных дэманстрантаў, і, паводле сведчанняў, 
прымянялі катаванні падчас следства. Разгон дэманстрацыі пасля выбараў 
скончыўся арыштам больш як 700 актывістаў і прад'яўленнем крымінальных 
абвінавачанняў пяці кандыдатам у прэзідэнты, шматлікім актывістам і 
журналістам. Па-ранейшаму паступалі сведчанні пра жорсткае абыходжанне са 
зняволенымі, і ўмовы ўтрымання ў турмах заставаліся надзвычай кепскімі. Улады 
адвольна арыштоўвалі, затрымлівалі і пазбаўлялі грамадзян волі за крытыку на 
адрас службовых асобаў, удзел у дэманстрацыях і з іншых палітычных прычын. 
Беспакаранасць заставалася сур'ёзнай праблемай. Судовая ўлада не была 
незалежнай і вызначалася неэфектыўнасцю і палітычным ўмяшаннем; вынікі судоў 
часта былі перадвызначаныя, і многія разгляды праводзіліся за зачыненымі 
дзвярыма. Улады па-ранейшаму парушалі правы грамадзян на недатыкальнасць 
прыватнага жыцця і мэтанакіравана прызывалі лідэраў апазыцыйнай моладзі на 
вайсковую службу. Улады надалей абмежоўвалі грамадзянскія свабоды, у тым ліку 
свабоды слова, друку, сходаў, асацыяцый, рэлігіі і перамяшчэння. Улады 
захоплівалі друкаваныя матэрыялы актывістаў грамадзянскай супольнасці і 
перашкаджалі незалежным СМІ распаўсюджваць інфармацыю і матэрыялы. Улады 
па-ранейшаму перашкаджалі дзейнасці або прадухілялі дзейнасць рэлігійных груп, 
што не належаць да Беларускай Праваслаўнай Царквы, часам штрафавалі або 
дэпартавалі іх лідэраў за правядзенне набажэнстваў. Па-ранейшаму існавала 
праблема ведамаснай карупцыі ва ўсіх галінах улады. Улады запалохвалі, 
штрафавалі і пераследавалі недзяржаўныя арганізацыі (НДА) і палітычныя партыі, 



многім адмаўлялі ў рэгістрацыі, а потым пагражалі крымінальным пераследам за 
працу без рэгістрацыі. Існавалі праблемы гвалту і некаторыя праявы 
дыскрымінацыі ў адносінах да жанчын, а таксама гвалту ў адносінах да дзяцей. 
Гандаль людзьмі заставаўся сур'ёзнай праблемай, хаця ў барацьбе з ім быў 
дасягнуты пэўны прагрэс. Мела месца дыскрымінацыя ў дачыненні да асобаў з 
абмежаванымі магчымасцямі, рома, этнічных і сэксуальных меншасцяў, асобаў з 
ВІЧ / СНІДам і тых, хто імкнуўся да выкарыстання беларускай мовы. Улады 
пераследавалі і час ад часу звальнялі сябраў незалежных прафсаюзаў, сур'ёзна 
абмяжоўвалі магчымасці працоўных ствараць і ўступаць у незалежныя прафсаюзы, 
самаарганізоўвацца і калектыўна весці перамовы.  
 
Захаванне правоў чалавека 
 
Раздзел 1. Захаванне недатыкальнасці асобы, у тым ліку свабода ад: 
 
a) адвольнага або пазазаконнага пазбаўлення жыцця 
 
На працягу года не паступала сведчанняў пра здзяйсненні ўладамі або некім па іх 
даручэнні адвольных або пазазаконных забойстваў; некаторыя аглядальнікі 
сітуацыі з правамі чалавека сцвярджалі, што ўлады інсцэніравалі тое, што 
выглядала як самагубства Алега Бябеніна, вядомага незалежнага журналіста і 
апанента ўладаў (гл. раздзел 2.a .). 
 
б) знікнення 
 
Пасля выбараў, вечарам 19 снежня, адбыліся арышты і затрыманні соцень 
удзельнікаў пратэстаў (гл. раздзел 1.г.), і месцазнаходжанне некаторых вядомых 
затрыманых заставалася невядомым на працягу дзён. Напрыклад, кандыдат у 
прэзідэнты і лідэр руху “Гавары праўду” Уладзімір Някляеў быў збіты невядомымі, 
як меркавалася, спецназаўцамі, і выкрадзены з бальніцы невядомымі, як 
меркавалася, службоўцамі сілавых ведамстваў. Адміністрацыя бальніцы пазней 
нібыта сцвярджала, што Някляева выпісалі і што ён пайшоў “сваімі нагамі”. 20 
снежня Лукашэнка абвясціў на прэс-канферэнцыі, што Някляева трымаюць пад 
вартай у следчай установе Камітэта дзяржаўнай бяспекі (КДБ). 
 
У сакавіку, паводле сведчанняў, міліцыя прыпыніла расследаванне па факце 
выкрадання апазіцыйнага моладзевага лідэра Змітра Дашкевіча на той падставе, 
што не здолела вызначыць падазраваных. Актывісты паведамілі, што ў снежні 2009 
года ў Мінску супрацоўнікі спецслужбаў выкралі Дашкевіча недалёка ад дома, 
адвезлі ў лес прыкладна ў сарака мілях на поўнач ад горада, прымусілі яго выйсці з 
машыны і пакінулі яго там. 
 
Генеральная пракуратура зноў падоўжыла тэрмін расследавання, што доўжыцца 
ўжо 10 гадоў, па факце знікнення ў 1999 годзе былога міністра ўнутраных спраў і 
лідэра апазіцыі Юрыя Захаранкі, і ў жніўні маці Захаранкі ўпершыню даслалі 
афіцыйны адказ на яе шматлікія просьбы паведаміць пра падрабязнасці 



расследавання . Паводле ліста, пракуратура вывучае розныя гіпотэзы, у тым ліку 
звязаныя з палітычнай дзейнасцю Захаранкі. Не было зрухаў у ходзе 
расследаванняў знікнення ў 2000 годзе журналіста Дзмітрыя Завадскага, 
знікненняў у 1999 годзе актывіста апазіцыі Віктара Ганчара і бізнэсоўца Анатоля 
Красоўскага. Існавалі сведчанні пра датычнасць дзяржавы да гэтых знікненняў, але 
ўлады па-ранейшаму адмаўлялі якое-кольковек сваё дачыненне да іх. 
 
в) катаванняў ды іншых жорсткіх, бесчалавечных ці прыніжаючых годнасць відаў 
абыходжання ці пакарання 
 
Закон забараняе такія дзеянні, аднак КДБ, міліцыя спецыяльнага прызначэння ды 
іншыя сілавыя падраздзяленні па-ранейшаму рэгулярна збівалі затрыманых і 
дэманстрантаў. 
 
Міліцыянты часта білі людзей падчас арыштаў, а таксама білі затрыманых за 
арганізацыю ці ўдзел у дэманстрацыях ды іншых акцыях апазіцыі (гл. раздзел 2.б). 
Напрыклад, каля 20 дэмакратычных актывістаў скардзіліся, што 8 лютага (калі іх 
затрымалі на дзве гадзіны для зняцця адбіткаў пальцаў і праверкі дакументаў пасля 
гвалтоўнага разгону міліцыяй спецыяльнага прызначэння мірных мітынгаў у 
падтрымку затрыманых актывістаў Мікалая Аўтуховіча і Уладзіміра Асіпенкі з 
Ваўкавыска) ў выніку дзеянняў міліцыянтаў у іх з’явіліся гематомы і драпіны. 14 
лютага міліцыя жорстка разагнала марш з нагоды Дня Святога Валянціна, 
арганізаваны апазіцыйнай моладзевай арганізацыяй “Малады фронт”, і арыштавала 
22 актывістаў, у тым ліку чацвярых непаўнагадовых. Затрыманыя паведамілі, што 
не менш як пяцёра з іх ліку былі збітыя, а Таццяна Шапуцька, сябра “Маладога 
фронту”, якую раней выключылі з Беларускага дзяржаўнага універсітэта (БДУ) за 
палітычную дзейнасць, атрымала чэрапна-мазгавую траўму лёгкай ступені. 
 
16 лютага супрацоўнікі сілавых ведамстваў з прымяннем грубай сілы арыштавалі 
каля 20 дэмакратычных актывістаў, што наладзілі дэманстрацыю ў цэнтры Мінска 
на памяць пра лідэраў апазіцыі, якія зніклі ў 1999 і 2000 гадах. Міліцыянты захапілі 
шэраг асобаў на падыходзе да месца і арыштавалі іншых на плошчы праз некалькі 
хвілін. Службоўцы ў цывільным ўжылі сілу супраць журналістаў, перашкаджалі ім 
фатаграфаваць і весці відэазапіс, адштурхоўвалі іх ад дэманстрантаў. Шасцёра 
актывістаў кампаніі “Еўрапейская Беларусь”, якіх прыцягнулі да адказнасці за 
ўдзел ў гэтых падзеях, скардзіліся ў пракуратуру на лютае, бесчалавечнае 
стаўленне з боку міліцыі. 
 
Пасля гвалтоўнага разгону дэманстранцыі ў Мінску 6 траўня паступілі 
паведамленні пра тое, што міліцыянты збілі яе ўдзельніка і былога палітвязня 
Аляксандра Казуліна ды іншых дэмакратычных актывістаў. Дэманстрацыя з 
удзелам больш як 50 актывістаў адбылася каля Вярхоўнага суда пасля абвяшчэння 
абвінаваўчых прысудаў па крымінальнай справе ў дачыненні да двух актывістаў з 
Ваўкавыска і двух іншых асобаў. 
 
27 траўня ў Мінску міліцыянты затрымалі і жорстка збілі апазіцыйных моладзевых 



лідэраў, у тым ліку Франака Вячорку і Змітра Пармона, калі яны рыхтаваліся да 
арганізаванага імі велапрабегу ў гонар нацыянальнага паэта. Пармону спатрэбілася 
неадкладная медыцынская дапамога, і яму прааперавалі зламаную ключыцу. 2 
чэрвеня ён заявіў у пракуратуру пра тое, што яго збілі, і заклікаў распачаць 
расследаванне. Пракуратура адказала Пармону, што яго траўмы мелі месца з 
прычыны яго ўласнай “нядбайнасці”. 
 
9 ліпеня невядомыя здзейснілі напад на Артура Фінькевіча, аднаго з лідэраў 
апазіцыйнай моладзевай групы “Маладая Беларусь”, і на яго калегу Аляксандра 
Лукшына. Невядомыя павалілі іх, збілі і распылілі нявызначанае рэчыва ім у твары. 
Зламыснікі забралі кампутар Фінькевіча, флэшкі, грошы, мабільны тэлефон і 
асабістыя дакументы, у тым ліку пашпарт. Фінькевіча даставілі ў бальніцу, бо ў яго 
былі апёкі твару і вачэй, а таксама гематомы. У выніку таго, што быў скрадзены 
пашпарт, Фінькевіч не здолеў узяць удзел у даўно запланаванай праграме 
наведвання для гасцей з замежжа, фінансаванай замежным урадам. 
 
У ноч на 19 снежня падчас сілавога супрацьстаяння дэманстрантам пасля 
прэзідэнцкіх выбараў міліцыя ўжыла фізічную сілу для рассячэння натоўпу, збіла 
мірных дэманстрантаў і затрымала больш як 700 чалавек, у тым ліку кандыдатаў у 
прэзідэнты. Паводле паведамленняў прэсы, многія дэманстранты і шэраг 
супрацоўнікаў міліцыі атрымалі траўмы (гл. раздзел 2.б.). На стане на канец года 
многія ўдзельнікі дэманстрацыі па-ранейшаму знаходзіліся пад вартай. 
 
Праваабаронцы па-ранейшаму сведчылі пра прымяненне катаванняў і іншых 
формаў фізічнага і псіхалагічнага гвалту ў дачыненні да падазраваных падчас 
крымінальных і адміністрацыйных расследаванняў. Напрыклад, доказы 
абвінавачання ў крымінальнай справе ў дачыненні да Аўтуховіча і Асіпенкі, 
актывістаў, што супрацьстаялі карупцыі, склаліся ў асноўным са сведчанняў 
асобаў, якія пазней адмовіліся ад сваіх паказанняў. Улады знялі абвінавачанні ў 
здрадзе дзяржаве, але асудзілі іх па іншых артыкулах. Сведкі па гэтай справе 
сцвярджалі, што ў дачыненні да іх прымянялі гвалт, шантаж, псіхалагічны ціск ды 
іншыя формы запалохвання, каб прымусіць даць паказанні супраць гэтых 
актывістаў. Беларускі Хельсінкскі Камітэт (БХК) прадставіў дакументы, якія 
сведчылі, што праваахоўныя органы высоўваюць абвінавачанні супраць асобаў як 
саўдзельнікаў у нейкіх злачынствах, каб заахвоціць іх даваць паказанні супраць 
іншых, а потым здымаюць гэтыя абвінавачанні і прымушаюць былых 
абвінавачаных выступаць у якасці сведкаў абвінавачання. Шматлікія жанчын, 
затрыманыя падчас акцыі пратэсту 19 снежня, паведамілі, што ім пагражалі 
згвалтаваннем, калі яны былі пад вартай. Многія з тых, каму ў выніку былі 
прад'яўленыя крымінальныя абвінавачанні, былі затрыманыя на дзесяць дзён, 
максімальны тэрмін затрымання без прад'яўлення абвінавачання, што дазволіла 
ўладам ціснуць на затрыманых праз пазбаўленне наведванняў, магчымасці 
атрымліваць лекі ды ежу ад сваіх сем'яў. 
 
Дзедаўшчына ў дачыненні да навабранцаў у арміі, у тым ліку збіццё ды іншыя 
формы фізічнага і псіхалагічнага гвалту, па-ранейшаму мела месца, аднак сітуацыя 



некалькі палепшылася, таму што ўлады ўзмацнілі свае намаганні па прыцягненні 
вінаватых да адказнасці. У чэрвені ваенны пракурор заявіў, што колькасць 
злачынстваў, учыненых ваеннаслужачымі, скарачаецца, хаця за першыя шэсць 
месяцаў года злачыннасць афіцыйна заставалася на ўзроўні 2009 года. Ваенны 
пракурор заявіў пра адсутнасць зарэгістраваных ў першыя шэсць месяцаў года 
выпадкаў смерці або прычынення цяжкіх цялесных пашкоджанняў праз 
дзедаўшчыну, але ён прызнаў, што праявы дзедаўшчыны па-ранейшаму былі 
найбольш распаўсюджанымі правапарушэннямі, пра якія паведамлялі вайскоўцы 
на працягу гэтага перыяду. 
 
Умовы ўтрымання ў турмах і ізалятарах 
 
Умовы ўтрымання ў турмах і ізалятарах па-ранейшаму былі кепскімі, і ў многіх 
выпадках уяўлялі пагрозу для жыцця і здароўя. Адзначаўся недахоп харчавання, 
медыкаментаў, цёплай вопраткі, пасцельных прыналежнасцяў, а таксама 
недастатковая забяспечанасць базавай і неадкладнай медыцынскай дапамогай і 
чыстай пітной вадой. Вентыляцыя ў камерах і агульны санітарны стан былі 
дрэнныя. У выніку былі шырока распаўсюджаныя сухоты, пнеўманія ды іншыя 
інфекцыйныя захворванні. Паводле мясцовых праваабарончых арганізацый, 
ступень распаўсюду туберкулёзнай інфекцыі ў сем разоў перавышала сярэдні 
паказчык па краіне з-за перанаселенасці і дрэнных санітарных умоў. Смяротнасць 
ад туберкулёзу сярод зняволеных у 1,3 разы перавышала сярэдні ўзровень па 
краіне. Праграма развіцця ААН паведаміла ў верасні 2009 года, што ніводная з 
турмаў краіны цалкам не адпавядала рэкамендацыям Сусветнай арганізацыі аховы 
здароўя па  барацьбе супраць туберкулёзнай інфекцыі, і выказала заклапочанасць 
існаваннем праяваў сэксуальнага і іншых відаў прыгнёту і гвалту ў турмах. 
 
У траўні 2009 года паводле афіцыйных дадзеных улады трымалі пад вартай 37 578 
асобаў, у тым ліку каля 1 200 непаўналетніх. З ліку зняволеных 46 адсоткаў 
адбывалі пакаранні за эканамічныя злачынствы, у тым ліку крадзяжы, махлярства, 
ухіленне ад выплаты падаткаў, крадзёж, адмыванне грошай і незаконную 
прадпрымальніцкую дзейнасць. Зняволеных, якія скардзіліся на парушэнні сваіх 
правоў, часта прыніжалі, ім пагражалі смерцю або каралі іншым чынам. Некаторыя 
заяўлялі, што іх шантажавалі. Крыніцы сведчылі, што рашэнні па прымяненні 
ўмоўна-датэрміновага вызвалення часта залежалі ад таго, ці дадзены хабар 
персаналу турмы. 
 
Паводле справаздачы БХК ад 2008 года, улады працягвалі сваю практыку ізаляцыі 
некаторых зняволеных, у прыватнасці, зняволеных з ВІЧ/СНІДам і замежных 
грамадзян. Улады абмяжоўвалі шэраг правоў зняволеных або пазбаўлялі іх гэтых 
правоў, у тым ліку права абскарджваць свае прысуды, выказваць свае палітычныя і 
грамадзянскія перакананні, галасаваць і атрымліваць інфармацыю ад сваіх сем'яў. 
Турэмныя адміністрацыі дапускалі адвольнае стаўленне і злоўжыванні ў дачыненні 
да зняволеных і прызначалі суровыя пакаранні за нязначныя парушэнні 
"ўнутранага рэжыму". 
 



Былыя зняволеныя паведамлялі, што медыцынскія агляды праходзілі рэдка, часта 
праводзіліся недастаткова кваліфікаваным медыцынскім персаналам, і вынікі 
аглядаў часта фабрыкавалі. Улады не забяспечвалі ўмоваў, неабходных для 
належнай асабістай гігіены. Зняволеныя часта скардзіліся на недахоп харчавання і 
нізкую якасць вопраткі і пасцельнай бялізны. Некаторыя былыя палітычныя 
зняволеныя паведамілі, што ў дачыненні да іх прымянялі псіхалагічны гвалт, і ім 
часта даводзілася дзяліць камеру з гвалтоўнымі злачынцымі. Яны таксама 
паведамлялі, што ўлады не тлумачылі іх правы і не забяспечвалі іх захаванне. 
 
Іван Стасюк, актывіст Маладога фронту, скардзіўся ў генеральную пракуратуру на 
ўмовы ўтрымання ў СІЗА ў Брэсце, дзе яго трымалі з 3 па 6 лютага па падазрэнні ў 
злосным хуліганстве. Стасюк паведаміў пра адсутнасць пасцельнай бялізны, 
недастатковае асвятленне і вентыляцыю і холад у камеры. 
 
У асобным выпадку камерунскага спартоўцу Гая Франсуа Тукама затрымалі 1 
чэрвеня ў Мінскім аэрапорце па яго прыбыцці для удзелу ў футбольным турніры; 
яго трымалі на працягу 44 дзён быццам з-за падробленых дакументаў. Пасля 
вызвалення з ізалятара ў Мінску Тукам  заявіў, што яго збівалі, адмаўлялі яму ў 
юрыдычнай дапамозе, дыскрымінавалі па расавай прыкмеце, а таксама што 
харчаванне было недастатковым, у выніку чаго ён страціў больш як 40 фунтаў вагі. 
Улады дазвалялі яму прымаць душ толькі раз на тыдзень, ніводнага разу не 
выводзілі яго на адкрытае паветра для фізічных практыкаванняў, вымушалі яго 
спаць на драўлянай лаве і адабралі яго асабістыя рэчы. 
 
Актывіст з Ваўкавыску Аўтуховіч сцвярджаў, што падчас свайго 15-месячнага 
тэрміну дасудовага зняволення, які пачаўся ў лютым 2009 года, ён страціў 
большую частку зубоў з-за дрэннай якасці пітной вады і адмовы ў належным 
лячэнні і пратэзаванні. 
 
Існавалі сур’ёзныя праблемы перапоўненасці турмаў і ізалятараў, а таксама 
выкарыстання формы ўнутранай высылкі, вядомай пад назвай "хімія. Асобы, 
асуджаныя на хімію, жылі ў турэмных бараках і былі абавязаныя працаваць у 
адпаведнасці з жорсткімі патрабаваннямі. 
 
Закон дазваляе сям'і і сябрам прыносіць затрыманым прадукты і сродкі гігіены, а 
таксама адпраўляць ім пасылкі поштай, але ў многіх выпадках улады не выконвалі 
гэтыя палажэнні. 
 
Правы зняволеных і затрыманых на наведванні былі абмежаваныя, і адмова ў 
сустрэчах з роднымі была распаўсюджаным відам пакарання за парушэнні 
дысцыпліны. Хаця закон гарантуе свабоду веравызнання, і не паступала ніякіх 
канкрэтных паведамленняў пра парушэнні, найчасцей зняволеныя былі 
пазбаўленыя магчымасці правядзення рэлігійных набажэнстваў і рытуалаў, якія не 
адпавядалі рэгламенту турмы. Паводле вартых даверу сведчанняў былых 
зняволеных, іх скаргі ў вышэйшыя інстанцыі часта цэнзавалі або зусім не 
дастаўлялі адрасату, а іх звароты з просьбай расследаваць меркаваныя выпадкі 



ўтрымання ў бесчалавечных умовах турэмная адміністрацыя разглядала выбарачна; 
такія заявы маглі прывесці да прымяненні суворых дысцыплінарных мер у 
дачыненні да тых, хто падаваў скаргі. Яны таксама скардзіліся на ўзрослы ціск з 
боку турэмнай адміністрацыі ў выпадках скаргаў на бесчалавечнае стаўленне. 
 
Паводле справаздачы БХК за 2008 год, улады рэдка расследавалі сведчанні пра 
ўтрыманне ў бесчалавечных умовах або змяшчалі вынікі разглядаў у публічным 
доступе. Справаздача падкрэсліла адсутнасць якога-кольвек незалежнага механізму 
апеляцыі, які забяспечваў бы хуткае, бесстаронняе і празрыстае расследаванне 
шматлікіх скаргаў на жорсткае абыходжанне ці дазваляў бы прыцягваць 
правапарушальнікаў да адказнасці за такія дзеянні. 
 
Хаця улады сцвярджалі, што перыядычна праводзяць расследаванні і правяраюць 
умовы ўтрыманьня ў турмах і ізалятарах, праваабарончыя групы сведчылі, што 
такія праверкі не заслугоўваюць ніякага даверу, нават калі яны і праводзяцца. Не 
было амбудсмена, які б выступаў ад імя зняволеных і затрыманых, а 
праваабаронцы, якія ўваходзілі ў кантраляваныя дзяржавай калегіі адвакатаў, не 
мелі доступу да зняволеных і затрыманых і не маглі прадастаўляць ім юрыдычную 
дапамогу. Напрыклад, 31 снежня Андрэй Пусташыла, высокапастаўлены 
прадстаўнік Генеральнай пракуратуры, праверыў следчы ізалятар КДБ у адказ на 
шматлікія вартыя даверу сведчанні  адвакатаў і сваякоў асобаў, затрыманых падчас 
буйнамаштабных затрыманняў у Мінску 19-га і пасля 19-га снежня. Паводле 
Пусташылы, усе затрыманыя былі здаровыя і не мелі скаргаў  што да ўмоваў 
утрымання. Ён таксама паведаміў, што такія інспекцыі ізалятара КДБ праводзяцца 
кожны месяц. 
 
Улады не дазвалялі незалежны маніторынг пенітэнцыярных установаў. Нягледзячы 
на шматлікія запыты, дасланыя ў міністэрствы ўнутраных спраў і юстыцыі, 
афіцыйныя асобы па-ранейшаму адмаўляліся сустракацца з праваабаронцамі 
правоў чалавека ці даваць дазвол на наведванне ізалятараў. На працягу года не 
паступала  паведамленняў пра правядзенне незалежнага інспекцыі ўмоваў 
утрымання ў турмах ні з боку нацыянальных, ні з боку міжнародных 
праваабарончых груп, незалежных СМІ ці Міжнароднага Камітэта Чырвонага 
Крыжа. 
 
Улады рабілі некаторыя абмежаваныя захады, каб палепшыць ўмовы ўтрымання ў 
турмах ды ізалятарах, у першую чаргу праз выкарыстанне амністыі, каб знізіць 
ступень перанаселенасці. У траўні прэзідэнт падпісаў закон, што ўводзіць 
патрабаванне, каб плошча камеры складала каля дзевяці квадратных футаў на 
аднаго зняволенага, і дазваляе зняволеным займацца спортам. Зняволеным, што 
навучаліся на завочных аддзяленнях, дазвалялі пакінуць турму, каб здаваць іспыты, 
хаця яны павінны былі зарэгістравацца ў міліцыі па месцы жыхарства. 
Максімальны тэрмін, на працягу якога зняволеных могуць трымаць у ізаляцыі ў 
якасці пакарання за парушэнні дысцыпліны, быў скарочаны з 15 да 10 дзён. Улады 
перасталі скарачаць нормы харчавання для вязняў, якіх трымалі ў ізаляцыі: гэтую 
практыку праваабаронцы вызначалі як катаванне. 23 чэрвеня на прэс-канферэнцыі 



генеральны пракурор Рыгор Васілевіч прызнаў існаванне праблем з аказаннем 
медыцынскай і іншай дапамогі ў турмах і заклікаў Міністэрства ўнутраных спраў, 
які адказны за ўтрыманне турмаў, забяспечыць захаванне стандартаў утрымання і 
выключыць прымяненне “фізічнага і псіхалагічнага гвалту” ў дачыненні да 
зняволеных. 
 
г) адвольнага арышту або затрымання 
 
Закон абмяжоўвае адвольныя затрыманні, аднак на практыцы улады не зважалі на 
гэтыя абмежаванні. Улады працягвалі арыштоўваць асобаў па палітычных матывах 
і выкарыстоўваць адміністрацыйныя меры для затрымання палітычных актывістаў 
напярэдадні, падчас і пасля акцый пратэсту. 
 
Роля міліцыі і апарата бяспекі 
 
Міліцыя падпарадкоўвалася Міністэрству ўнутраных спраў, але КДБ і прэзідэнцкая 
служба бяспекі таксама ажыццяўлялі функцыі міліцыі, і прэзідэнт мае права 
аддаваць наўпроставыя загады і асабіста кіраваць усімі сілавымі структурамі. Па-
ранейшаму была сур'ёзнай праблемай беспакаранасць супрацоўнікаў праваахоўных 
органаў. Асобы маюць права паведамляць у пракуратуру пра злоўжыванні з боку 
міліцыі, аднак улады часта не расследавалі паведамленні пра злоўжыванні з боку 
сілавых ведамстваў і не прыцягвалі вінаватых да адказнасці. 
 
Працэдуры арышту і абыходжанне падчас затрымання 
 
Паводле закона, міліцыя павінна накіраваць на адрас пракуратуры запыт, каб 
затрымаць асобу больш за тры гадзіны, аднак на практыцы гэтыя працэдуры, як 
правіла, ігнаравалі, і міліцыянты без ордэраў рэгулярна затрымлівалі і арыштоўвалі 
асобаў. Асобу, што падазраецца ў здзяйсненні злачынства, улады могуць трымаць 
пад вартай на працягу не больш як 10 дзён без прад'яўлення афіцыйнага 
абвінавачання і на працягу 18 месяцаў пасля прад'яўлення абвінавачання. У 
адпаведнасці з законам, пракуроры, следчыя і службы бяспекі маюць права 
падоўжыць утрыманне пад вартай без атрымання згоды суддзі. Затрыманыя маюць 
права аспрэчваць законнасць свайго ўтрымання пад вартай, але на практыцы заявы 
падазраваных з патрабаваннем судовага разгляду законнасці ўтрымання часта 
забаранялі ці ігнаравалі.  
 
Міліцыянты часта затрымлівалі асобаў на некалькі гадзін, нібыта для высвятлення 
асобы, а потым адпускалі без прад'яўлення абвінавачанняў. Яны часта 
выкарыстоўвалі гэтую тактыку, каб затрымаць сябраў апазіцыі і дэманстрантаў, каб 
прадухіліць распаўсюд улётак і газет або ў якасці падставы для таго, каб не даць 
грамадзянскай супольнасці правесці сустрэчы ці імпрэзы. 
 
На працягу года ўлады адвольна затрымалі ці арыштавалі сотні людзей, у тым ліку 
прадстаўнікоў апазіцыі і прадстаўнікоў незалежных сродкаў масавай інфармацыі, 
па прычынах, якія былі шырока прызнаныя палітычна матываванымі. Напрыклад, 



актывістаў Кансерватыўна-Хрысціянскай Партыі Сяргея і Віталя Каваленкаў стала 
пераследавалі на працягу года. 7 студзеня міліцыянты арыштавалі Сяргея 
Каваленку за тое, што той замацаваў незарэгістраваны бела-чырвона-белы 
апазіцыйны сцяг на вяршыні каляднай елкі ў Віцебску. 10 студзеня пракурор 
падоўжыў тэрмін яго знаходжання пад вартай на два месяцы, аднак 12 студзеня яго 
нечакана вызвалілі, але забаранілі яму пакідаць краіну. 14 траўня яго асудзілі за 
злоснае парушэнне грамадскага парадку і непадпарадкаванне супрацоўнікам 
міліцыі на тры гады пазбаўлення волі ўмоўна з адтэрміноўкай. Суд таксама 
абавязаў яго выплаціць міліцыі і гарадскім ўладам больш як 4,5 млн. рублёў (1500 
даляраў ЗША) у якасці кампенсацыі. 21 красавіка Каваленку і яго брата Віталя 
арыштавалі на сем і шэсць дзён адпаведна за несанкцыянаваную дэманстрацыю 
перад будынкам суда. Віталя Каваленку таксама аштрафавалі на 70000 рублёў (23 
даляры) па абвінавачанні ў дробным хулігантсве. 8 чэрвеня Сяргея Каваленку 
аштрафавалі на 105 тысяч рублёў (35 даляраў) па абвінавачанні ў выкарыстанні 
нецэнзурнай лаянкі 8 траўня. 8 ліпеня яго ізноў затрымалі і арыштавалі  на 10 сутак 
па абвінавачанні ў парушэнні патрабаванняў да асуджаных з адэрміноўкай адбыцця 
пакарання. 9 ліпеня ў Віцебску раённы суд пастанавіў арыштаваць Віталя, брата 
Сяргея, на пяць дзён па абвінавачанні ў выкарыстанні нецэнзурнай лаянкі. 
Актывісты сцвярджалі, што ўлады ізалявалі іх на час вялікага міжнароднага 
музычнага фествалю, што адбываўся ў Віцебску ў сярэдзіне ліпеня з удзелам 
прэзідэнта. Акрамя таго, 11 жніўня Сяргея Каваленку аштрафавалі на 770000 
рублёў (257 даляраў) за паклёп на супрацоўнікаў міліцыі, нібыта здзейснены 
падчас затрымання ў ліпені. 
 
15 студзеня ў Віцебску раённы суд пастанавіў арыштаваць сябра “Маладой 
Беларусі” Тараса Сургана на сем дзён за дробнае хуліганства. Сургана затрымалі 9 
студзеня і праз тры дні  выпусцілі да суда. 2 лютага суд пастанавіў, што на працягу 
аднаго года Сурган будзе знаходзіцца пад наглядам міліцыі, таму што ў 2009 годзе 
яго асудзілі за апазіцыйную дзейнасць. 23 красавіка Сургана арыштавалі на дзевяць 
дзён за ўдзел у несанкцыянаванай дэманстрацыі 20 красавіка. 
 
19 лютага Алег Сургана, яшчэ аднаго актывіста з Віцебска, сябру партыі 
“Беларуская Хрысціянская Дэмакратыя”, затрымалі па абвінавачанні ў гвалтоўным 
супраціве супрацоўніку міліцыі; паводле слоў Сургана, менавіта міліцыянты ўжылі 
супраць яго гвалт. Сургану загадалі выплаціць 2,5 млн. рублёў (833 даляраў) у 
якасці кампенсацыі супрацоўніку міліцыі. 
 
3 сакавіка актывіста партыі “Беларуская Хрысціянская Дэмакратыя” з Жодзіна 
Андрэя Кашэўскага пакаралі адміністрацыйным арыштам на 15 дзён за распаўсюд 
незалежных газет. Ён распачаў галадоўку ў турме на знак пратэсту супраць 
прысуду і таго, что ў выніку ён не здолеў падаць дакументы на ўдзел у мясцовых 
выбарах 25 красавіка. Міліцыянты таксама ненадоўга затрымалі Кашэўскага 5 
красавіка, але яго адпусцілі пазней без прад’яўлення абвінавачанняў. 
 
24 сакавіка ў Мінску суд аштрафаваў траіх праваабаронцаў на 17 500 рублёў (6 
даляраў) за правядзенне перад рэзідэнцыяй прэзідэнта 23 сакавіка 



несанкцыянаванай акцыі пратэсту супраць выканання смяротных пакаранняў. Яны 
правялі ноч пад вартай. Фотажурналіста Сяргея Сыса таксама затрымалі на месцы 
гэтых падзей і вызвалілі без прад'яўлення абвінавачанняў. 
 
27 красавіка міліцыянты затрымалі актывістаў апазіцыі Андрэя Кузьмінскага, 
Міхаіла Наскова і Аляксея Атрошчанку за бела-чырвона-белы апазіцыйны сцяг і за 
арганізацыю несанкцыянаванай акцыі супраць былога прэзідэнта Кыргызстана 
Курманбека Бакіева, які ў той час знаходзіўся ў краіне. Іх пакінулі на ноч пад 
вартай і на наступны дзень аштрафавалі на 17500 рублёў (6 даляраў) кожнага. 
 
7 траўня ў Брэсце міліцыянты затрымалі дваіх праваабаронцаў за распаўсюд улётак 
з нагоды 11-й гадавіны знікнення Юрыя Захаранкі. Іх трымалі больш за гадзіну, і 
ўсе друкаваныя матэрыялы ў іх канфіскавалі. У Мінску семярых актывістаў, у тым 
ліку старшыню Аб'яднанай грамадзянскай партыі Анатоля Лябедзьку, затрымалі за 
правядзенне з гэтай жа нагоды несанкцыянаванай дэманстрацыі. 
 
18 траўня ў Слоніме актывіста-прадпрымальніка Віктара Марчыка выклікалі ў 
міліцыю і дапыталі пра яго палітычную дзейнасць. 
 
2 чэрвеня ў Гомелі ўлады затрымалі сябраў “Маладой Беларусі” Івана Зайцава, 
Змітра Скачкова і Кірыла Кавалёва на больш як гадзіну, калі яны збіралі подпісы на 
знак пратэсту супраць прыняцця палажэнняў па выкарыстанні Інтэрнэту. Іх усіх 
вызвалілі без прад'яўлення абвінавачанняў; міліцыя канфіскавала іх друкаваныя 
матэрыялы. 
 
26 ліпеня таксама ў Гомелі міліцыянты затрымалі траіх актывістаў апазіцыі, якія 
раздавалі віншавальныя паштоўкі з нагоды 20-годдзя прыняцця Дэкларацыі 
незалежнасці краіны. Незалежнага журналіста Ларысу Шчыракову таксама 
ненадоўга затрымалі за асвятленне акцыі. 
 
На працягу месяцаў перад прэзідэнцкімі выбарамі 19 снежня службы бяспекі 
ўзмацнілі кантроль за распаўсюдам матэрыялаў, надрукаваных апазіцыяй. 7 жніўня 
ў Добрушы міліцыянты арыштавалі двух актывістаў руху “За Свабоду” Сяргея 
Сцепанца і Яўгена Суворава, калі тыя раздавалі камплекты інфармацыйных 
матэрыялаў пра лідэра руху Аляксандра Мілінкевіча. Іх трымалі ў міліцыі на 
працягу адной гадзіны. 8 жніўня ў Гродне міліцыянты затрымалі сябра партыі 
“Беларуская Хрысціянская Дэмакратыя” Мікалая Баўсюка на аўтобуснай станцыі і 
канфіскавалі “для далейшага вывучэння” копіі бюлетэня партыі, выбарчую 
платформу кандыдата ў прэзідэнты ад партыя ды іншыя друкаваныя матэрыялы. 
 
15 жніўня ў Брэсце ўлады арыштавалі праваабаронцу Рамана Кісляка за распаўсюд 
улётак пра Міжнародную канвенцыю ААН пра абарону ўсіх асобаў ад гвалтоўных 
знікненняў. Міліцыя правяла дагляд яго асабістых рэчаў і канфіскавала больш як 20 
асобнікаў брашуры. 28 жніўня ў Мінску ўлады затрымалі дваіх сябраў Аб'яднанай 
грамадзянскай партыі за распаўсюд улётак пра кандыдата ў прэзідэнты ад сваёй 
партыі; іх дапытвалі на працягу трох гадзін. 31 жніўня ў Брэсце міліцыя затрымала 



актывістаў “Маладой Беларусі” Юрыя Бацюка і Ігара Мішкова за распаўсюд 
буклетаў пра лідэра руху “За Свабоду”. Абодвух дапыталі, іх матэрыялы 
канфіскавалі. Яшчэ аднаго прыхільніка руху “За Свабоду” Аляксандра Працько на 
на кароткі час затрымалі ў Гомелі 3 верасня за распаўсюд тых самых буклетаў. 
 
8 верасня міліцыянты без ордэра затрымалі Уладзіміра Валодзіна, вядомага 
актывіста антыядзернага руху і сябра Беларускай партыі зялёных, а таксама Ігара 
Чапігу, актывіста суполкі “Правы альянс”. Паводле паведамленняў, іх абвінавацілі 
ў падпалах аддзялення банка і Дома прафсаюзаў (30 красавіка) ды ізалятара 
часовага ўтрымання (5 верасня). Міліцыя вызваліла Валодзіна і Чапігу без 
прад'яўлення абвінавачанняў, пратрымаўшы пад вартай дзевяць дзён. 
 
7 верасня падчас футбольнага матча міліцыянты затрымалі 50 актывістаў руху 
“Гавары праўду” за нашэнне футболкі з лагатыпам кампаніі. 9 верасня не менш як 
15 актывістаў затрымалі на хакейным матчы па той жа прычыне. У абодвух 
выпадках усіх даставілі ў міліцыю для праверкі дакументаў, відэа-дакументавання і 
зняцця адбіткаў пальцаў. У апошнім выпадку паведамлялася пра тое, што 
службоўцы нібыта загадалі актывістам зняць футболкі, і калі адна жанчына-
актывіст адмовілася гэта зрабіць, яны парэзалі футболку на кавалкі і пагражалі 
іншым асобам кароткатэрміновым арыштам. Урэшце праз пяць гадзін ўсіх 
вызвалілі без прад'яўлення абвінавачанняў. 
 
11 верасня ўлады затрымалі больш як 20 актывістаў грамадзянскай супольнасці і 
апазіцыі, што збіраліся на рок-фэст пад адкрытым небам пад Воршай. Некаторых з 
іх абвінавацілі ў парушэннях правілаў дарожнага руху і вымусілі прапусціць 
імпрэзу з-за працяглай праверкі дакументаў. 
 
15 лістапада ў Мінску міліцыянты затрымалі дваіх маладых апазіцыянераў Міхаіла 
Пашкевіча і Рамана Багдановіча за распаўсюд палітычных налепак. Іх пратрымалі ў 
міліцыі гадзіну і адпусцілі без прад'яўлення абвінавачанняў. У аналагічным 
выпадку 24 лістапада ў Мінску ўлады аштрафавалі сябра “Маладога фронту” 
Эдуарда Лобава на 105 тысяч рублёў (35 даляраў) за налепванне палітычных 
налепак на жылыя дамы ў Бабруйску 9 кастрычніка. 
 
8 снежня ў Мінску Змітра Дашкевіча, лідэра моладзевай групы “Малады фронт”, 
спынілі міліцыянты і затрымалі на некалькі гадзін нібыта ў сувязі тым, што яго 
вадзіцельскае пасведчанне было падробленае. Пасля таго як прадстаўнікі Офіса 
Арганізацыі па бяспецы і супрацоўніцтву ў Еўропе (АБСЕ) прыехалі ў міліцыю, 
каб вывучыць працэдуры затрымання, міліцыянты адпусцілі Дашкевіча і ўручылі 
яму афіцыйнае пацверджанне таго, што яго не падазраюць у падробцы дакументаў.  
 
Вечарам 19 снежня ў Мінску міліцыянты арыштавалі і затрымалі больш як 700 
асобаў-удзельнікаў дэманстрацыі супраць задаўненага ўтрымання Лукашэнкам 
уладзы. Бальшыню з гэтых людзей пакаралі па адміністрацыйным артыкуле 
арыштам на 10-15 дзён, і яны заставаліся ў зняволенні па стане на канец года (гл. 
раздзел 2.б.). Шэраг вядучых актывістаў апазіцыйных партый, у тым ліку семярых 



кандыдатаў у прэзідэнты, затрымалі; пяці кандыдатам пазней прад'явілі 
абвінавачанні ў здзяйсненні злачынстваў. Улады адклалі прад’яўленне 
абвінавачанняў на дзесяць дзён, максімальны прадуглежданы законам тэрмін: 
затрыманым, у адрозненне ад асобаў, абвінавачаных у здзяйсненні злачынстваў, 
можна было на законных падставах  адмаўляць у спатканнях са сваякамі і перадачы 
прадуктаў і медыкаментаў з волі. Шэрагу затрыманых спачатку адмаўлялі ў 
сустрэчах з адвакатамі на падставе “адсутнасці пакояў” для правядзення такіх 
сустрэч. Сем'і зняволеных актывістаў таксама спазнал ціск і пераслед з боку 
ўладаў.  
 
Амністыя 
 
5 траўня прэзідэнт падпісаў новы закон аб амністыі. Па дадзеных міністэрства 
ўнутраных спраў, першапачаткова меркавалася, што прыкладная колькасць 
асуджаных, да якіх будзе прымененая амністыя, складзе 30000 чалавек, з якіх 4500 
маглі быць вызваленыя, а тэрміны зняволення астатніх павінны былі скараціцца. 
Аднак на стане на канец года былі вызваленыя з месцаў пазбаўлення волі 3300 
асуджаных, тэрміны больш як 8673 асуджаных былі скарочаныя на адзін год і яшчэ 
7000 асуджаных, якія адбывалі за розныя крымінальныя злачынствы пакаранні, не 
звязаныя з турэмным зняволеннем, былі амніставаныя. Пакаранні адной тысячы 
чалавек былі змененыя на мякчэйшыя.  
 
д) адмовы ў справядлівым судовым разглядзе 
 
Канстытуцыя прадугледжвае незалежнасць судовай улады, аднак на практыцы 
ўлады на забяспечвалі незалежнасць судовай сістэмы. Карупцыя, неэфектыўнасць і 
палітычнае ўмяшанне ў судовыя рашэнні былі шырока распаўсюджаныя. 
 
Былі сведчанні таго, што пракуратура і суды асуджалі асобаў па сфабрыкаваных і 
палітычна матываваных абвінавачаннях і што вышэйшае кіраўніцтва і мясцовыя 
органы ўлады дыктавалі вынікі судовых разглядаў. 
 
Паводле справаздачы за 2006 год спецыяльнага дакладчыка ААН па сітуацыі ў 
краіне, паўнамоцтвы пракурораў “празмерныя і незбалансаваныя”: яны могуць 
падоўжыць тэрмін утрымання пад вартай без атрымання дазволу суддзі. У 
справаздачы таксама адзначалася неўраўнаважанасць паўнамоцтваў абвінавачання 
і абароны. Адвакаты не мелі магчымасці вывучаць матэрыялы следства, 
прысутнічаць падчас следчых дзеянняў ці вывучаць доказы супраць абвінавачаных, 
пакуль пракурор афіцыйна не накіруе справу ў суд. Адвакатам было цяжка 
аспрэчыць некаторыя доказы, таму што тэхнічная экспертыза знаходзілася пад 
кантролем пракуратуры. На думку многіх адвакатаў, гэтая неўраўнаважанасць 
паўнамоцтваў праяўлялася на працягу ўсяго года, асабліва ў выпадках палітычна 
матываваных крымінальных і адміністрацыйных спраў. На працягу года з 
абвінавачаных у крымінальных злачынствах здымалі абвінавачанні ў надзвычай 
рэдкіх выпадках. 



 
Паводле дэкрэта прэзідэнта, калегіі адвакатаў з'яўляюцца незалежнымі, аднак на 
практыцы яны па-ранейшаму былі падпарадкаваныя Міністэрству юстыцыі. 
Адвакат павінны атрымліваць ад міністэрства ліцэнзію, працаваць у складзе сваёй 
рэгіянальнай калегіі адвакатаў і аднаўляць сваю ліцэнзію кожныя пяць гадоў. Закон 
забараняе адвакатам займацца прыватнай практыкай, хаця прыватным юрыдычным 
кампаніям дазволена прадастаўляць прававую дапамогу і кансультацыі прыватным 
кампаніяй і прадстаўляць сваіх кліентаў у гаспадарчых судах. 
 
Шэраг адвакатаў, якія прадстаўляюць вядомых лідэраў апазіцыі, актывістаў 
грамадзянскай супольнасці і незалежных журналістаў, арыштаваных у дзень і 
пасля 19 снежня, паведамлялі, што іх могуць пазбавіць ліцэнзіі за дзейнасць, 
звязаную з абаронай іх кліентаў. У паведамленні, размешчаным на сваім вэб-сайце, 
Міністэрства юстыцыі абвесціла, што “некаторыя адвакаты”, што абараняюць 
асобаў, якім прад'яўленыя крымінальныя абвінавачанні, у тым ліку семярых 
кандыдатаў у прэзідэнты, “груба парушаюць” правілы прафесійнай этыкі 
адвакатаў, а таксама законы краіны. Міністэрства абвінаваціла адвакатаў у 
скажэнні інфармацыі пра расследаванні у дачыненні да сваіх кліентаў, пра стан іх 
здароўя і ўмовы ўтрымання пад вартай. Міністэрства абвесціла, што праводзіць 
праверку і будзе прымаць усе неабходныя меры, прадугледжаныя заканадаўствам. 
У адрозненне ад папярэдніх гадоў, не паступала паведамленняў пра тое, што ўлады 
насамрэч пазбавілі адвакатаў ліцэнзій за абарону НДА ці апазіцыйных палітычных 
партый. 
 
Судовыя працэдуры 
 
Закон прадугледжвае прэзумпцыю невінаватасці, але на практыцы даказваць сваю 
невінаватасць часта даводзілася абвінавачаным. Закон таксама прадугледжвае 
правядзенне адкрытых судовых працэсаў, аднак часам разгляды былі закрытыя і 
часта праводзіліся ў офісах суддзяў, дзе месца для прысутных сур’ёзна абмежавана. 
Суддзі выносяць рашэнні ва ўсіх судовых разглядах, сістэмы суда прысяжных не 
існуе. У найбольш важных выпадках двое грамадзянскіх дарадцаў дапамагаюць 
суддзі. СМІ, кантраляваныя уладам, часта праводзілі прапагандысцкія кампаніі: 
яны абвяшчалі вінаватасць падазраваных яшчэ да суда і публікавалі меркаваныя 
матэрыялы расследаванняў, закліканыя дадаткова прадэманстраваць “вінаватасць” 
асобаў, што чакалі суда. 
 
Закон дае абвінавачанаму права прысутнічаць на разглядзе, задаваць пытанні 
сведкам і прадастаўляць доказы ад свайго ўласнага імя, аднак на практыцы 
захаванне гэтых правоў не заўсёды забяспечвалі. На працягу года шматлікіх 
апазіцыйных палітыкаў і лідэраў НДА асудзілі, не забяспечыўшы ім магчымасці 
прысутнічаць на разглядах сваіх спраў. 5 студзеня Алеся Галавана, сябра Віцебскай 
арганізацыі партыі “Беларуская Хрысціянская Дэмакратыя” і калегу Валерыя 
Раманенку затрымалі і змясцілі пад варту на тры дні. Міліцыянты канфіскавалі ў іх 
чатыры бела-чырвона-белыя апазіцыйныя сцягі. 20 лютага Галавану паведамілі, 
што ў яго адсутнасць суд пастанавіў арыштаваць яго на сем дзён. 



 
5 лютага ў Гродна суд аштрафаваў Анжаліку Борыс, у мінулым лідэра 
незарэгістраванага Саюза палякаў, на 4,2 млн. рублёў (1400 даляраў) у яе 
адсутнасць. Акрамя таго “Палоніку”, Гродзенскую кампанію, якая займаецца 
адукацыяй, культурай і турызмам і якую ўзначальвала Борыс, аштрафавалі на 71 
млн рублёў (23700 даляраў) за тое, што яна не паведаміла пра атрыманне 
гуманітарнай дапамогі ад польскай партнёрскай НДА. Паводле паведамленняў, у 
кастрычніку ўлады адклікалі свае фінансавыя прэтэнзіі да “Палонікі”. 
 
16 чэрвеня Аляксандру Кузняцову, лідэру моладзевага крыла “Беларускага 
народнага фронту” ў Віцебску, паведамілі, што ўлады пастанавілі аштрафаваць яго 
на 35 тысяч рублёў (12 даляраў) у яго адсутнасць за распаўсюд друкаваных 
матэрыялаў. 
 
Закон гарантуе права затрыманых на юрыдычную дапамогу і патрабуе, каб суд 
прызначаў адваката для тых, хто не можа дазволіць сабе гэтага дазволіць, аднак, 
час ад часу некаторыя вязні былі пазбаўленыя доступу да адваката, а ў некоторых 
выпадках затрыманым адмаўлялі ў запрашэнні перакладчыка на беларускую мову, 
калі яны звярталіся з просьбай аб правядзенні на гэтай мове слуханняў. Бальшыня 
суддзяў і пракурораў не размаўлялі па-беларуску свабодна, і яны не задавальнялі 
хадайніцтвы пра запрашэнне перакладчыкаў. Закон прадугледжвае права на 
свабодны выбар адваката, аднак прэзідэнцкі дэкрэт забараняе сябрам НДА-
юрыстам па адукацыі прадстаўляць у судзе інтарэсы асобаў, якія не з’яўляюцца 
сябрамі дадзенай НДА. 
 
Суды падчас разглядаў часта дазвалялі выкарыстанне супраць абвінавачаных 
інфармацыі, атрыманай падчас допытаў з прымяненнем сілы. 
 
Падсудныя маюць права абскарджваць судовыя рашэнні, і бальшыня  
абвінавачаных гэта рабілі. Аднак у пераважнай большасці выпадкаў суды 
вышэйшай інстанцыі пакідалі без зменаў прысуды судоў ніжэйшай інстанцыі. 
 
Палітычныя зняволеныя і затрыманыя 
 
Напрыканцы года ў сувязі з буйнамаштабнай дэманстрацыяй у Мінску вечарам 19 
снежня ўлады затрымалі каля 40 прадстаўнікоў палітычнай апазіцыі, 
праваабарончых груп, грамадзянскай супольнасці і незалежных СМІ. Бальшыню  
гэтых палітычных зняволеных абвінавацілі або рыхтаваліся абвінаваціць у 
арганізацыі або актыўным удзеле ў “масавых беспарадках”. Улады адмовіліся даць 
доступ да многіх зняволеным адвакатам, сваякам, прадстаўнікам замежных 
амбасадаў і групам па вывучэнні ўмоваў зняволення. “Міжнародная амністыя” 
прызнала 16 чалавек з ліку зняволеных “вязнямі сумлення” і назвала абвінавачанні 
супраць іх “сфабрыкаванымі”. 
 
На стане на канец года ў ліку затрыманых і патэнцыйных абвінавачаных па 
палітычна матываваных справах былі Уладзімір Някляеў, кандыдат на пасаду  



прэзідэнта і лідэр кампаніі “Гавары праўду”; Андрэй Саннікаў, кандыдат на пасаду  
прэзідэнта і каардынатар кааліцыі “Еўрапейская Беларусь”; Мікалай Статкевіч, 
кандыдат на пасаду  прэзідэнта і лідэр сацыял-дэмакратычнай партыі; Алесь 
Міхалевіч, кандыдат на пасаду  прэзідэнта і лідэр НДА “За мадэрнізацыю”; 
Аляксандр Атрошчанкаў, прэс-сакратар выбарчага штаба Саннікава; Павел 
Севярынец, лідэр партыі “Беларуская Хрысціянская Дэмакратыя” і давераная асоба 
кандыдата на пасаду  прэзідэнта Віталя Рымашэўскага; Зміцер Бандарэнка, лідэр 
незалежнай медыйнай арганізацыі “Хартыя 97” і каардынатар кааліцыі 
“Еўрапейская Беларусь”; Ірына Халіп, незалежны журналіст і жонка Саннікава; 
Наталля Радзіна, рэдактар “Хартыі 97”; Анатоль Лябедзька, старшыня Аб'яднанай 
грамадзянскай партыі; Анастасія Палажанка, намеснік старшыні апазіцыйнай 
моладзевай арганізацыі “Малады фронт”; Аляксандр Фядута, давераная асоба 
Някляева; Аляксандр Класкоўскі, былы афіцэр міліцыі; Уладзімір Кобец, кіраўнік 
выбарчага штаба Саннікава; Сяргей Вазняк, давераная асоба Някляева; Аляксандр 
Арастовіч, давераная асоба Статкевіча; Сяргей Марцалеў, давераная асоба 
Статкевіча; Мікіта Ліхавід, актывіст руху “За Свабоду”; Дзмітрый Новік, сябра 
“Беларускага народнага фронту”; Павел Вінаградаў, актывіст кампаніі “Гавары 
праўду”; Ілля Васілевіч, моладзевы актывіст; Васіль Парфянкоў, актывіст кампаніі 
“Гавары праўду”. 
 
Сярод іншых удзельнікаў пратэсту ці відавочцаў, якім па стане на канец года маглі 
быць прад’яўленыя аналагічныя палітычна матываваныя абвінавачванні, былі Іван 
Гапонаў і Арцём Брэус (абодва - грамадзяне Расіі); Алег Федаркевіч; Уладзімір 
Хамічэнка; Дзмітры Мядзведзь; Уладзімір Лобан; Аляксандр Малчанаў і 
Аляксандр Квяткевіч. Улады таксама трымалі пад вартай лідэра “Маладога 
фронту” Змітра Дашкевіча і актывіста “Маладога фронту” Эдуарда Лобава, дваіх 
апазіцыйных моладзевых актывістаў, якіх затрымалі 18 снежня па абвінавачаннях у 
“злосным хуліганстве”. 
 
На працягу года ўлады затрымлівалі сотні асобаў на непрацяглы час па прычынах, 
якія выглядалі як палітычны матываваныя. Падчас пратэстаў 19 снежня міліцыянты 
затрымалі больш як 700 чалавек за ўдзел у “несанкцыянаванай” дэманстрацыі, і іх 
ці аштрафавалі на буйныя сумы, ці арыштавалі на тэрміны ад 5 да 15 сутак. 
Міліцыя адпусціла бальшыню гэтых людзей пасля сканчэння тэрмінаў 
адміністрацыйнага затрымання (гл. раздзел 1.г.). 
 
На працягу года ўлады пераследавалі тых, хто адмаўляўся ад службы ў войску на 
падставе ўласных перакананняў. Адначасова ўлады не давалі такім асобам 
магчымасць прайсці альтэрнатыўную службу, нягледзячы на наяўнасць
канстытуцыйных палажэнняў, якія гарантуюць гэтае права. 
 
1 лютага ў Мінску суд асудзіў Івана Міхайлава, сябра месіянскай яўрэйскай 
абшчыны “Новы Запавет” на пазбаўленне волі на тры месяцы па абвінавачанні ва 
ўхіленні ад прызыву. Міхайлава трымалі пад вартай са снежня 2009 года, калі яго 
арыштавалі за адмову - на падставе асабістых перакананняў - прыйсці ў прызыўны 
пункт. “Міжнародная амністыя” прызнала Міхайлава  вязнем сумлення. 9 сакавіка 



Мінскі абласны суд адмяніў прысуд, які прадугледжваў тры месяцы зняволення, і 
Міхайлава вызвалілі на наступны дзень. 4 траўня ў Мінску раённы суд зняў з яго 
абвінавачанні ва ўхіленні ад вайсковай службы. Пратэст пракуратуры супраць 
апраўдальнага прысуду быў адхілены 15 чэрвеня. 
 
11 лютага ў Гомелі суд аштрафаваў Яўгена Якавенку, актывіста партыі “Беларуская 
Хрысціянская Дэмакратыя” на 175 тысяч рублёў (58 даляраў) за непадпарадкаванне 
патрабаванню з'явіцца ў ваенкамат 29 студзеня. 2 лютага Якавенка падаў трэцяе 
хадайніцтва аб праходжанні грамадзянскай службы, сцвярджаючы, што ён не 
ўхіляецца ад прызыву, а хоча скарыстацца з свайго “канстытуцыйнага права” у 
адпаведнасці са сваімі “пацыфісцкімі перакананнямі”. Якавенка таксама 
неаднаразова прасіў, каб позвы на яго адрас пісалі па-беларуску. 4 чэрвеня суд 
асудзіў Якавенка на абмежаванне волі на працягу аднаго года за ўхіленне ад 
прызыву. 23 ліпеня Гомельскі абласны суд амніставаў яго. Якавенка паведаміў, 
што 15 верасня яго зноў выклікалі ў прызыўны пункт; ён зноў прасіў, каб позвы на 
яго адрас былі напісаныя па-беларуску. 
 
У лістападзе 2009 года ў Гомелі суд аштрафаваў Дзмітрыя Смыка, сябра “Сведак 
Іеговы”, на 3,5 млн. рублёў (1170 даляраў) за меркаванае ўхіленне ад прызыву. 
Смык імкнуўся адслужыць альтэрнатыўную грамадзянскую службу, спасылаючыся 
на свае рэлігійныя перакананні. 31 траўня пасля разгляду шматлікіх апеляцый са 
Смыка знялі абвінавачанні ва ўхіленні ад прызыву. 16 ліпеня Гомельскі абласны 
суд адхіліў пратэст пракуратуры супраць апраўдання Смыка. 
 
Арцём Дубскі, апошні з 11 апазыцыйных юнакоў, прызнаных вінаватымі і 
асуджаных або аштрафаваных за ўдзел дэманстрацыі прадпрымальнікаў у Мінску ў 
2008 годзе, быў выпушчаны на працягу года. Улады працягвалі шукаць яшчэ траіх 
асобаў, якіх суды асудзілі па той жа справе. Гэтыя трое - Аляксей Бондар, Міхаіл 
Крываў і Таццяна Цішкевіч – пакінулі краіну і не адбылі два гады “абмежавання 
волі”, пакаранне, якое ім прызначылі ў красавіку 2008 года. У выпадку вяртання ў 
краіну яны падлягалі б далейшаму крымінальнаму пераследу, і ім былі б 
прад’яўленыя дадатковыя абвінавачанні. 
 
6 траўня пасля разгляду, адзначанага мноствам працэсуальных парушэнняў, 
Вярхоўны суд прызнаў Аўтуховіча і Асіпенку, двух антыкарупцыйных актывістаў 
прадпрымальніцкага руху з Ваўкавыску і даўніх апанентаў улады Лукашэнкі, а 
таксама яшчэ дзвюх асобаў, вінаватымі ў незаконным захоўванні зброі, пасля таго 
як яны правялі каля 15 месяцаў у дасудовым зняволенні. У гэты час “Міжнародная 
амністыя” прызнала Аўтуховіча палітычным зняволеным. Спачатку ўлады 
абвінавацілі абодвух у падпале будынка аддзялення міліцыі. Вярхоўны суд асудзіў 
Аўтуховіча на пяць гадоў і два месяцы пазбаўлення волі, Асіпенку - на тры гады, а 
астатніх - на два-тры гады. Аўтуховіча і Асіпенку трымалі пад вартай з лютага 2009 
года па  абвінавачаннях ў падпале, незаконным валоданні зброі і тэрарызме. Улады 
ўрэшце знялі абвінавачанні ў тэрарызме ў сувязі з адсутнасцю доказаў. 
Назіральнікі-праваабаронцы адзначылі, што ніякіх сутнасных доказаў супраць 
актывістаў суду не было прадстаўлена і што вялікая частка сведчанняў была 



адтрыманая ад былога працадаўцы Аўтуховіча, Аляксандра Ларына, што раней даў 
міліцыянтам паказанні супраць сябе без свайго адваката, чыя прысутнасць не была 
дазволеная. У лістападзе Асіпенку адпусцілі. 
 
Грамадзянскія судовыя працэдуры і кампенсацыя шкоды 
 
Закон прадугледжвае, што асобы могуць падаваць зыскі, патрабуючы кампенсацыі 
шкоды, прычыненай ў выніку парушэння правоў чалавека, або патрабуючы 
спынення такіх парушэнняў, аднак грамадзянскія суды не былі незалежныя і рэдка 
дзейнічалі аб’ектыўна пры вырашэнні такіх пытанняў. 
 
е) адвольнага парушэння недатыкальнасці прыватнага і сямейнага жыцця, жылля і 
карэспандэнцыі 
 
Закон забараняе такія дзеянні, аднак на практыцы ўлады не зважалі на гэтыя 
забароны. Улады ўжывалі праслухоўванне тэлефонных размоў, відэаназіранне і 
сеткі інфарматараў, каб пазбавіць асобаў прыватнай прасторы, у якой магчыма 
было б выказваць адрозныя палітычныя погляды. 
 
Паводле закона, асобы, якія перашкаджаюць супрацоўнікам праваахоўных органаў 
выконваць свае абавязкі, могуць быць прыцягнутыя да крымінальнай або 
адміністрацыйнай адказнасці, нават калі гэтыя “абавязкі” можна лічыць  
незаконнымі. Як “перашкода” могуць быць кваліфікаваныя любыя дзеянні, 
скіраваныя на прадухіленне доступу КДБ або супрацоўнікаў праваахоўных органаў 
ў памяшканні кампаніі, установы ці арганізацыі, на недапушчэнне правядзення 
праверак службоўцамі КДБ ці адмаўленне або абмежаванне доступу КДБ да 
інфармацыйных сістэм і базаў дадзеных. 
 
Закон патрабуе, каб ордэр быў атрыманы напярэдадні або адразу пасля ператрусу, 
аднак КДБ і міліцыянты асаблівага прызначэння без ордэраў уваходзілі ў дамы, 
праводзілі ператрусы і чыталі карэспандэнцыю. КДБ мае права ўвайсці ў любы 
будынак у любы час пры ўмове, што звернецца па ордэр на працягу 24 гадзін пасля 
такога ўваходу. Паступалі вартыя даверу паведамленні, што па даручэнні ўладаў 
службоўцы таемна ўваходзілі ў дамы актывістаў апазіцыі і ў офісы апазіцыйных 
груп і адсочвалі дзейнасць асобаў. У шматлікіх выпадках улады праводзілі 
ператрусы ў жылых і офісных памяшканнях па выразна палітычных прычынах. 
 
30 красавіка ў Наваполацку міліцыянты правялі ператрус ў офісе праваабаронцы 
Дзмітрыя Салаўёва. Пракурор даў дазвол на ператрус у рамках расследавання 
крымінальнай справы па фактах вандалізму і антысеміцкіх надпісаў. Міліцыя 
канфіскавала кампутар, дыскі, друкаваныя матэрыялы і апазіцыйныя бела-чырвона-
белымі сцягі. Да ператрусу Салаўёў накіроўваў шматлікія скаргі ў мясцовую 
пракуратуру ў сувязі з выпадкамі вандалізму і іншай дзейнасці мясцовых 
неанацысцкіх груп. Міліцыя і раней праводзіла ператрус у яго офісе і не вярнула 
кампутарнае абсталяванне, канфіскаванае падчас таго папярэдняга ператрусу. 



 
18-19 траўня ў больш як 20 гарадах па ўсёй краіне адначасова прайшлі  ператрусы 
ў прыватных дамах і офісах актывістаў інфармацыйнай кампаніі “Гавары праўду”. 
Дзесяткі чалавек затрымалі, а абсталяванне, дакументы і фінансавыя рэсурсы НДА 
былі канфіскаваныя. Бальшыню людзей адпусцілі пасля допытаў без далейшых 
тлумачэнняў, аднак лідэра кампаніі Уладзіміра Някляева, актывіста Андрэя 
Дзмітрыева і галоўнага рэдактара незалежнай газеты “Таварыш” Сяргея Вазняка 
трымалі пад вартай на працягу трох дзён і абвінавацілі ў распаўсюдзе заведама 
ілжывай інфармацыі. Усіх траіх вызвалілі без прад'яўлення абвінавачанняў. 17 
лістапада міліцыя прыпыніла крымінальную справу, распачатую супраць іх. 
 
28 чэрвеня міліцыянты без ордэра правялі ператрус дома ў моладзевага 
апазіцыйнага актывіста Андрэя Крэчкі, абвесціўшы, што яго падазраюць ва ўзломе 
сайта камерцыйнай кампаніі. За некалькі дзён да таго невядомыя асобы разбілі 
акно аўтамабіля Крэчкі і скралі спадарожнікавую навігацыйную сістэму. 
 
Пасля акцыі пратэсту, што адбылася пасля выбараў 19 снежня, улады правялі 
ператрусы ў дзесятках дамоў актывістаў і офісаў арганізацый грамадзянскай 
супольнасці. 20 снежня супрацоўнікі праваахоўных органаў уварваліся ў офіс 
незарэгістраванай праваабарончай арганізацыі “Вясна” і ненадоўга затрымалі 10 
актывістаў, якіх пасля адпусцілі без прад'яўлення абвінавачанняў. Міліцыянты 
забралі  ўсе кампутарнае абсталяванне, а таксама фота- і відэакамеры. У той жа 
дзень улады правялі ператрусы ў офісах кампаніі “Гавары праўду” і  “Хартыі 97”. 
Юлію Рымашэўскую, прэс-сакратара  лідэра кампаніі “Гавары праўду” Уладзіміра 
Някляева, ненадоўга затрымалі разам з іншымі актывістамі. Сілы бяспекі таксама 
арыштавалі Наталлю Радзіну, рэдактара вэб-сайта “Хартыя 97”, па абвінавачанні ў 
арганізацыі і ўдзеле ў дэманстрацыі 19 снежня. 
 
23 снежня чатыры супрацоўнікі КДБ правялі ператрус у кватэры Аляксандра 
Фядуты, даверанай асобы Някляева, і канфіскавалі ноўтбук, флэш-дыскі і 
друкаваныя матэрыялы. 
 
25 снежня КДБ і міліцыя правялі ператрусы ў дамах не менш як 12 чалавек, у тым 
ліку Саннікава, Міхалевіча, Бандарэнкі, Атрошчанкава, Радзінай і Арастовіча, у 
рамках крымінальнай справы па фактах “масавых беспарадкаў”. У Мінску міліцыя 
таксама правяла ператрусы ў кватэрах правааборонцы Алега Воўчака, актывіста 
апазіцыі Вячаслава Сіўчыка і бацькоў затрыманай журналісткі Халіп. Міліцыянты 
таксама правялі ператрусы дома ў праваабаронцы Аляксей Капуцкага ў 
Маладзечне і ў актывіста апазіцыі Паўла Батуева ў Салігорску. У бальшыні гэтых 
выпадкаў міліцыянты канфіскавалі электроннае абсталяванне і папяровыя 
дакументы. Аб'яднаная грамадзянская партыя паведаміла, што 25 снежня ў яе офісе 
КДБ праводзіла ператрус на працягу чатырох гадзін і канфіскавала электроннае 
абсталяванне, сем кампутараў і друкаваныя матэрыялы. 
 
27 снежня супрацоўнікі спецслужбаў правялі ператрус у кватэры Уладзіміра 



Кобеца, кіраўніка штаба Саннікава, у старэйшага сына Саннікава Канстанціна і 
лідэра “Хартыі 97” Змітра Бандарэнкі. 
 
28 снежня чацвёра супрацоўнікаў КДБ і следчы на працягу трох гадзін праводзілі 
ператрус дома ў Анатоля Лябедзькі, старшыні Аб'яднанай грамадзянскай партыі, і 
канфіскавалі кампутар і друкаваныя матэрыялы. Лябедзьку арыштавалі 20 снежня 
падчас папярэдняга ператрусу ў яго кватэры па абвінавачанні ва ўдзеле ў “масавых 
беспарадках”. 
 
30 снежня ў Смалявічах супрацоўнікі КДБ правялі ператрус у доме падпалкоўніка 
КДБ у адстаўцы Валерыя Косткі, хаця Костка не ўдзельнічаў у  дэманстрацыі 19 
снежня. Міліцыя таксама правяла ператрус у кватэры моладзевага актывіста 
апазіцыі Андрэя Кіма, на лецішчы кіраўніка штаба Някляева Андрэя Дзмітрыева і 
дома ў праваабаронцы Алены Танкачовай. Міліцыянты таксама дапыталі 
Танкачову і канфіскавалі ў яе друкаваныя матэрыялы. 
 
Сілы бяспекі працягвалі праводзіць ў дачыненні да вядомых лідэраў апазіцыі і 
грамадзянскай супольнасці адвольныя ператрусы і допыты ў пунктах перасячэння 
мяжы і аэрапортах. Напрыклад, 2 чэрвеня Андрэя Вардамацкага, сацыёлага і 
кіраўніка кампаніі па вывучэнні грамадскай думкі, затрымалі і праводзілі агляд яго 
рэчаў на працягу чатырох гадзін пасля яго прыбыцця ў Мінск. 12 верасня ў 
Нацыянальным аэрапорце Мінск памежнікі затрымалі на гадзіну лідэра 
грамадзянскай кампаніі “Еўрапейская Беларуь” Андрэя Саннікава і правялі агляд 
яго рэчаў пасля яго вяртання з канферэнцыі ў Рызе. Яго таксама старанна 
праверылі 10 верасня, калі ён ехаў на канферэнцыю. 
 
24 снежня памежнікі затрымалі на дзве гадзіны актывістку Кацярыну Сцяпанаву, 
калі яна ехала ў Вільнюс; яе адвезлі ў мясцовае аддзяленне КДБ і дапыталі адносна 
яе ўдзелу ў дэманстрацыі 19 снежня. Пасля гэтага яе адпусцілі без прад'яўлення 
абвінавачанняў. 
 
Закон забараняе ўладам перахопліваць тэлефонныя размовы ды іншыя 
паведамленні без санкцыі пракурора. На практыцы ўлады зазвычай адсочвалі 
кватэры, тэлефоны і кампутары. Амаль усе апазіцыйныя палітычныя дзеячы 
паведамлялі, што ўлады адсочваюць іх размовы і дзеянні. 
 
Закон дазваляе КДБ, міністэрству унутраных спраў, спецслужбам, персаналу 
фінансавай выведкі і некаторым памежным атрадам ажыццяўляць праслухоўванне 
размоваў. Праслухованне патрабуе атрымання дазволу пракурора, аднак ва ўмовах 
адсутнасці незалежнай пракуратуры гэтае патрабаванне бессэнсоўнае.  
 
Міністэрства сувязі мае права скасаваць прадастаўленне паслуг тэлефоннай сувязі 
асобам, якія парушаюць дамовы на выкарыстанне тэлефонаў: такія дамовы 
забараняюць выкарыстанне тэлефоннай сувязі ў мэтах, якія супярэчаць 
дзяржаўным інтарэсам і парушаюць грамадскі парадак. 



 
На працягу года ўлады гвалтоўна прызывалі ва ўзброеныя сілы маладзейшых 
сябраў апазыцыйных палітычных груп. Паступалі таксама паведамленні пра 
выпадкі дыскрымінацыі і пераследу ў іх дачыненні падчас іх вайсковай службы. 
 
26 студзеня ў Брэсце раённы суд адхіліў апеляцыю, пададзеную сябрам “Маладога 
фронту” Яўгенам Скрабцом, каб аспрэчыць свой прызыў і дзеянні прызыўной 
камісіі. Па стане на канец года Скрабец працягваў сваю службу ў войску. 
 
30 ліпеня ў Магілёве лідэра “Маладога фронту” Станіслава Рамановіча прызвалі ў 
войска, нягледзячы на нядаўна перанесеную аперацыю на руцэ. Раней Рамановіч 
страціў права на адтэрміноўку, калі быў выключаны з універсітэта па прычынах, 
якія іншыя актывісты лічылі палітычнымі. 
 
У студзені 2009 года ў Мінску ўлады спынілі на вуліцы Франака Вячорку, у 
мінулым лідэра моладзевага крыла Беларускага народнага фронту, і сілай перавезлі 
ў Восьмую радыётэхнічную брыгаду, што ў Баранавічах. Там ён прыняў вайсковую 
прысягу ў лютым 2009 года і затым быў пераведзены ў Мазыр у частку 
супрацьпаветраных войскаў. У сярэдзіне снежня 2009 года Вячорку адправілі з 
бальніцы назад у вайсковую частку, нягледзячы на наяўнасць медыцынскіх 
падставаў для датэрміновага звальнення з арміі. Медыцынскую карту Вячоркі 
пазней адрэдагавалі, выдаліўшы згадкі пра дыягназ, пастаўлены яму ў бальніцы. 
Вячорка звольніўся з арміі 14 красавіка. 
 
Урад па-ранейшаму адмаўляе некаторым маладым людзям у праве прайсці 
альтэрнатыўную грамадзянскую службу, якое прадугледжана канстытуцыяй. 11 
лютага ў Гомелі суд аштрафаваў Яўгена Якавенку, актывіста партыі “Беларуская 
Хрысціянская Дэмакратыя” на 175 тысяч рублёў (58 даляраў) за непадпарадкаванне 
патрабаванню ваенкамата з'явіцца на прызыўны пункт 29 студзеня. 2 лютага 
Якавенка падаў трэцяе хадайніцтва аб праходжанні грамадзянскай службы, 
сцвярджаючы, што ён не ўхіляецца ад прызыву, а хоча скарыстацца з свайго 
“канстытуцыйнага права” у адпаведнасці са сваімі “пацыфісцкімі перакананнямі”. 
Якавенка таксама неаднаразова прасіў, каб позвы на яго адрас пісалі па-беларуску. 
4 чэрвеня суд асудзіў Якавенку на абмежаванне волі цягам аднаго года за ўхіленне 
ад прызыву. 23 ліпеня Гомельскі абласны суд амніставаў яго. Якавенка паведаміў, 
што 15 верасня, калі яго зноў выклікалі ў прызыўны пункт, ён зноў прасіў, каб 
позвы на яго адрас былі напісаныя па-беларуску. 
 
Паступалі шматлікія паведамленні пра тое, што ўлады прымаюць шэраг мер, каб 
прымусіць маладых людзей, у тым ліку студэнтаў і прызыўнікоў, далучацца да пра-
Лукашэнкаўскага Беларускага рэспубліканскага саюза моладзі (БРСМ), што 
фінансуецца дзяржавай. З гэтай мэтай улады выкарыстоўвалі шырока 
распаўсюджаную сістэму інфарматараў БРСМ, арганізавных як грамадзянскія 
патрулі, мэтай якіх было задзейнічаць падлеткаў і студэнтаў у розных праектах па 
ўсёй краіне дзеля грамадскай карысці. 



 
Школьнікі баяліся, што іх не прымуць у ВНУ без сяброўства ў БРСМ, а студэнты 
універсітэтаў паведамлялі, што доказы сяброўства ў БРСМ часта былі неабходныя, 
каб трапіць на папулярны курс або атрымаць пакой у інтэрнаце. Універсітэты 
таксама прапаоўвалі сябрам патрулёў знізіць плату за навучанне. У 2008 годзе 
былы міністр адукацыі Аляксандр Радзькоў заявіў, што сяброўства ў БРСМ будзе 
ўлічвацца пры выдачы новых абавязковых рэкамендацый студэнтам, якія хацелі б 
навучацца на спецыяльнасцях, звязаных са знешняй палітыкай, дзяржаўным 
кіраваннем і журналістыкай. 
 
На працягу года ўлады па-ранейшаму пераследавалі сваякоў лідэраў НДА і 
актывістаў грамадзянскай супольнасці. Напрыклад, у сакавіку бацьку Артура 
Фінькевіча, лідэра НДА “Маладая Беларусь”, выклікалі на допыт у КДБ. 
Напрыканцы снежня пасля арышту кандыдата ў прэзідэнты Андрэя Саннікава і яго 
жонкі, незалежнай журналісткі Ірыны Халіп, улады паспрабавалі забраць іх 
трохгадовага сыны Данілы Саннікава ад яго бабулі па мацярынскай лініі. Паводле 
ўладаў, яны толькі хацелі фармальна спраўдзіць, ці дастаткова бабуля здаровая і ці 
стае ў яе фінансавых сродкаў, каб даглядаць хлопчыка падчас адсутнасці бацькоў. 
 
Пасля разгону дэманстрантаў 19 снежня ўлады правялі ператрусы ў офісах 
арганізацый і НДА, канфіскавалі абсталяванне і дапыталі супрацоўнікаў (гл. 
раздзелы 2.a., 5). 
 
Раздзел 2. Захаванне грамадзянскіх свабодаў, у тым ліку: 
 
a) свабоды слова і друку 
 
Канстытуцыя прадугледжвае свабоду слова і друку, аднак на практыцы ўлады не 
забяспечвалі захаванне гэтых правоў і прымянялі шматлікія палажэнні закона, што 
скіраваныя на ажыццяўленне кантроля і цэнзуры у дачыненні да сродкаў масавай 
інфармацыі. Людзі не мелі магчымасці крытыкаваць улады публічна і не 
асцерагацца пры гэтым помсты. Улады рабілі відэазапісы палітычных імпрэзаў, 
часта правяралі дакументы для высвятлення асобы і выкарыстоўвалі іншыя формы 
запалохвання. Забаронена насіць маскі, дэманстраваць незарэгістраваныя сцягі ды 
сімвалы, а таксама плакаты са зместам, што, як лічылася, уяўляў пагрозу для 
ўладаў ці грамадскага парадку. 
 
Закон таксама абмяжоўвае свабоду слова шляхам крыміналізацыі такіх дзеянняў, 
як прадастаўленне замежным грамадзянам сведчанняў, ілжывых або 
кампраметуючых паводле меркавання ўладаў, аб палітычным, эканамічным, 
сацыяльным, ваенным ці міжнародным становішчы краіны. 
 
Улады цэнзуравалі сродкі масавай інфармацыі. Улады папярэджвалі, штрафавалі 
або пазбаўлялі волі прадстаўнікоў сродкаў масавай інфармацыі за публічную 
крытыку на свой адрас. У адпаведнасці з законам улады могуць закрыць выданне 
пасля вынясення двух "папярэджанняў" на працягу аднаго года за парушэнне 



шэрагу палажэнняў, што абмяжоўваюць свабоду слова і друку. Акрамя таго, 
існуюць палажэнні, якія дазваляюць уладам адвольна забараняць або цэнзураваць 
змест выданняў. Міністэрства інфармацыі можа прыпыніць перыядычныя выданні і 
газеты на тры месяцы без атрымання дазволу суда. Закон таксама забараняе СМІ 
распаўсюджваць інфармацыю ад імя незарэгістраваных палітычных партый, 
прафсаюзаў і няўрадавых арганізацый. Многія выданні былі вымушаныя 
ажыццяўляць самацэнзуру. 
 
У лютым 2009 год новае заканадаўства ў сферы СМІ яшчэ больш абмежавала 
свабоду прэсы, распраўсюдзіўшы на Інтэрнэт-выданні навінаў тыя ж патрабаванні, 
што тычацца друку і тэле- і радыёвяшчання. Паводле гэтых палажэнняў, СМІ 
павінны былі прайсці перарэгістрацыію да 8 лютага, журналістаў абавязалі 
атрымліваць акрэдытацыю, і айчынным СМІ забаранілі атрымліваць больш за 30 
адсоткаў свайго фінансавання ад замежных арганізацый. Хаця большасць сродкаў 
масавай інфармацыі, у тым ліку прыватных, паспяхова прайшлі перарэгістрацыю, 
Міністэрства інфармацыі па-ранейшаму адмаўляла ў рэгістрацыі незалежным 
сродкам масавай інфармацыі, якія лічыла непадкантрольным уладам. Закон ад 2009 
года таксама ўскладніў распаўсюд выданняў з накладам менш за 300 асобнікаў, 
якія не патрабуюць рэгістрацыі, але павінны змяшчаць выходныя дадзеныя, і за 
невыкананне гэтых патрабаванняў выдаўцу магло быць вынесенае “папярэджанне”. 
Нацыянальныя і міжнародныя няўрадавыя арганізацыі ды абаронцы свабоды СМІ 
шырока крытыкалі новы закон. 
 
У краіне існавалі незалежныя СМІ, у тым ліку газеты, часопісы і інтэрнэт-выданні 
навінаў (усе яны належалі прыватным асобам або недзяржаўным арганізацыям, 
што не мелі дачынення да ўладаў), і яны імкнуліся забяспечыць незалежнае 
асвятленне падзей. Аднак яны дзейнічалі ва ўмовах рэпрэсіўнага заканадаўства ў 
сферы СМІ, і бальшыня сутыкаліся  з дыскрымінацыяй падчас выдання і 
распаўсюду. 
 
Дзяржаўныя СМІ дамінавалі на інфармацыйным полі, выдаваліся вялікімі 
накладамі і былі даступныя для шырокіх колаў гледачоў. Дзяржаўная паштовая 
служба "Белпошта" і дзяржаўная сістэма кіёскаў “Белсаюздрук” па-ранейшаму 
адмаўляліся ажыццяўляць падпіску і і продаж не менш як 10 незалежных 
грамадска-палітычных выданняў. У 2007 годзе "Белпошта" выдаліла тры 
папулярныя расейскія газеты ("Коммерсант", "Московский комсомолец" і 
"Независимая газета") з сістэмы распаўсюду. Аднак іншыя расейскія газеты, у тым 
ліку "Ізвестия", па-ранейшаму распаўсюджвалі. Спецыялісты ў сферы СМІ 
сцвярджалі, што газеты выключылі за крытычнае асвятленне палітыкі Лукашэнкі. 
 
У лютым Міністэрства інфармацыі адхіліла трэцюю заяву на рэгістрацыю ад  
незалежнага рэгіянальнага выдання “Хімік. Два горада”. Службовыя асобы заявілі, 
што газета не можа быць зарэгістраваная з-за неадпаведнасці офіса выдання 
санітарным патрабаванням. Папярэднімі нагодамі для адмоваў былі нібыта 
недастатковая кваліфікацыя галоўнага рэдактара і той факт, што выданне 
вызначала сябе як грамадска-палітычнае, але мела рубрыку “Дом і сад”.   



 
23 сакавіка Вышэйшы гаспадарчы суд адхіліў скаргу на адмову Міністэрства 
інфармацыі зарэгістраваць недзяржаўную газету “Наш дом”. 
 
1 красавіка Міністэрства інфармацыі адмовіла ў рэгістрацыі Гомельскай 
незалежнай газеце “Сильные новости Гомеля” на той падставе, што яе галоўны 
рэдактар “не мае адпаведнай кваліфікацыі або працоўнага досведу”. У якасці 
рэдактара выданне прапаноўвала Таццяну Бублікаву, незалежную журналістку, 
раней "папярэджаную" за працу без акрэдытацыі на “Белсат”, што месціцца  ў 
Варшаве. У Гомельскай вобласці па-ранейшаму не было незалежнай газеты, якая 
асвятляла б грамадска-палітычныя пытанні. 
 
12 траўня першы намеснік міністра інфармацыі Лілія Ананіч сустрэлася з 
рэдактарамі чатырох рэгіянальных незалежных газет, якім неаднаразова адмаўлялі 
ў рэгістрацыі. Паводле іх сведчанняў, Ананіч адкінула іх аргументы і абвесціла,  
што міністэрства працуе ў адпаведнасці з законам. 
  
14 чэрвеня ў Баранавічах улады адхілілі заяву мясцовай незалежнай газеты "Інтэкс-
прэс”на распаўсюд праз дзяржаўныя сеткі. "Белпошта" спаслалася  на 
"немэтазгоднасць",  а "Белсаюздрук" – на сваю "перагружанасць" і няздольнасць 
распаўсюджваць газету. 
 
Хаця ўлады па-ранейшаму дазвалялі распаўсюд праз дзяржаўныя сеткі незалежных 
газет "Народная воля", "Наша Ніва”, а таксама дзвюх рэгіянальных газет, чый 
распаўсюд быў забаронены на працягу некалькіх гадоў, пачынаючы ад 2008 года, 
гэтыя выданні па-ранейшаму сутыкаліся з абмежаваннямі. 7 ліпеня “Белсаюздрук” 
не пусціў у продаж наклад "Нашай Нівы з-за таго, што на першай старонцы 
паведамлялася пра расследаванне, праведзенае  расейскім тэлеканалам па пытанні 
датычнасці Лукашэнкі да знікненняў у 1999 і 2000 гадах лідэраў апазіцыі і 
журналіста. Дзяржаўная кампанія “Белсаюздрук” не прызнавала, што асобнікі 
газеты не даставілі ў кіёскі. У верасні 2009 года "Белсаюздрук” адмовіўся прыняць 
у продаж дадатковы выпуск “Народнай волі” (газета планавала распачаць выхад 
тры разы на тыдзень замест двух) на той падставе, што “Белсаюздруку”  “не 
ўяўляецца магчымым распаўсюджваць дадатковыя асобнікі ў сувязі з масавым 
выхадам метавіта ў гэты дзень іншых перыядычных выданняў”. 
 
11 жніўня Брэсцкі філіял “Белсаюздруку” ў аднабаковым парадку скараціў на дзве 
траціны продаж асобнікаў папулярнай незалежнай газеты “Брэсцкі Кур'ер”. 
Службовая асоба абвесціла, што гэта было зроблена, каб “пакараць” уладальнікаў 
за спробу знайсці дадатковыя спосабы продажу газеты праз рознічныя крамы. 
 
Мясцовыя ўлады часта папярэджвалі незалежных рэдактараў і журналістаў, каб 
тыя не асвятлялі пэўныя тэмы і не крытыкавалі ўлады. Улады таксама 
папярэджвалі прадпрыемствы, каб тыя не змяшчалі рэкламу ў газетах, якія 
крытыкуюць улады. Па дадзеных незалежнай Беларускай асацыяцыі журналістаў 
(БАЖ), службовыя асобы з адміністрацыі прэзідэнта сустракаліся з вядучымі 



банкірамі, у тым ліку прадстаўнікамі банкаў, якія кантралюе замежны капітал, і 
"настойліва рэкамендаваў" змяшчаць рэкламу толькі ў дзяржаўных СМІ. 
Бабруйская незалежная газета  “Бабруйскі кур’ер” была вымушаная спыніць выхад 
з-за забароны на размяшчэнне рэкламы. 
 
22 сакавіка Вярхоўны суд пакінуў без зменаў патрабаванне Міністэрства юстыцыі 
да БАЖ, датаванае 13 студзеня, спыніць выдачу пасведчанняў “Прэса” сваім 
сябрам, якіх налічвалася больш як тысяча. Гэтымі пасведчаннямі карысталіся 
незалежныя журналісты, пазаштатныя журналісты, а таксама журналісты сайтаў і 
замежных выданняў падчас асвятлення масавых мерапрыемстваў, у тым ліку 
апазіцыйных дэманстрацый, каб атрымаць доступ да месца падзей і весці 
рэпартажы. 
 
11 сакавіка Міністэрства інфармацыі вынесла папярэджанне папулярнай 
штодзённай газеце “Камсамольская праўда ў Беларусі”  за публікацыю “звестак, 
што не адпавядаюць рэчаіснасці”. 
 
19 красавіка суд у Бешанковічах аштрафаваў Георгія Станкевіча, журналіста і 
актывіста партыі “Беларуска Хрысціянская Дэмакратыя”, на 700000 рублёў (235 
даляраў) за незаконны распаўсюд газеты “Крывінка” з накладам менш як 300 
асобнікаў. Станкевіча, рэдактара і выдаўца газеты, затрымалі 8 красавіка. 
 
26 красавіка пракуратура ў Ганцавічах папярэдзіла галоўнага рэдактара незалежнай 
газеты “Ганцавіцкі час” Аляксея Белага і журналістку Кацярыну Курловіч за 
змяшчэнне ў артыкуле за 16 красавіка звестак, што нібыта не адпавядалі 
рэчаіснасці. 17 лістапада пракуратура ў Ганцавічах выклікала жанчыну, чый 
крытычны каментар з нагоды прэзідэнцкіх выбараў змясціў “Ганцавіцкі час”. 
Намеснік галоўнага рэдактара Пётр Гузаеўскі заявіў, што ўлады аказваюць ціск на 
газету праз пераслед яе чытачоў. 
 
14 чэрвеня Міністэрства інфармацыі папярэдзіла незалежную газету “Новы час”  за 
тое, што ў выходных дадзеных выдання не было змешчанае поўнае імя рэдактара і 
іштрых-код. 18 чэрвеня Міністэрства гандлю апублікавала папярэджанне на адрас 
той жа газеты за незаконнае змяшчэнне рэкламы праграм "Белсата". Галоўны 
рэдактар адзначыў у адказ, што інфармацыя была апублікаваная ў газеце 
бясплатна. 13 лістапада супрацоўнікі службы бяспекі затрымалі выканаўчага 
дырэктара газеты Язэпа Палубятку, які перавозіў асобнікі газеты. Міліцыя 
праверыла яго пашпартныя дадзеныя і адпусціла без прад'яўлення абвінавачанняў. 
Па стане на канец года “Новы час” не распаўсюджвалі праз дзяржаўныя сеткі. 
 
6 ліпеня пракуроратура ў Клецку папярэдзіла Алега Нікуліна, выдаўца каталіцкага 
бюлетэня “Апостальскі ветразь” з накладам 300 асобнікаў, што ён парушыў закон і 
можа быць прыцягнуты да адказнасці за адсутнасць афіцыйнай рэгістрацыі. 
 
14 верасня Міністэрства інфармацыі таксама папярэдзіла незалежнае выданне 
“Брэсцкая газета” за распаўсюд інфармацыі, якая нібыта не адпавядала рэчаіснасці. 



 
15 верасня Вышэйшы гаспадарчы суд адхіліў скаргі “Нашай Нівы” на два 
папярэджанні, атрыманыя ад Міністэрства інфармацыі за 22 ліпеня і 26 ліпеня за 
артыкулы, што нібыта ўтрымлівалі звесткі, якія не адпавядаюць рэчаіснасці, і 
паклёп на кантраляваны дзяржавай БРСМ. 
 
16 лістапада ў Баранавічах "Белпошта", спаслаўшыся на "немэтазгоднасць", 
адмовілася ўключыць незалежую газету “Інтэкс-прэс” у падпісны каталог на 2011 
год. 
 
Журналісты, што супрацоўнічалі з замежнымі сродкамі масавай інфармацыі, якія 
шырока асвятляюць падзеі ў краіне, напрыклад, са спадарожнікавым каналам 
“Белсат”,  што месціцца ў Варшаве, і польскай радыёстанцыяй "Радыё Рацыя", па-
ранейшаму атрымлівалі папярэджанні ад пракуратуры за дзейнасць без 
акрэдытацыі. Пасля ўваходжання ў сілу новага закона аб СМІ, улады накіравалі 
папярэджанні не менш як 20 незалежным журналістам. 
 
20 ліпеня Міністэрства замежных спраў адхіліла заяву на акрэдытацыю, 
пададзеную журналістам “Радыё Рацыя” Віктарам Парфёненкам.  
 
3 лістапада Міністэрства замежных спраў адмовілася падоўжыць акрэдытацыю 
Яўгена Агурцова, сябры БАЖ і мясцовага карэспандэнта расейскай радыёстанцыі 
"Голас Расіі". Міністэрства сцвярджала, што Агурцоў працаваў на радыёстанцыю 
без акрэдытацыі пасля таго, як яе тэрмін скончыўся 1 верасня, і што міністэрства са 
спазненнем, 11 верасня, атрымала заяўку на яе падаўжэнне. Паводле сведчанняў, 
міністэрства разгледзела заяву толькі 2 лістапада і сцвярджала пры гэтым, што 
Агурцоў публікаваў артыкулы на сайце станцыі пасля 1 верасня. 
 
19 лістапада Міністэрства адмовіла ў акрэдытацыі карэспандэнту польскай газеты 
“Gazeta Wyborcza” Анджэю Пачобуту і фотакарэспандэнту, спасылаючыся на тое, 
што раней яны публікавалі матэрыялы без дазволу ўладаў, нягледзячы на тое, што 
фотажурналіст меў сапраўдную акрэдытацыю на працягу ўсяго часу. 
 
9 снежня  Міністэрства без аніякіх тлумачэнняў адхіліла заявы на акрэдытацыю і 
атрыманне ўязной візы, пададзеныя шведскім фотажурналістам Дзінам Коксам. 
 
Незалежныя СМІ краіны каралі за супрацоўніцтва з замежнымі сродкам масавай 
інфармацыі. 4 лютага ў Мінску суд аштрафаваў выдаўцоў "Народнай Волі" на 700 
тысяч рублёў (235 даляраў) за размяшчэнне паведамлення аб праграмах "Белсата". 
 
Міжнародныя СМІ па-ранейшаму дзейнічалі ў краіне, але не абыходзілася без 
умяшання і пераследу. “Еўраньюс” і расейскія каналы “Першы канал”, “НТВ” і 
“РТР”, як правіла, былі даступныя для прагляду, хаця ў многіх рэгіёнах толькі праз 
платныя кабельныя сеткі. Іх праграмы навінаў часам блакавалі, цэнзуравалі альбо 
замянялі на мясцовыя праграмы. Напрыклад, паказы на каналах “Расія” і “НТВ” 
чатырох дакументальных фільмаў,  у якіх даследавалася датычнасць Лукашэнкі да 



гучных знікненняў палітычных лідэраў і журналіста ў 1999 і 2000 гадах, на працягу 
года былі нагодай для адключэнняў і цэнзуры з боку ўладаў. Вяшчанне з іншых 
краін, у тым ліку Польшчы і Літвы, было даступнае ў некаторых частках краіны, як 
правіла, уздоўж мяжы. У красавіку 2009 года ўлады прыпынілі трансляцыю пяці 
папулярных расейскіх каналаў, у тым ліку “Ren-TV” і “ТВ-Центр International”. 
 
18 лістапада Міністэрства замежных спраў падоўжыла на адзін год акрэдытацыю 
дзевяці журналістаў і тэхнічных супрацоўнікаў “Еўрапейскага радыё для Беларусі” 
(ЕРБ), у тым ліку кіраўніка бюро і рэдактара. Міністэрства адмовіла ў падаўжэнні 
акрэдытацыі карэспандэнту “Еўрапейскага радыё” ў Брэсце, а таксама адхіліла 
другое хадайніцтва аб рэгістрацыі, пададзенае замежнай тэлекампаніяй "Белсат". 
 
Напрыканцы снежня тэлеканал АНТ абвесціў, што выхад яго ток-шоў “Выбар” 
прыпынены да сярэдзіны студзеня, што адбылося пасля палемікі падчас інтэрв'ю 
напрыканцы дня выбараў з Лідзіяй Ярмошынай, старшынёй Цэнтральнай выбарчай 
камісіі. Вядучы Сяргей Дарафееў папрасіў Ярмошыну пракаментаваць відэазапіс, у 
якім выкладчык дзяржаўнага універсітэта заклікаў сваіх студэнтаў прагаласаваць 
датэрмінова, пасля чаго абураная Ярмошыня пакінула студыю. Датэрміновае 
галасаванне, у якім улады настойліва рэкамендавалі ўдзельнічаць,  доўжылася пяць 
дзён, на працягу якіх незалежныя назіральнікі не мелі магчымасці запэўніцца ў 
недатыкальнасці скрыняў уначы. На прэс-канферэнцыі 20 снежня Лукашэнка 
назваў 30-гадовага Дарафеева “хлопчыкам- журналістам, якога трэба паставіць на 
месца”. 
 
Улады па-ранейшаму пераследавалі, запалохвалі і арыштоўвалі журналістаў. 13 
студзеня ў Віцебску супрацоўнікі міліцыі правялі ператрус дома ў незалежнага 
журналіста Сяргея Серабро і канфіскавалі кампутарнае абсталяванне і камеры. 
Міліцыянты вярнулі яму яго маёмасць 26 студзеня,  але 1 лютага Серабро дапыталі 
ў рамках крымінальнай справы ў дачыненні да мясцовага актывіста апазыцыі 
Сяргея Каваленкі. Яго зноў выклікалі на допыт 22 лютага. 
 
4 лютага суд у Мінску пастанавіў арыштаваць незалежнага журналіста Івана 
Шульгу на 10 дзён па абвінавачанні ў нанясенні цялесных пашкоджанняў 
міліцыянту падчас затрымання. Таксама ў пачатку лютага міліцыя ў двух асобных 
выпадках спрабавала правесці несанкцыянаваныя ператрусы ў кватэры 
карэспандэнта "Белсата" Міхаіла Янчука. 
 
15 лютага галоўны рэдактар часопіса “Magazyn Polski na Uchodzstwie” Ігар Банцар і 
карэспандэнт выдання “Gazeta Wyborcza” Анджэй Пачобут былі асуджаныя на 
пяцідзённы арышт за ўдзел 10 лютага ў несанкцыянаваным сходзе ў Доме 
польскім, адукацыйным цэнтры ў Гродна. 1 красавіка ў Шчучыне міліцыя 
канфіскавала 450 экзэмпляраў часопіса “Magazyn Polski na Uchodzstwie” ў 
супрацоўнікаў выдання, якіх спынілі на дарозе паміж Мінскам і Гродна і правялі 
ператрус. 
 
Міліцыя дапытала некалькіх незалежных журналістаў і правяла ў іх ператрусы ў 



падчас расследавання справы паклёпу на Івана Каржа, былога кіраўніка КДБ па 
Гомельскай вобласці, з боку супрацоўнікаў міліцыі, якія (паводле меркавання 
Каржа) нібыта прадаставілі журналістам ілжывую інфармацыю. 17 і 26 лютага 
міліцыянты правялі ператрус на працоўным месцы намесніка галоўнага рэдактара 
“Народнай волі” Марыны Коктыш і ў кватэры рэдактара газэты Святланы 
Калінкінай. Ірыну Халіп, карэспандэнта  расейскага выдання "Новая газета", і яе 
мужа, кандыдата ў прэзідэнты Андрэя Саннікава, дапыталі ў міліцыі 3 сакавіка. 16 
сакавіка падчас рэйдаў у офісах і кватэрах сведкаў, міліцыя канфіскавала 
кампутарную тэхніку і электронныя носьбіты інфармацыі ў Наталлі Радзінай, 
рэдактара апазыцыйнага вэб-сайта “Хартыя 97”, Коктыш і Калінкінай з “Народнай 
Волі” і Халіп. Калі міліцыя спрабавала захапіць офіс “Хартыі 97”, адзін з 
міліцынтаў ударыў Радзіну ў твар. 12 сакавіка супрацоўнікі спецслужбаў 
арыштавалі Коктыш і канфіскавалі аўтамабіль, які яна ўвозіла праз літоўскую 
мяжу, сцвярджаючы, што аўтамабіль скрадзены. Коктыш адпусцілі без 
прад'яўлення абвінавачанняў на наступны дзень, і аўтамабіль вярнулі ёй праз 
некалькі дзён. 26 сакавіка Калінкіну, Коктыш і Радзіну выклікалі на допыт. 
Міліцыянты зноў дапытвалі Калінкіну, Радзіну і Халіп 2 красавіка. Паводле 
Радзінай, многія пытанні тычыліся дзейнасці “Хартыі 97”. Іх дапытвалі зноў 28 
красавіка. 
 
Улады таксама паведамілі Радзінай, што распачатае асобнае расследаванне па 
факце паклёпу, што ўтрымлівалі каментары чытачоў вэб-сайта “Хартыя 97”, якія 
з’явіліся ў адказ на артыкул пра турэмнае зняволенне Аўтуховіча, апублікаваны ў 
дзяржаўнай газеце “Советская Белоруссия”. 19 траўня Радзіну, Калінкіну і Коктыш 
выклікалі для далейшых допытаў. Халіп выклікалі зноў на 26 траўня. 1 ліпеня 
пракуратура горада Мінска прыцягнула Радзіну ў якасці сведкі па справе аб знявазе 
гонару. 8 снежня пракуратура паведаміла “Хартыі 97” пра трэцюю крымінальную 
справу, узбуджаную ў дачыненні да гэтай групы асобаў, і таму канфіскаванае раней 
кампутарнае абсталяванне нібыта было патрабнае для далейшага вывучэння. 
Пракурор адмовіўся назваць абвінавачанні і падазраваных у рамках гэтай справы. 
Па стане на канец года гэтыя разбіральніцтвы не былі завершаныя. 
 
Супрацоўнікі сілавых ведамстваў пастаянна перашкаджалі незалежным 
журналістам асвятляць Дзень салідарнасці і іншыя акцыі пратэсту ў Мінску. 16 
лютага паведамлялася пра тое, што фотакарэспантэнта “Нашай Нівы” Юлію 
Дарашкевіч затрымалі і дапытвалі на працягу трох гадзін. 23 лютага ўлады 
абвінавацілі незалежнага журналіста Аляксандра Дзянісава ў правядзені 
несанкцыянаванага інтэрв'ю з адміністратарам мясцовай школы, нягледзячы на 
пагадненне адміністратара даць інтэрв'ю. 15 сакавіка суд у Гродна аштрафаваў 
Дзянісава на 70000 рублёў (23 даляры). 
 
2 сакавіка Алег Пякарскі, намеснік міністра ўнутраных спраў Анатоля Куляшова, 
выказаў падтрымку дзеянням міліцыі падчас вулічных акцый пратэсту і заклікаў 
распрацаваць патрабаванні да паводзінаў карэспандэнтаў, якія асвятляюць 
дэманстрацыі. 



 
22 сакавіка міністр унутраных спраў Куляшоў адмовіўся сустрэцца з БАЖ, каб 
абмеркаваць магчымыя меры ў дачыненні да супрацоўнікаў міліцыі за стварэнне 
перашкодаў для журналістаў падчас масавых мерапрыемстваў у цэнтры Мінска. 
Міністр заявіў, што ўсе дэманстрацыі ў цэнтры Мінска забароненыя і што міліцыя 
ніколі не злоўжывае сваімі паўнамоцтвамі. Ён таксама сцвярджаў, што “ніхто з 
асобаў, якія вызначалі сябе як журналісты, не былі затрыманыя” падчас гэтых 
дэманстрацый. Куляшоў дадаў, што яго міністэрства не давала "адмысловых" 
загадаў перашкаджаць журналістам выконваць свае абавязкі. 
 
16 красавіка міліцыя затрымала незалежных фотажурналістаў Уладзіміра Грыдзіна 
і Ксенію Авімаву на тры гадзіны. Яны фатаграфавалі дэмакратычных моладзевых 
актывістаў, калі тыя дастаўлялі петыцыю службовым асобам БРСМ у Мінску. 
 
21 красавіка міліцыя ненадоўга затрымала незалежнага журналіста Уладзіміра 
Стараверава ў Віцебску і канфіскавала яго відэаматэрыялы. 
 
18 траўня па ўсёй краіне супрацоўнікі спецслужбаў правялі ператрусы ў прыватных 
дамах і офісах актывістаў, звязаных з кампаніяй “Гавары праўду”. Сяргей Вазняк, 
галоўны рэдактар незалежнай газеты “Таварыш”, быў затрыманы на тры дні разам 
з двума іншымі лідэрамі кампаніі. Міліцыянты затрымалі і дапыталі незалежных 
журналістаў Юрыя Алейніка, Юрыя Варонежцава, Ларысу Насановіч, Аляксандра 
Уліцёнка і Аляксандра Фядуту. 
 
15 чэрвеня міліцыя затрымала і дапытала незалежных журналістаў Насту Краўчук і 
Вольгу Жарнасек, якія асвятлялі тое, як актывісты кампаніі “Гавары праўду” 
распаўсюджвалі друкаваныя матэрыялы сярод студэнтаў перад будынкам БДУ. 
Журналістаў даставілі ў аддзел міліцыі, правялі дагляд, дапыталі і выпусцілі праз 
некалькі гадзін без прад’яўлення абвінавачанняў. Аднак, паводле слоў Краўчук, іх 
камеру пашкодзілі падчас затрымання. 
 
17 лістапада пракуратура  дапытала Віктара Федаровіча, журналіста незалежнага 
інфармацыйнага агенцтва “БелаПАН”, у сувязі з артыкулам, у якім нібыта 
ўтрымлівалася незаконна раскрытая інфармацыя з папярэдняга крымінальнага 
расследавання ў дачыненні да старэйшага пракурора Святланы Байковай. 
 
9 снежня міліцыя ненадоўга затрымала карэспандэнта “БелаПАН” і карэспандэнта 
“Нашай Нівы”, якія асвятлялі санкцыянаваную дэманстрацыю, зладжаную 
беларускімі актывістамі Расейскай нацыянал-бальшавіцкай партыі супраць удзелу 
Лукашэнкі ў выбарах. Абодвух адпусцілі пасля высвятлення асобы без 
прад'яўлення абвінавачанняў. 
 
10 снежня незалежны журналіст Зміцер Растаеў быў вымушаны звольніцца з 
рэдакцыі незалежнай газеты “Вячэрні Бабруйск”,  пасля таго як мясцовы ідэолаг 
Міхаіл Кавалевіч ціснуў на выдаўцоў, каб яго звольнілі за крытыку ўладаў. 



 
Падчас і пасля разгону дэманстрацыі ў дзень выбараў 19 снежня ўлады правялі 
рэйды па офісах шэрагу незалежных СМІ. 
 
Паводле прэс-службы БАЖ, у ноч на 19 снежня міліцыя затрымала не менш як 15 
журналістаў, сябраў БАЖ і пяцерых замежных карэспандэнтаў. Паводле 
паведамленняў, адну з замежных журналістаў, Марыю Антонаву з агенцтва 
“Франс-прэс”, адпусцілі, і яна з’ехала з краіны 20 снежня. Дваццаць два 
журналісты паведамiлi, што супраць іх ужылі фізічны гвалт падчас міліцэйскай 
аблавы на дэманстрантаў. У іх ліку былі Майкл Швірц і Джэймс Хіл з “Нью-Йорк 
Таймс”, Антон Харчанка і Віктар Філяеў з тэлеканала “Россия сегодня”, а таксама 
Ганс Цезарэк, фотакарэспандэнт аўстрыйскага Інтэрнэт-выдання news.at. 
 
25 снежня, паводле паведамленняў прэсы, улады правялі ператрус у Мінску ў 
карэспандэнцкім пункце “Еўрарадыё”, якое было афіцыйна зарэгістраванае ў 
краіне, але месцілася ў Польшчы, і офісе "Белсата", што не зарэгістраваны ў краіне 
і месціцца ў Польшчы. Звыш 50 найменняў офіснага і студыйнага абсталявання 
было канфіскавана з карэспандэнцкага пункта “Еўрарадыё” падчас адсутнасці 
супрацоўнікаў рэдакцыі; засталіся практычна толькі сталы і крэслы. У чаканні 
рэйду, супрацоўнікі "Белсата" выехалі са сваіх памяшканняў за некалькі дзён да 
гэтых падзей. 31 снежня супрацоўнікі КДБ правялі ператрус у кватэры 
карэспандэнта “Белсата” Кацярыны Ткачэнкі і канфіскавалі яе ноўтбук і SIM-
карты. 
 
28 снежня трое супрацоўнікаў КДБ правялі ператрус дома ў Андрэя Скурко, 
галоўнага рэдактара незалежнай газеты “Наша ніва”, і канфіскавалі кампутарнае 
абсталяванне. У той жа дзень супрацоўнікі сілавых ведамстваў здзейснілі рэйды па 
офісах беларускага аддзялення ПЭН-цэнтра і “Нашай Нівы”, што месцяцца ў 
цэнтры Мінска. Канфіскавалі 12 кампутараў і электронныя носьбіты інфармацыі. 
 
31 снежня супрацоўнікі КДБ правялі ператрус дома ў фотакарэспандэнта “Нашай 
Нівы” Юліі Дарашкевіч у пошуках відэа і фатаграфій дэманстрацыі 19 снежня. Яны 
канфіскавалі два ноўтбукі, флэшкі, абсталяванне для запісу, камеры і дыскі. 
 
На працягу года некалькі незалежных журналістаў, у тым ліку Калінкіна, Радзіна і 
Халіп, а таксама драматург Мікалай Халезін, атрымлівалі пагрозы прымянення да 
іх фізічнага гвалту ў ананімных лістах, што прыходзілі поштай і гучалі ў 
каментарах на блогах. Яны звязвалі запалохванне са сваёй прафесійнай дзейнасцю і 
лічылі, што пагрозы сыходзяць ад спецслужбаў. 
 
Улады жорстка кантралявалі змест электронных сродкаў масавай інфармацыі, што 
працавалі ў краіне. У 2007 годзе прэзідэнт заявіў, што кантроль над радыё- і 
тэлевізійнымі станцыямі застаецца адным з важнейшых прыярытэтаў для ўладаў і 
што прыватным станцыям не будзе дазволена працаваць у краіне. Ён таксама 
заявіў, што дзяржаўныя друкарні не будуць падпісваць дамовы з незалежнымі СМІ, 
якія парушаюць занадаўства ў сферы СМІ. У красавіку 2009 года прэзідэнт 



паўтарыў свае ранейшыя заўвагі і адкінуў выказванні заклапочанасці з нагоды 
"закрыцця расейскіх каналаў". 20 снежня Лукашэнка паабяцаў "рэформу 
Інтэрнэта", які, па яго словах, выкарыстоўвалі, каб здзеквацца з улады і народа". Ён 
выказаў намер "наблізіць яго да заходніх стандартаў" і пагражаў журналістам, што 
яны будуць несці "поўную адказнасць за кожнае слова". 
 
Толькі дзяржаўнаму радыё і дзяржаўным тэлеканалам было дазволена вяшчанне па 
ўсёй тэрыторыі краіны. Улады працягвалі выкарыстоўваць сваю фактычную 
манаполію на тэлебачанне і радыёвяшчанне, каб забяспечыць шырокі распаўсюд 
сваёй версіі падзей і звесці да мінімуму асвятленне любых адрозных пунктаў 
гледжання. Дзяржаўнае тэлебачанне каардынавала вытворчасць сваіх 
прапагандысцкіх дакументальных фільмаў са спецслужбамі краіны. 
 
Мясцовыя незалежныя тэлевізійныя станцыі ў некаторых абласцях паведамлялі 
мясцовыя навіны, аднак бальшыня пад ціскам уладаў устрымліваліся ад асвятлення 
пытанняў нацыяльнага ўзроўню ці рызыкавалі стаць ахвярамі цэнзуры. Такія 
станцыі часта прымушалі прадастаўляць матэрыялы ўладам або супрацоўнічаць і 
імі, каб запалохаць мясцовую апазыцыю і праваабарончыя групы, што сустракаліся 
з замежнымі дыпламатамі. 
 
Паклёп лічыцца за крымінальнае злачынства. За паклёп і абразу прэзыдэнта 
прадугледжаныя вялікія штрафы і турэмнае зняволенне на тэрмін да чатырох гадоў. 
Адказнасць за знявагу гонару не адрозніваецца ў залежнасці ад таго, у дачыненні 
да прыватнай або службовай асобы знявага здзейсненая. Службовая асоба, якую 
крытыкуюць за дрэннае выкананне службовых абавязкаў, можа падаць пазоў 
супраць журналіста і СМІ за распаўсюд крытычнага матэрыяла. Напрыклад, 11 
студзеня ў Барысаве суд прызнаў незалежную газету “Борисовские новости” і яе 
карэспандэнта Анатоля Мазгова вінаватымі ў абразе прадстаўнікоў мясцовых 
уладаў у сваім артыкуле і абавязаў іх выплаціць 2 млн. рублёў (670 долараў) у 
якасці кампенсацыі за маральную шкоду. 
 
13 траўня Брэсцкая абласная пракуратура папярэдзіла актывіста 
прадпрымальніцкага руху Віктара Чайкоўскага, што ён можа быць прыцягнуты да 
крымінальнай адказнасці за "дыскрэдытацыю Рэспублікі Беларусь" у сваім 
"суб'ектыўным" інтэрв'ю незалежным СМІ. Чайкоўскі нібыта "прадастаўляў 
недакладную інфармацыю пра сацыяльна-эканамічную сітуацыю" ў краіне. 
 
У ліпені праваабаронцы паведамілі, што пракуратура правярае каментары блогераў 
на незалежным сайце навінаў vialejka.org на прадмет магчымага паклёпу. 
Актывіста Мікалая Суслу выклікалі на допыт у якасці сведкі, а яго кампутар  
канфіскавалі для далейшага вывучэння. 
 
15 ліпеня абласная пракуратура апавясціла Сяргея Панамарова, рэдактара бюлетэня 
“Бойкі Клецак” (накладам 300 асобнікаў), што ў суд накіраваная крымінальная 
справа супраць яго па абвінавачанні ў паклёпе на супрацоўнікаў мясцовых органаў 
улады. Слуханні былі прызначаныя на 23 жніўня, але Панамароў збег з краіны, каб 



схавацца ад пераследу. Ён ахарактарызаваў абвінавачанні як палітычна 
матываваныя. 
 
На працягу года ўлады зрабілі мноства іншых крокаў, скіраваных на абмежаванне 
незалежнай прэсы, у тым ліку абмежаванне доступу да газетнай паперы і 
друкарных станкоў. Некалькі незалежных газет, у тым ліку “Віцебскі кур’ер” 
(раней выгнаны з краіны і зарэгістраваны ў Расіі) і “Таварыш”, друкаваліся ў Расеі 
з-за таго, што друкарні краіны (якія ёсць пераважна  дзяржаўнымі) адмовіліся іх 
друкаваць. Міністэрства інфармацыі папярэдзіла газету “Таварыш” у чэрвені, што 
яна можа страціць сваю рэгістрацыю з-за няздольнасці рэдакцыі выдаваць газету 
штотыдзень у адпаведнасці са сваёй ліцэнзіяй. Па стане на канец года абедзве 
газеты не выходзілі. Іншыя незалежныя газэты, напрыклад, “Салідарнасць”, “БДГ” 
і “Бабруйскі кур’ер”, выходзілі толькі ў Інтэрнэт-версіях з-за абмежаванняў друку і 
распаўсюду. 
 
Напрыканцы года журналісты незалежнага тыднёвіка “Газета Слонімская” па-
ранейшаму працавалі  дома. Іх  вымусілі вызваліць арэндаваныя памяшканні 
рэдакцыі ў сярэдзіне 2008 года. Рэдактар газеты Віктар Уладашчук заявіў, што ён 
не здолеў узяць у арэнду новы офіс, таму што арэндадаўцы баяліся рэпрэсій з боку 
ўладаў. 
 
На працягу года ўлады канфіскоўвалі шматлікія незалежныя і апазіцыйныя газеты, 
а таксама ўлёткі і іншыя матэрыялы, якія лічылі надрукаванымі нелегальна. 
 
12 студзеня міліцыя ненадоўга затрымала актывіста апазіцыі Барыса Хамайду за  
распаўсюд незалежных газет у Віцебску. Яго зноў арыштавалі на больш як дзве 
гадзіны 18 лютага і на гадзіну 27 чэрвеня. 22 лютага міліцыя затрымала актывіста 
“Маладога фронту” Алеся Кіркевіча па абвінавачанні ў незаконным распаўсюдзе 
газеты “Хрысціянская абарона”. 25 сакавіка ў Гродна суд аштрафаваў яго на 1 225 
000 рублёў (410 даляраў). У жніўні Кіркевіча зноў аштрафавалі на 875 тысяч 
рублёў (290 даляраў) завочна за незаконны распаўсюд друкаваных матэрыялаў 3 
ліпеня. 
 
Міліцыя затрымала прыватнага выдаўца Віктара Рамнёва не менш як чатыры разы 
на працягу года і канфіскавала шматлікія экзэмпляры яго незалежнай газеты 
"Віцебскі кур'ер” (друкуецца ў Расіі) ды іншыя матэрыялы. Яго аштрафавалі на 
вялікую суму па абвінавачанні ў распаўсюдзе незаконнай друкаванай прадукцыі. 
Напрыклад, 17 сакавіка міліцыя канфіскавала 50 тысяч асобнікаў незалежнай 
газеты “Наш дом” у Рамнёва і яго калегі Вольгі Карач. 26 сакавіка міліцыя 
аштрафавала Рамнёва на 1750000 рублёў (585 даляраў). 25 сакавіка ў  Віцебскай 
вобласці міліцыя канфіскавала ў Рамнёва больш як 10 тысяч экзэмпляраў 
“Віцебскага кур’ера”, і ў той жа дзень суд у Ліёзна аштрафаваў Рамнёва на 1225000 
рублёў (410 даляраў) за незаконны перавоз публікацый. 8 красавіка ў Магілёўскай 
вобласці міліцыя канфіскавала ў Рамнёва 10000 экзэмпляраў “Віцебскага кур’ера” і 
правяла ператрус у яго машыне. 6 траўня Рамнёва аштрафавалі на 1050 тысяч 
рублёў (350 даляраў) за незаконны перавоз 53 асобнікаў газеты. 8 кастрычніка ў яго 



былі канфіскаваныя больш за 11 тысяч асобнікаў газеты "Віцебскі кур'ер”. 12 
кастрычніка суд у Ліёзна аштрафаваў Рамнёва на 1225000 (410 даляраў) за 
незаконы распаўсюд. У адным выпадку з удзелам “Віцебскага кур’ера” Вышэйшы 
гаспадарчы суд пакінуў без зменаў рашэнне Гаспадарчага суда Віцебскай вобласці 
адмовіць выдаўцам у выдачы ліцэнзіі на самастойны распаўсюд газет. 
 
24 сакавіка міліцыя затрымала дэмакратычнага актывіста Аляксандра Працько за 
распаўсюд незалежнага выдання “Новы час” на рынку ў Гомелі. Супрацоўнікі 
міліцыі разгледзелі асобнікі газеты і адпусцілі Працько праз гадзіну без 
прад'яўлення абвінавачанняў. 26 сакавіка суд у Буда-Кашалёве аштрафаваў 
журналіста і праваабаронцу Валерыя Шчукіна на 1050000 рублёў (350 даряраў) за 
перавоз 24000 асобнікаў газеты “Наш дом”. 
 
4 траўня ўлады канфіскавалі больш за 12 тысяч асобнікаў газеты “Наш дом” ў 
дэмакратычнай актывісткі Хрысціны Шацікавай. 28 чэрвеня ў Магілёве суддзя 
падтрымала рашэнне пра канфіскацыю і аштрафавала Шацікаву на 700 тысяч 
рублёў (235 даляраў) за распаўсюд незаконнай друкаванай прадукцыі. 
 
1 красавіка падчас рэйду ўлады канфіскавалі матэрыялы руху “За Свабоду” ў  
актывіста Аляксандра Рамановіча. 16 чэрвеня ў Пінску суд аштрафаваў Рамановіча 
на 1050000 рублёў (350 даляраў) за незаконны распаўсюд друкаванай прадукцыі. 
 
7 чэрвеня ў Віцебску суд завочна аштрафаваў рэдактара газеты “Віцебскі кур’ер” 
Алега Баршчэўскага на 700000 рублёў (235 даляраў) за незаконны распаўсюд  
друкаваных СМІ. Міліцыя правяла ператрус аўтамабіля Баршчэўскага і 
канфіскавала асобнікі газеты. 
 
9 ліпеня  ў Крычаве міліцыя затрымала незалежнага распаўсюдніка і канфіскавала 
297 асобнікаў мясцовага незалежнага выдання “Вольны горад”. Пракуратура 
замовіла правядзенне “лінгвістычнай экспертызы” газеты. 
 
1 кастрычніка ў Магілёве суд аштрафаваў праваабаронцу і журналіста Валерыя 
Шчукіна на 1050000 рублёў (350 даляраў) за незаконны распаўсюд друкаваных 
матэрыялаў. Міліцыя затрымала Шчукіна 8 жніўня і канфіскавала 24 тысячы 
асобнікаў газеты “Наш дом”, а таксама 5500 асобнікаў бюлетэня аб правах жанчын. 
 
30 лістапада ў Віцебску суд аштрафаваў актывіста Сяргея Кандакова на 700 тысяч 
рублёў (235 даляраў) за распаўсюд газеты “Віцебскі кур’ер”. На стане на канец года 
выданне па-ранейшаму не выходзіла. 
 
Свабода Інтэрнэта 
 
1 ліпеня ўвайшоў у сілу прэзідэнцкі ўказ, які патрабуе рэгістрацыі правайдэраў і 
Інтэрнэт-сайтаў, усталёўвае абмежаванні на доступ да сайтаў, якія асвятляюць 
“экстрэмісцкую дзейнасць” (на думку шматлікіх актывістаў, гэты панятак могуць 
распаўсюдзіць на апанентаў улады) і патрабуе збіраць інфармацыю пра 



карыстальнікаў паслугаў Інтэрнэт-кавярняў. Ён патрабуе, каб правайдэры захоўвалі 
дадзеныя пра выкарыстанне асобамі Інтэрнэту на працягу года і перадавалі гэтую 
інфармацыю праваахоўным органам па іх патрабаванні. Указ абмяжоўвае доступ да 
вэб-сайтаў, якія папулярызуюць “экстрэмісцкую дзейнасць” ці ўтрымліваюць 
матэрыялы, звязаныя з незаконным абаротам зброі, выбуховых рэчываў і 
наркотыкаў, а таксама змест, што заахвочвае гандаль людзьмі, парнаграфію ці 
гвалту. Ён патрабуе, каб правайдэры закрывалі доступ да гэтых рэсурсаў з 
дзяржаўных, навучальных і культурных устаноў паводле загадаў КДБ, генеральнай 
пракуратуры, аператыўна-аналітычнага цэнтра пры адміністрацыі прэзідэнта ды 
іншых дзяржаўных ведамстваў. 27 кастрычніка Дзяржаўная інспекцыя па 
электрасувязі Міністэрства сувязі заявіла, што закрыты спіс забароненых сайтаў 
утрымлівае 20 крыніц, якія змяшчаюць “экстрэмісцкія ці парнаграфічныя” 
матэрыялы. Інтэрнэт-правайдэры абавязаныя абнаўляць спіс на штодзённай аснове. 
Рашэнні па абмежаванні доступу да інтэрнэт-крыніц могуць быць абскарджаныя ў 
судзе. 
 
Улады часткова абмяжоўвалі доступ да Інтэрнэта і адсочвалі электронную пошту і 
інтэрнэт-форумы. Асобы і групы, як правіла, мелі магчымасць мірна абменьвацца 
меркаваннямі праз Інтэрнэт, у тым ліку па электроннай пошце, але існавала 
высокая верагоднасць таго, што электронную пошту актывістаў апазіцыі (як і іншы 
абмен дадзенымі праз Інтэрнэт) адсочваюць. 
 
Улады свабодна адсочвалі міжсеткавы адмен дадзенымі ў Інтэрнэце. Паводле 
закона, тэлекамунікацыйная манаполія “Белтэлекам” ды іншыя арганізацыі, 
упаўнаважаныя уладамі, маюць выключнае права на падтрыманне інтэрнэт-
даменаў. 
 
25 кастрычніка намеснік кіраўніка аператыўна-аналітычнага цэнтра Уладзімір 
Рабаволаў заявіў, што асноўнай мэтай рэгулявання “беларускага сегмента сеткі 
Інтэрнэт” было стварэнне “умоваў для яго паскоранага развіцця”. Шматлікія 
актывісты і ўдзельнікі дэманстрацыі 19 снежня, якіх дапытвалі пасля дэманстрацыі, 
паведамілі, што паводле слоў супрацоўнікаў спецслужбаў, іх перамовы па тэлефоне 
былі зафіксаваныя ў непасрэднай блізкасці ад плошчы Незалежнасці падчас 
дэманстрацыі. Напрыканцы снежня міжнародныя і мясцовыя СМІ паведамілі, што 
шведская тэлекамунікацыйная фірма “Эрыксан” пацвердзіла, што яна паставіла 
ўладам абсталяванне для адсочвання. Такое абсталяванне дазволіла ўладам 
адсочваць выкарыстанне трох асноўных сетак мабільнай сувязі падчас акцый 
пратэсту. 3 сакавіка Лукашэнка падпісаў указ, які патрабуе, каб 
тэлекамунікацыйныя кампаніі забяспечвалі КДБ і іншым спецслужбам доступ да 
базаў дадзеных сваіх кліентаў. Кампаніі нясуць адказнасць за аплату выдаткаў на 
набыццё, устаноўку і абслугоўванне адпаведнага абсталявання. 
 
Прыкладна адна траціна насельніцтва мела доступ да Інтэрнэта, і паказчык 
выкарыстання Інтэрнэта быў самым высокім у гарадскіх раёнах. Доступ быў 
абмежаваны адносна высокімі коштамі і адсутнасцю дастатковай прапановы 
высакахуткаснага доступу ў некаторых рэгіёнах краіны, а таксама ў дзяржаўных 



кампаніях і арганізацыях дзяржаўнага сектара, у якім працуюць 80 адсоткаў 
работнікаў краіны і дзе, паводле паведамленняў, усталяваныя фільтры. Час ад часу  
дзяржаўныя правайдэры блакавалі незалежныя і апазіцыйныя вэб-сайты падчас 
буйных палітычных падзей. 
 
24 чэрвеня  ўлады заблакавалі сайт незарэгістраванай НДА “Малады фронт”. 
Акрамя таго, суполка не магла адміністраваць свой сайт, не мела да яго доступу і 
была не ў стане абнаўляць інфармацыю з-за “вонкавага ўмяшання” ў перыяд з 8 па 
20 чэрвеня. У траўні Салігорская філія “Маладога фронту” была вымушаная 
закрыць свой вэб-сайт з-за шматлікіх вірусаў і настойлівых памылак сцэнара. 
 
8 ліпеня кантраляваны дзяржавай “Белтэлекам” абвесціў, што закрыў доступ да 
незалежнага сайта “Віцебскі кур’ер” у адказ на просьбу ўладальнікаў газеты 
спыніць прадастаўленне паслугаў хостынгу, пачынаючы ад 5 ліпеня.  
Вольга Карач, адна з заснавальнікаў газеты, адмаўляла, што такі запыт быў 
накіраваны. Вэб-сайт аднавіў сваю дзейнасць 12 ліпеня на іншым дамене, 
размешчаным за межамі краіны. 
 
16 ліпеня апазіцыйная група “Хартыя 97” паведаміла пра кібер-атаку на свой вэб-
сайт пасля таго, як там размясцілі крытычны дакументальны фільм пра Лукашэнку, 
у якім сцвярджалася яго датычнасць да гучных знікненняў у 1999 і 2000 гадах. Вэб-
сайт быў таксама заблакаваны 23 чэрвеня пасля шырокага асвятлення спрэчак 
паміж урадамі Беларусі і Расеі наконт коштаў на прыродны газ. 
 
7 верасня ў Наваполацку ўлады заблакавалі незалежны інтэрнэт-рэсурс “ximik.info” 
у адпаведнасці з прэзідэнцкім указам ад 1 ліпеня. Па словах рэдактара вэб-сайта 
Андрэя Аляксандрава, для шэрагу мясцовых навучальных устаноў быў закрыты 
доступ да вэб-сайта задоўга да ўваходжання ўказа ў сілу. У адказ на ўмяшанне 
ўладаў і абмежаванні дзейнасці ў Інтэрнэце многія апазіцыйныя групы і 
незалежныя газеты перайшлі на інтэрнэт-дамены, якія месцяцца за межамі краіны. 
Нешматлікія пазасталыя незалежныя сайты сродкаў масавай інфармацыі ў 
нацыянальным дамене “.by” практыкуюць жорсткую самацэнзуру. 
 
У дзень выбараў 19 снежня як да пачатку, так і падчас антыўрадавай дэманстрацыі 
ў выніку, відавочна, кібер-нападаў былі заблакаваныя незалежныя парталы навінаў 
і сацыяльныя сеткі. Вэб-сайты “Хартыя 97”, “Беларускі партызан”, “Вясна”, 
“Беларуская Хрысціянская Дэмакратыя”, electroname.com, citizenby.org, 
“Салідарнасць”, “Twitter”, “Facebook” і “Жывы журнал” былі недаступныя па ўсёй 
краіне. Доступ да некаторых парталаў навінаў, у тым ліку незалежнага 
інфармацыйнага агенцтва “Белапан” і “Радыё Свабода", знікаў і з’яўляўся зноў. 
 
Улады па-ранейшаму збіралі і здабывалі асабістыя дадзеныя і інфармацыю пра 
незалежных журналістаў і дэмакратычных актывістаў. Напрыклад, спецслужбы 
ўзломвалі асабістыя паролі, каб атрымаць доступ да электроннай пошты, гісторыі 
Скайпа і іншых матэрыялаў, расшыфроўваць файлы і аднаўляць выдаленую 



інфармацыю на кампутарах, канфіскаваных у незалежных журналістаў Калінкінай, 
Коктыш, Халіп і Радзіна падчас рэйдаў у лютым і сакавіку. 
 
Акадэмічная свабода і культурніцкія іпрэзы 
 
Улады абмяжоўвалі акадэмічныя свабоды і культурніцкія іпрэзы. Адукацыйныя 
ўстановы павінны былі выкладаць афіцыйную дзяржаўную ідэалогію, што 
грунтуецца на захапленні дасягненнямі былога Савецкага Саюза і Рэспублікі 
Беларусь пад кіраўніцтвам Аляксандра Лукашэнкі. Выкарыстанне слова 
"акадэмічны " было абмежаванае; НДА было забаронена выкарыстоўваць слова 
"акадэмія" ў сваіх назвах. Магчымасцяў атрымаць вышэйшую адукацыю на 
беларускай мове па большасці спецыяльнасцяў было мала. Адміністрацыі 
вышэйшых навучальных устаноў не рабілі ніякіх намаганняў, каб дапамагчы 
студэнтам, што жадалі вучыцца на беларускай мове. 
 
У кастрычніку 2009 года намеснік міністра адукацыі Таццяна Кавалёва заявіла, што 
ідэалогія застаецца “стрыжнем” адукацыі ў краіне і надае “асаблівую вастрыню 
адукацыйнаму асяроддзю”. Яна таксама адзначыла, што ў кожнай навучальнай 
установе дзейнічае ідэалагічны аддзел. 
 
На працягу года ўлады пераследавалі, запалохвалі і звальнялі настаўнікаў па 
палітычных матывах. Напрыклад, службовая асоба з адукацыйнай адміністрацыі 
Мінскай вобласці Таіса Данілевіч папярэдзіла шасцярых мясцовых настаўнікаў, 
што яны будуць звольненыя, калі яны не скасуюць сваё сяброўства ў апазіцыйных 
партыях. 
 
У траўні ўлады звольнілі настаўніка беларускай мовы Сяргея Салодкіна са школы ў 
вёсцы Копці. Салодкін выпускаў бюлетэнь “Покліч Волі” накладам менш як 300 
асобнікаў, які мясцовы аддзел адукацыі палічыў “апазіцыйным”. Салодкін таксама 
адмовіўся далучыцца да дзяржаўнага прафсаюза. 
 
11 чэрвеня Беларускі дзяржаўны універсітэт культуры і мастацтваў звольніў 
вядомага драматурга Андрэя Курэйчыка за публічную падтрымкі лідэраў кампаніі 
“Гавары праўду”, якіх затрымалі і арыштавалі ў траўні. Пасля працяглай кампаніі 
крытыкі гэтага рашэння ў незалежных СМІ 18 ліпеня Курэйчыку прапанавалі 
аднавіцца на працы. 
 
Улады патрабавалі абавязковага выкарыстання падручнікаў, якія ўтрымлівалі 
прапагандысцкія версіі гісторыі і іншых прадметаў. Усе адукацыйныя ўстановы, у 
тым ліку прыватныя, разглядаліся як палітычныя ведамствы, якія павінны 
прытрымлівацца дзяржаўнай палітыкі не могуць узначальвацца сябрамі апазіцыі.  
Міністр адукацыі мае права прызначаць і звальняць кіраўнікоў прыватных 
навучальных устаноў. 
 
БРСМ працягваў свае намаганні па забеспячэнні ідэалагічнай чысціні сярод 
студэнтаў. Паводле паведамленняў, студэнты ўніверсітэтаў былі вымушаныя 



ўступаць у БРСМ, каб атрымліваць ільготы і пакоі ў інтэрнатах. Мясцовыя органы 
ўлады таксама ціснулі на сябраў БРСМ, каб тыя ўдзельнічалі ў выбарчых кампаніях 
на баку кандыдатаў ад уладаў. Акрамя таго ўлады час ад часу ціснулі на студэнтаў, 
каб тыя дзейнічалі як інфарматары спецслужбаў.  
 
У адпаведнасці з дырэктывай міністэрства адукацыі, адукацыйныя ўстановы 
могуць выключаць студэнтаў, якія ўдзельнічаюць у антыўрадавай або 
несанкцыянаванай палітычнай дзейнасці, і забяспечваць належнае ідэалагічнае 
выхаванне студэнтаў. На працягу года не менш як шасцёра студэнтаў былі 
адлічаныя па палітычных матывах (у 2009 годзе не менш як трое, у 2008 годзе не 
менш як дзесяцёра, у 2007 годзе не менш як 20, у 2006 годзе не менш як 100).  
 
Некаторыя афіцыйныя асобы адукацыйнай адміністрацыі па-ранейшаму 
спасылаліся на непаспяховасць або пропускі ў якасці прычыны для адлічэння. 
У лютым з тэхналагічнага ўніверсітэта выключылі студэнта-першакурсніка Сяргея 
Кур’яновіча за ўдзел у дзейнасці незарэгістраванай кааліцыі “Еўрапейская 
Беларусь”. Выкладчыкі неафіцыйна паведамлялі Кур'яновічу, што іх прымусілі 
паставіць нізкія адзнакі, каб потым выключыць за яго непаспяховасць.  
 
5 сакавіка прыватны Інстытут парламентарызму і прадпрымальніцтва выключыў 
Марата Абрамоўскага, пасля таго як ён абвесціў, што будзе ўдзельнічаць у 
мясцовых выбарах. 
 
У сакавіку ў Магілёве з універсітэта выключылі Станіслава Рамановіча, мясцовага 
лідэра “Маладога фронту” за палітычную дзейнасць. Двое супрацоўнікаў КДБ 
дапыталі Рамановіча ва ўніверсітэце ў студзені і пагражалі яму выключэннем. 
 
24 сакавіка Ірыну Губскую, студэнтку другога курса і дэмакратычнага кандыдата 
на мясцовых выбарах, выключылі з прыватнага ўніверсітэта ў Мінску нібыта за 
пропуск заняткаў. 
 
На працягу года Франак Вячорка, вядомы моладзевы апазіцыйны лідэр, якога 
выключылі з БДУ ў 2008 годзе і гвалтоўна прызвалі ў войска ў 2009 годзе, падаў 
заявы на залічэнне ў пяць універсітэтаў. Чатыры з іх адхілілі яго заяву ў верасні, 
адзін не адказаў, і Вячорка звярнуўся ў Міністэрства адукацыі, заявіўшы, што яго 
“пазбавілі права на атрыманне вышэйшай адукацыі ў Беларусі”. Раней БДУ 
адхіліла восем заяваў Вячоркі і паведаміла яму ў верасні, што ён можа быць 
адноўлены ў як студэнт-завочнік філалагічнага факультэта, пачынаючы ад 1 лютага 
2011 года. 
 
3 лістапада з Міжнароднага гуманітарна-эканамічнага інстытута выключылі 
студэнта пятага курса Уладзіміра Кумца за ўдзел у дзейнасці групы падтрымкі 
кандыдата ў прэзідэнты і лідэра кампаніі “Гавары праўду” Уладзіміра Някляева. У 
ходзе сустрэчы 10 лістапада кіраўнік інстытута нібыта абяцаў Някляеву, што 
Кумца адновяць у студзені 2011 года. Кумец з’ехаў з краіны, каб пазбегнуць 
судовага пераследу пасля разгону дэманстрацыі 19 снежня. 



 
Беларускі дзяржаўны універсітэт выключыў актывістку “Маладога фронту” 
Таццяну Шапуцьку пасля яе вяртання з Форума грамадзянскай супольнасці 
Усходняга партнёрства, што адбыўся ў Брусэлі ў лістападзе 2009 года. Хаця міністр 
замежных спраў заявіў, што яе выключылі за пропускі, Шапуцьцы нібыта 
паведамілі, што яе выключылі за тое, што не атрымала дазволу на паездку ад 
дэкана юрыдычнага факультэта. 28 студзеня Міністэрства адукацыі адхіліла яе 
заяву на аднаўленне, абвесціўшы, што для адмены загада аб выключэнні няма 
ніякіх “прававых падстаў”. 26 сакавіка ў Мінску раённы суд адхіліў апеляцыю 
Шапуцькі. 
 
У лістападзе праваабаронцы абвесцілі, што БДУ выключыла студэнта пятага курса 
факультэта журналістыкі за тое, што напярэдадні выбараў ён з’явіўся ў адным з 
відэакліпаў на YouTube, скіраваным супраць Лукашэнкі. 
 
У снежні Камітэт па абароне рэпрэсаваных “Салідарнасць” паведаміў, што 
апазіцыйнага моладзевага актывіста Міхаіла Мікуліча выключылі з Беларускага 
дзяржаўнага педагагічнага ўніверсітэта па палітычных прычынах. 
 
Улады па-ранейшаму забаранялі настаўнікам і дэмакратычным актывістам 
заахвочваць больш шырокае выкарыстанне беларускай мовы і захаванне сваёй 
культуры. Напрыклад, 5 верасня ў Хойніках міліцыя ненадоўга затрымала Марыю 
Тульжанкову, сябра суполкі маладых гісторыкаў “Талака”, падчас наведвання ёй 
“Фестываля беларускага пісьменства – 2010”. Яе дапыталі пра фатаграфаванне 
выступаў фальклорных калектываў і прагледзелі яе фатаграфіі і вызвалілі без 
прад'яўлення абвінавачанняў. 
 
Улады таксама абмяжоўвалі правядзенне культурніцкіх імпрэзаў. На працягу года 
ўлады па-ранейшаму вымушалі апазіцыйныя тэатральныя трупы выступаць у 
толькі ў такіх месцах, як бары і прыватныя кватэры, і не дазвалялі праводзіць 
неафіцыйныя святкаванні з нагоды гістарычных дат. Напрыклад, 27 студзеня 
арганізатарам прэзентацыі кампакт-дыска “Бардаўскі хрысціянскі хіт” давялося 
шукаць іншае месца для імпрэзы ў апошнюю хвіліну, калі мінскія гарадскія ўлады 
папярэдзілі каталіцкі касцёл Святых Сымона і Алены, каб не праводзіў гэтую 
імпрэзу. Кампакт-дыск выпусціла незарэгістраваная партыя “Беларуская 
хрысціянская дэмакратыя”. 
 
Напрыканцы года ўлады заявілі, што яны не збіраюцца выключаць студэнтаў, якія 
прынялі ўдзел у дэманстрацыі ў Мінску 19 снежня пасля выбараў. Адміністрацыя 
БДУ заявіла, што разгледзіць пісьмовыя тлумачэнні студэнтаў, якія былі 
арыштаваныя і знаходзіліся пад кароткатэрміновым арыштам, перш чым прымаць 
далейшыя меры. 28 снежня Віктар Іўчанкаў, прэс-сакратар Міністэрства адукацыі, 
абвесціў, што “студэнтаў беларускіх ВНУ не выключаюць з беларускіх 
універсітэтаў па палітычных матывах”. Паводле інфармацыі, распаўсюджанай 
дзяржаўным тэлеканалам 26 снежня, 14 адсоткаў арыштаваных падчас 
дэманстрацыі 19 снежня складалі студэнты, і паступалі вартыя даверу сведчанні, 



што не менш як 10 з гэтых студэнтаў маглі адлічыць напрыканцы года за ўдзел у 
палітычнай дзейнасці, звязанай з дэманстрацыяй 19 снежня. 
 
б) свабоды мірных сходаў і асацыяцый 
 
Свабода сходаў 
 
Канстытуцыя гарантуе свабоду мірных сходаў, аднак на практыцы улады жорстка 
абмяжоўвалі гэта права. Толькі зарэгістраваныя палітычныя партыі, прафсаюзы і 
няўрадавыя арганізацыі мелі права падаваць запыты па дазвол на правядзенне 
масавай імпрэзы з удзелам больш як 1 000 чалавек, і адмовы былі звычайнай з'явай. 
Сілы бяспекі часта разганялі ўдзельнікаў і часта праўмавалі іх (гл. раздзел 1.в.). 
 
Законам прадугледжаная крымінальная адказнасць за ўдзел у дзейнасці 
незарэгістраваных грамадскіх аб'яднанняў, падрыхтоўку асобаў да ўдзелу ў 
дэманстрацыях, фінансаванне масавых дэманстрацый і хадайніцтва аб 
прадастаўленні замежнай дапамогі “насуперак інтарэсам” краіны. Парушэнні гэтых 
палажэнняў караюцца пазбаўленнем волі на тэрмін да трох гадоў. 
 
На працягу года ўлады выкарыстоўвалі розныя сродкі, каб перашкодзіць 
правядзенню дэманстрацый, разагнаць іх, звесці да мінімуму іх вынік і пакараць 
удзельнікаў. Арганізатары павінны звяртацца па дазвол не менш як за 15 дзён да  
правядзення масавай дэманстрацыі, мітынгу або схода, і службовыя асобы павінны 
адказаць не пазней як за пяць дзён да запланаванай імрэзы. Аднак улады пераважна 
адмаўлялі апазіцыйным групам у такіх дазволах або давалі дазвол толькі на 
імпрэзы, што праводзіліся далёка ад цэнтра горада. Улады выкарыстоўвалі тактыку 
запалохвання і пагрозаў, каб не дазволіць асобам прымаць удзел ў дэманстрацыях, 
адкрыта вялі відэазапіс і накладалі на ўдзельнікаў несанкцыянаваных 
дэманстрацый буйныя штрафы або змяшчалі іх пад варту. У дзясятках выпадкаў 
улады штрафавалі актывістаў апазіцыі і сябраў няўрадавых арганізацый за ўдзел у 
несанкцыянаваных акцыях пратэсту. У многіх выпадках міліцыя і іншыя сілавыя 
структуры збівалі і затрымлівалі дэманстрантаў напярэдадні, падчас і пасля 
несанкцыянаваных мірных дэманстрацый (гл. раздзел 1.в.). 
 
16 сакавіка 14 прыхільнікаў апазіцыі, якія пратэставалі перад Вярхоўным судом у 
падтрымку актывістаў з Ваўкавыска, былі затрыманыя і абвінавачаныя ў 
правядзенні несанкцыянаванага масавага мерапрыемства. Актывістаў кампаніі 
“Еўрапейская Беларусь” Максіма Вінярскага, Паліну Кур'яновіч, Паліну Дзякаву 
пратрымалі пад вартай на працягу ночы і аштрафавалі на 700000 рублёў (235 
даляраў), 1050000 рублёў (350 даляраў) і 1325000 рублёў (440 даляраў) адпаведна. 
29 сакавіка ў Мінску суд аштрафаваў моладзевага актывіста Андрэя Кузьмінскага 
на 1400000 рублёў (465 даляраў). У красавіку апазіцыйных моладзевых лідэраў 
Андрэя Крэчку і Алега Ладуцьку аштрафавалі на 700 тысяч рублёў (235 даляраў) 
кожнага, а Артур Фінькевіч і Яўген Афнагель былі аштрафаваныя на 17 тысяч 
рублёў (6 даляраў) кожны. 



 
23 сакавіка міліцыя арыштавала траіх вядомых праваабаронцаў Алеся Бяляцкага, 
Валянціна Стэфановіча і Ірыну Тоўсцік за акцыю пратэсту супраць выканання двух 
смяротных пакаранняў. Міліцыя таксама арыштавала незалежнага журналіста 
Сяргей Сыса. Усіх, акрамя Сыса, абвінавацілі ў парушэнні правілаў правядзення 
масавых імпрэзаў. 24 сакавіка ў Мінску раённы суд аштрафаваў кожнага з траіх на 
17500 рублёў (6 даляраў). 
 
Улады прымалі розныя меры з мэтай перашкодзіць намаганням дэмакратычных 
актывістаў адзначыць 25 сакавіка, угодкі абвяшчэння незалежнасці краіны ў 1918 
годзе, падзеі, якую ўлады не прызнаюць. Улады адхілілі запыты дэмакратычных 
актывістаў па дазвол правесці 25 сакавіка з нагоды Дня Волі і 26 красавіка ва 
ўгодкі Чарнобыльскай катастрофы традыцыйныя штогадовыя шэсці ў цэнтры 
горада Мінска. Замест гэтага яны далі дазвол сабрацца каля станцыі метро 
“Акадэмія навук” і правесці мітынг у адасобленым парку, аддаленым ад цэнтра 
Мінска. 
 
За некалькі гадзін да запланаванай дэманстрацыі супрацоўнікі сілавых структур 
затрымалі Юрыя Карэтнікава, лідэра НДА “Правы альянс”, на чыгуначным вакзале 
ў Мінску. Міліцыя затрымала групу актывістаў “Правага альянсу” для высвятлення 
асобаў і праверкі транспартных сродкаў на дарозе з Ліды ў Мінск. У Мінску 
міліцыянты без ордэра канфіскавалі 20 незарэгістраваных бела-чырвона-белых 
апазіцыйных сцягаў і 500 эмблемаў БНФ у апазіцыйнага моладзевага актывіста 
Андрэя Крэчкі. У Асіповічах па месцы жыхарства актывіста БНФ Ігара Сімбірава 
адбыўся ператрус, і міліцыя дапытала чацвярых сябраў партыі “Беларуская 
Хрысціянская Дэмакратыя” на чыгуначнай станцыі ў Бабруйску, з-за чаго яны не 
паспелі на цягнік. 25 сакавіка ў Гомелі супрацоўнікі сілавых структур знялі 
мясцовага актывіста руху “За Свабоду” Пятра Кузняцова з цягніка, што кіраваўся 
на Мінск. Міліцыя таксама не дазволіла даставіць на месца дэманстрацыі 
гукаўзмацняльную апаратуру. 
 
Сябра “Маладой Беларусі” Антона Русіна затрымалі напярэдадні дэманстрацыі 25 
сакавіка разам з калегам Цімафеям Дранчуком, якога давялося дастаўляць з міліцыі 
ў аддзяленне неадкладнай дапамогі з-за высокага крывянага ціску. 26 сакавіка ў 
Мінску суд аштрафаваў Русіна на 875 тысяч рублёў (290 долараў) за “дробнае 
хуліганства”. 
 
Нягледзячы на супрацьдзеянне ўладаў, 25 сакавіка каля 1000 дэмакратычных 
актывістаў правялі мірную дэманстрацыю ў прызначаным месцы, аднак міліцыя ў 
поўным рыштунку заблакавала групу з 500 удзельнікаў, не дазволіўшы ім прайсці ў 
цэнтр Мінска. 
 
26 красавіка ўлады прынялі ўзмоцненыя меры бяспекі на месцы, дзе планавалася 
правядзенне мірнай дэманстрацыі, у якой прынялі ўдзел каля 1500 чалавек. 
Плошчу перад будынкам Акадэміі навук агарадзілі і ўсталявалі рамкі-
металашукальнікі па ўсім перыметры. Аляксандр Ластоўскі, прэс-сакратар Мінскай 



гарадской міліцыі, адзначыў, што аналагічныя меры будуць прынятыя падчас 
любой вулічнай акцыі, колькасць удзельнікаў якой можа перавысіць 500 чалавек, 
дзеля “бяспекі грамадзян Рэспублікі Беларусь”.  
 
Службовыя асобы ў Брэсце адмовілі апазіцыйным палітычным групам у дазволе на 
арганізацыю 1 траўня шэсця з нагоды Дня працы, сцвярджаючы, што яны могуць 
стварыць перашкоду дарожнаму руху. 
 
У траўні Мінскія ўлады адказалі адмовай на заяву апазіцыйнага палітыка Алеся 
Міхалевіча і яго паплечнікаў з просьбай дазволіць мітынг перад Нацыянальным 
музеем гісторыі Вялікай айчыннай вайны на знак пратэсту супраць планаў яго 
разбурыць. 
 
7 траўня ў Мінску міліцыя на непрацяглы час затрымала семярых актывістаў 
апазіцыі, у тым ліку лідэра Аб'яднанай грамадзянскай партыі Анатоля Лябедзьку, 
падчас акцыі з нагоды 11-годдзя знікнення ў 1999 годзе Юрыя Захаранкі. У той жа 
дзень у Мінску раённы суд аштрафаваў гэтых семярых на сумы ад 350 тысяч (115 
даляраў) да 1050000 рублёў (350 даляраў). Таксама 7 траўня ў Брэсце дваіх 
праваабаронцаў затрымалі за распаўсюд улётак, што ўтрымлівалі інфармацыю па 
справе Захаранкі. 
 
12 траўня былога палітвязня Аляксандра Казуліна аштрафавалі на 700 тысяч 
рублёў (235 даляраў), а лідэра руху прадпрымальнікаў Аляксандра Макаева і 
актывістаў “Маладога фронта” Міколу Дземідзенку і Уладзімір Яроменку 
аштрафавалі на 525 тысяч рублёў (175 даляраў) кожнага па абвінавачаннях у 
выкарыстанні ненарматыўнай лексікі 6 траўня падчас акцыі пратэсту перад 
будынкам Вярхоўнага суда. 
 
21 чэрвеня ў Мінску ўлады адмовілі прадстаўнікам незарэгістраванай Расейскай 
нацыянал-бальшавіцкай партыі ў дазволе на арганізацыю акцыі пратэсту ў цэнтры 
горада супраць прэзідэнцкага ўказа, што рэгулюе дзейнасць у Інтэрнэце. Раней, 10 
чэрвеня, 50 актывістаў мірна сабраліся ў аддаленым парку на санкцыянаваную 
акцыю пратэсту супраць гэтага ўказа. 
 
23 чэрвеня міліцыя спецыяльнага прызначэння разагнала несанкцыянаваны мітынг 
актывістаў Расейскай нацыянал-бальшавіцкай партыі супраць Указа № 60. Міліцыя 
затрымала пяцёх актывістаў і пакінула іх пад вартай на ноч. На наступны дзень 
Яўгена Контуша, лідэра групы, аштрафавалі на 875000 рублёў (290 даляраў), а 
чатырох астатніх аштрафавалі на 175000 рублёў (60 даляраў) кожнага. 
 
12 ліпеня ў Гомелі раённы суд адхіліў скаргу дэмакратычных груп на забарону 
праводзіць імпрэзы 1 чэрвеня з нагоды Міжнароднага дня абароны дзяцей. Улады 
адказалі адмовамі на 34 заяўкі на правядзенне імпрэзаў, звязаных з гэтай падзеяй. 
 
15 ліпеня ў Мінску міліцыя арыштавала каля 70 актывістаў блізу Нацыянальнай 
бібліятэкі. Моладзь планавала біцца падушкамі з нагоды 600-годдзя Грунвальдскай 



бітвы, што адбылася ў 1410 годзе. Усіх, акрамя былога палітвязня і моладзевага 
лідэра Андрэя Кіма, адпусцілі праз тры гадзіны без прад'яўлення абвінавачанняў. 
Кім заставаўся пад вартай на працягу ночы. На наступны дзень суд аштрафаваў 
Кіма на 17500 рублёў (6 даляраў) за правядзенне несанкцыянаванага масавага 
мерапрыемства. 
 
24 ліпеня ў Магілёве міліцыя разагнага акцыю пратэсту прадстаўнікоў Расейскай 
нацыянал-бальшавіцкай партыі супраць указа, што рэгулюе дзейнасць у Інтэрнэце.  
Актывіста Валянціна Лабачова  затрымалі на гадзіну і даставілі ў міліцыю для 
высвятлення асобы. 
 
26 ліпеня ў Гомелі міліцыя затрымала не менш як 10 актывістаў, у тым ліку 
праваабаронцу Анатоля Паплаўнага за дэманстрацыю з нагоды 20-тых угодкаў 
прыняцця Дэкларацыі аб дзяржаўным суверэнітэце Беларусі. Міліцыя канфіскавала 
ў іх друкаваныя матэрыялы. У асобных выпадках у той жа дзень службоўцы 
ненадоўга затрымалі яшчэ чатырох актывістаў дэмакратыі. 
 
27 ліпеня ў Мінску міліцыя таксама разагнала актывістаў апазіцыі, што адзначалі 
20-тыя ўгодкі прыняцця Дэкларацыі аб дзяржаўным суверэнітэце Беларусі і на 
непрацяглы час затрымала некалькіх удзельнікаў. 
 
16 жніўня ў Мінску васьмярых актывістаў апазіцыі арыштавалі падчас 
несанкцыянаванай акцыі з нагоды ў Дня салідарнасці і вызвалілі праз тры гадзіны 
без прад'яўлення абвінавачанняў. 
 
27 ліпеня ў Салігорску міліцыя затрымала мясцовых актывістаў “Маладога 
фронту” Андрэя Тычыну і Рыгора Астапеню за спробу правесці адзначыць дату 
прыняцця Дэкларацыі аб дзяржаўным суверэнітэце Беларусі. 24 жніўня суд 
аштрафаваў іх на 700 000 (235 даляраў) кожнага за непадпарадкаванне загадам 
міліцыі. 
 
У жніўні ў Брэсце, Камянцы, Маларыце і Магілёве ўлады не дазволілі актывістам 
кампаніі “Гавары праўду” правесці сходы, размясціць плакаты, а таксама сабраць 
подпісы ў падтрымку вылучэння лідэра кампаніі Уладзіміра Някляева ў якасці 
дэлегата на Чацвёрты ўсебеларускі сход. 
 
5 жніўня ў Мінску раённы суд аштрафаваў актывістаў апазіцыі Міколу Дземідзенку 
і Кацярыну Давыдзік на 105 тысяч рублёў (35 даляраў) кожнага, а Вячаслава 
Сіўчыка і Андрэя Кіма на 350 тысяч рублёў (115 даляраў) кожнага за ўдзел у 
несанкцыянаванай дэманстрацыі 27 ліпеня з нагоды 20-тых угодкаў прыняцця 
Дэкларацыі аб дзяржаўным суверэнітэце Беларусі. Іх усіх трымалі пад вартай на 
працягу ночы і затым адпусцілі.  
 
12 жніўня Мінскія гарадскія ўлады не далі дазволу апазіцыйным сілам на 
правядзенне 16 жніўня шэсця і мітынгу з нагоды штомесячнага Дня салідарнасці, 



звязанага з гучнымі знікненнямі ў 1999 і 2000 гадах. На думку чыноўнікаў, 
пададзеныя запыты ўтрымлівалі памылкі. 
 
16 жніўня ў паўночнай частцы Мінска міліцыя арыштавала васьмярых актывістаў 
апазіцыі падчас несанкцыянаванай дэманстрацыі ў Дзень салідарнасці. Усім 
загадалі напісаць у міліцыі пісьмова патлумачыць сваю дзейнасць і адпусцілі праз 
тры гадзіны без прад'яўлення абвінавачанняў. 
 
17 жніўня ў Магілёве ўлады не далі дазволу актывістам незарэгістраванай Партыі 
свабоды і прагрэсу правесці ў горадзе невялікія імпрэзы, каб заклікаць да 
ўдасканалення інфраструктуры дарог і бальніц. Актывісты таксама планавалі 
збіраць подпісы пад заклікам да будаўніцтва дзвюх паліклінік ў аддаленых раёнах і 
да рамонту дарог. Магілёўскія ўлады вызначылі пляцоўку перад закінутым 
будынку на ўскраіне горада ў якасці месца для правядзення дэманстрацый. 
 
У Брэсце ўлады не далі дэмакратычным актывістам дазволу правесці дэманстрацыі 
ў цэнтры горада 30 жніўня з нагоды Міжнароднага дня зніклых без вестак. Замест 
гэтага ім прызначылі ў якасці пляцоўкі аддалены стадыён, адзінае пазасталае  
месца ў Брэсце, для дазваляюць праводзіць дэманстрацыі. 
 
9 верасня больш за 50 маладых актывістаў апазіцыі ненадоўга затрымалі за спробу 
зладзіць яшчэ адзін несанкцыянаваны бой падушкамі ў цэнтры Мінска. Міліцыя 
дапытала іх і адпусціла без прад'яўлення абвінавачанняў. 
 
У верасні сябры незарэгістраванай партыі “Беларуская Хрысціянская Дэмакратыя” 
ды іншыя дэмакратычныя актывісты правялі шэраг несанкцыянаваных акцый 
пратэсту супраць планаў Мінскіх гарадскіх уладаў “пераўтварыць былы каталіцкі 
кляштар бернардынаў у гатэль і забаўляльны цэнтр”. Хаця бальшыня акцый 
праходзілі мірна, 16 верасня сілавыя ведамствы арыштавалі не менш як 18 
актывістаў, калі тыя рухаліся да месца імпрэзы, узялі ў іх адбіткі пальцаў у міліцыі 
і адпусцілі без прад'яўлення абвінавачанняў праз некалькі гадзін.  
 
Актывіст апазіцыі Вячаслаў Сіўчык скардзіўся, што яго жонку і сына збілі, калі 
яны паспрабавалі ўвайсці ў аддзяленне міліцыі. 20 верасня сустаршыню 
“Беларускай Хрысціянскай Дэмакратыі” Паўла Севярынца, траіх лідэраў 
“Маладога фронту” і яшчэ дваіх актывістаў затрымалі; паводле паведамленняў, іх 
збілі ў міліцэйскім аўтобусе і жорстка абыходзіліся з імі ў аддзяленні міліцыі. На 
наступны дзень па дарозе на месца акцыі пратэсту семярых актывістаў, у тым ліку 
сустаршыню “Беларускай Хрысціянскай Дэмакратыі” Віталя Рымашэўскага, 
міліцыя затрымала на больш як дзве гадзіны, а затым вызваліла без прад'яўлення 
абвінавачанняў. 
 
24 верасня Гомельскіх актывістаў апазіцыі Васіля Палякова і Валерыя Рэпніна 
аштрафавалі на 1050 тысяч рублёў (350 кожнага) за незаконны распаўсюд 26 ліпеня 
віншавальных паштовак з нагоды 20-годдзя прыняцця Дэкларацыі аб дзяржаўным 



суверэнітэце Беларусі. 
 
2 кастрычніка чацвярых актывістаў “Маладога фронту” затрымалі на тры гадзіны 
за распаўсюд друкаваных матэрыялаў пра імпрэзы каля кляштара бэрнардынаў. 
Міліцыянты пагражалі моладзі выключэннем з універсітэтаў і звальненьнем з 
працы, калі яны надалей будуць займацца такой палітычнай дзейнасцю. 
 
29 кастрычніка ў Мінску, нягледзячы на згоду паміж актывістамі і адміністрацыяй 
крамы, міліцыя не дазволіла групе дэмакратычных актывістаў правесці імпрэзу ў 
прадуктовай краме супраць гвалту ў сям'і. Мінскія ўлады адказалі адмовамі на 
шэраг заяваў актывістаў з просьбай дазволіць правядзенне аналагічных імпрэзаў у 
цэнтры Мінска. 
 
2 лістапада Мінскія ўлады не далі апазіцыйнай моладзі дазволу арганізаваць 
дэманстрацыю на карысць перайменавання станцыі метро “Плошча Леніна”, 
спасылаючыся на правілы, якія забараняюць правядзенне масавых мерапрыемстваў 
на адлегласці меншай, чым 200 метраў ад станцыі метро. 16 лістапада міліцыя не 
дазволіла актывістам апазіцыі наладзіць шэсце да будынку прэзыдэнцкай 
адміністрацыі на Кастрычніцкай плошчы ў цэнтры Мінска. Хаця нікога не 
арыштавалі, службоўцы ў цывільным вялі запіс удзелінікаў і вымусілі 
дэманстрантаў разыйсціся, пагражаючы ім прыцягненнем да крымінальнай 
адказнасці за правядзенне несанкцыянаванага сходу. 
 
22 лістапада ў Віцебску міліцыя затрымала актывіста грамадзянскай супольнасці 
Яна Дзяржаўцава і распаўсюдніка незалежных СМІ Барыса Хамайду за 
правядзенне несанкцыянаванага пікету за байкот прэзідэнцкіх выбараў. У той жа 
дзень суд аштрафаваў Дзяржаўцава на 350000 рублёў (115 даляраў) і пастанавіў 
арыштаваць Хамайду на пяць дзён за неаднаразовае парушэнне правілаў 
правядзення масавых мерапрыемстваў. Тым не менш, суд вышэйшай інстанцыі 
зняў абвінавачанні і выпусціў Хамайду пасля таго, як той правёў пад арыштам 
адзін дзень. 
 
Напрыканцы лістапада Гомельскія гарадскія ўлады не дазволілі мясцовым 
праваабаронцам Леаніду Судаленку і Анатолю Паплаўнаму правесці мітынг з 
нагоды Міжнароднага дня правоў чалавека 10 снежня. Чыноўнікі прывялі 
шматлікія прычыны для адмовы, у тым ліку няздольнасць заяўнікаў аплаціць 
выдаткі міліцыі і хуткай дапамогі. Улады таксама заявілі, што ў цэнтры Гомеля 
дэманстрацыі не дазволеныя і могуць быць дазволеныя  толькі на ўскраіне горада. 
 
Увечары ў дзень выбараў, 19 снежня, міліцыя разагнала акцыю пратэсту, якая 
налічвала, паводле розных ацэнак, ад 20 000 да 30 000 чалавек, што сабраліся на 
Кастрычніцкай плошчы і рушылі да плошчы Незалежнасці ў Мінску на знак 
пратэсту супраць фальсіфікацый падчас прэзідэнцкіх выбараў. Дзесяткі чалавек 
атрымалі траўмы, у тым ліку кандыдаты ў прэзыдэнты Уладзімір Някляеў, Андрэй 
Саннікаў і Віталь Рымашэўскі. Паводле незалежных праваабарончых суполак, 
больш за 700 чалавек былі затрыманыя. Складалася ўражанне, што ўлады былі 



рашуча настроеныя не дапусціць правядзення запланаваных несанкцыянаваных 
дэманстрацыяў. Яшчэ да закрыцця выбарчых участкаў міліцыя спыніла групу 
ўдзельнікаў пратэстаў на чале з кандыдатам у прэзідэнты Някляевым, якая везла 
сістэму гукаўзмацнення на месца дэманстрацыі. Калі праводзілася праверка, група 
невядомых у чорным (паводле шырока распаўсюджанага меркавання, гэта былі 
спецназаўцы) выскачыла з аўтобусаў, што стаялі паблізу, і выкарыстала шумавыя 
гранаты, каб аглушыць сабраных. Падчас нападу Някляева збілі, а гукавое 
абсталяванне канфіскавалі. Прыхільнікі Някляева адвезлі яго ў бальніцу, але 
невядомыя мужчыны, як лічыцца, супрацоўнікі спецслужбаў, пазней выкралі яго з 
бальніцы, падчас чаго прымянілі фізічную сілу да яго жонкі. На працягу больш як 
больш 24 гадзін міліцыянты ды іншыя сілавыя ведамствы адмаўлялі факт 
затрымання Някляева, пакуль падчас сваёй прэс-канферэнцыі ў адказ на пытанне 
карэспандэнта Лукашэнка ні заявіў, што Някляеў знаходзіцца пад вартай у следчым 
ізалятары КДБ. 
 
Прыкладна а 10:30 вечара, калі невялікая група асобаў, якія, паводле некаторых 
меркаванняў, былі правакатарамі, разбілі шкло ў адным з галоўных уваходаў у 
будынак, дзе месціцца парламент, Цэнтральная выбарчая камісія і Савет міністраў, 
АМАП абрушыўся на асноўную групу дэманстрантаў, якія не мелі дачынення да 
біцця шкла. Падчас зачысткі плошчы, паводле СМІ, міліцыянты жорстка і без 
разбору тапталі і збівалі шматлікіх дэманстрантаў, журналістаў і мінакоў дубінкамі 
і кулакамі. У многіх выпадках міліцыя пераследавала пратэстоўцаў праз некалькі 
кварталаў, каб арыштаваць іх. Некаторых удзельнікаў арыштоўвалі ў наступныя 
дні. Бальшыню дэманстрантаў адпусцілі пасля адбыцця імі адміністрацыйнага 
арышту тэрмінам ад 10 да 15 дзён, але 29 снежня і пазней улады абвінавацілі не 
менш як 22 лідэраў апазіцыі і актывістаў, у тым ліку пяцярых кандыдатаў у 
прэзідэнты ў “арганізацыі і ўдзеле ў масавых беспарадках”, злачынстве, якое цягне 
за сабой пакаранне турэмным зняволеннем на тэрміны да 15 гадоў. Расследванні 
справаў супраць шэрагу лідэраў апазіцыі не былі завершаныя па стане на канец 
года. 
 
Пасля дэманстрацыі 19 снежня супрацоўнікі сілавых ведамстваў па-ранейшаму 
пераследавалі і арыштоўвалі актывістаў, якія пратэставалі супраць паводзінаў 
міліцыі ў тую ноч. Напрыклад, 27 снежня ў Мінску суд пастанавіў арыштаваць 
моладзевых апазіцыйных актывістаў Міхаіла Пашкевіча на 15 дзён, Вольгу 
Дамарад, Міхаіла Мацкевіча і Алеся Кіркевіча на 10 дзён, а Дзмітрыя Шурхая на 
пяць дзён за правядзенне акцыі пратэсту перад ізалятарам 21 снежня. 29 снежня 
міліцыя затрымала трох моладзевых апазіцыйных актывістаў і трымала іх пад 
вартай на працягу ночы. 30 снежня ўсіх траіх пастанавілі арыштаваць за удзел у 
акцыі пратэсту: Франака Вячорку і Андрэя Крэчку арыштавалі на 12 дзён, а Антона 
Койпіша на 10 дзён. 
 
Міліцыя таксама арыштоўвала і затрымлівала, каб прадухіліць правядзенне 
дэмакратычнымі актывістамі акцый пратэсту. Напрыклад, 11 студзеня ў 
Наваградку суд прызнаў мясцовага сябра “Беларускай Хрысціянскай Дэмакратыі”  
Юрыя Казака вінаваным у злосным хуліганстве і аштрафаваў яго на 8 750 000 



рублёў (2915 даляраў). Міліцыя затрымала Казака і яго калегу Дар'ю Бахур 7 
лістапада 2009 года, у дзень 92-й гадавіны расейскай кастрычніцкай рэвалюцыі, 
дата якой адзначаецца як свята, калі бюст Леніна ў цэнтры горада быў заліты 
зялёнай фарбай. Бахур вызвалілі без прад'яўлення абвінавачанняў. 
 
9 снежня ў Крупках суд прызнаў вядомага мастака Алеся Пушкіна вінаватым у 
нецэнзурнай лаянцы і супраціве міліцыі і пастанавіў арыштаваць яго на 13 дзён. 
Напярэдадні міліцыя арыштавала Пушкіна ў яго дома. 
 
17 снежня ў Гродна міліцыя арыштавала актывіста кампаніі Някляева Кірыла 
Семенчука. На наступны дзень Семенчука пастанавілі арыштаваць на шэсць дзён. 
19 снежня Алега Калянкова арыштавалі на трое сутак. Абодвух мужчын 
абвінавацілі ва ўдзеле ў несанкцыянаваным мітынгу супраць датэрміновага 
галасавання, які адбыўся ў Гродна ў снежні. 
 
18 снежня ў Гомелі суд пастанавіў арыштаваць памочніка Рымашэўскага Юрыя 
Клімовіча на 15 сутак нібыта за выкарыстанне непрыстойнасцяў у грамадскім 
месцы. 
 
Свабода асацыяцый 
 
Закон прадугледжвае свабоду асацыяцый, аднак на практыцы ўлады жорстка 
абмяжоўвалі гэтае права. 
 
Улады прымянялі законы і правілы рэгістрацыі, каб абмежаваць дзейнасць 
незалежных асацыяцый, якія могуць крытычна ставіцца да ўладаў. Усе НДА, 
палітычныя партыі і прафсаюзы павінны быць зарэгістраваныя ў Міністэрстве 
юстыцыі. Урадавая камісія разглядае і зацвярджае ўсе заяўкі на рэгістрацыю, на 
практыцы яе рашэнні былі заснаваныя галоўным чынам на палітычнай і 
ідэалагічнай сумяшчальнасці заяўніка з аўтарытарнай філасофіяй ўладаў. 
 
Паводле рэгістрацыйных працэдур, заяўнікі павінны былі падаць звесткі пра 
колькасць заснавальнікаў, іх імёны, а таксама размяшчацца ў нежылым будынку, і 
гэтае патрабаванне было выканаць празмерна цяжка. Асобы, уключаныя ў спіс 
сябраў аб’яднання, не былі абароненыя ад пераследу. Адмова ўладаў здаваць у 
арэнду офісныя памяшканні незарэгістраваным арганізацыям і кошт арэнды на 
камерцыйным рынку вымушалі бальшыню арганізацый парушаць патрабаванне 
пра размяшчэнне ў нежылым будынку. Гэта дазваляла ўладам скасоўваць 
рэгістрацыю арганізацый, што ўжо дзейнічалі, і адмаўляць ім у перарэгістрацыі. 
 
На працягу года ўлады адмовілі ў рэгістрацыі шматлікім няўрадавым арганізацыям 
і палітычным партыям на розных падставах, у тым ліку з-за “тэхнічных” недахопаў 
у пададзеных дакументах. Улады часта пераследвалі і запалохвалі асобаў, якія 
вызначалі сябе як заснавальнікі арганізацыі, каб прымусіць іх адмовіцца ад сваёй 
ролі і тым самым пазбавіць суполку колькасці заяўнікаў, неабходных для 
рэгістрацыі. Многія групы, якім адмовілі, спрабавалі зарэгістравацца зноў, і ім 



адмаўлялі па некалькі разоў. На працягу года ўлады па-ранейшаму скасоўвалі 
рэгістрацыю суполак. 
 
18 лютага Вярхоўны суд адхіліў скаргу на абласное ўпраўленне юстыцыі па 
Брэсцкай вобласці, якое адмовілася зарэгістраваць праваабарончае НДА 
“Берасцейская Вясна”. Улады спаслаліся на няздольнасць арганізацыі прадаставіць 
копію квітанцыі аб аплаце рэгістрацыйнага збору. 20 жніўня дэпартамент адхіліў 
дзесятую заяву на рэгістрацыю да НДА, абвесціўшы, што адзін з адрасоў у паперах 
пазначаны недакладны. 16 лістапада Вярхоўны суд адхіліў скаргу “Берасцейскай 
Вясны”. 
 
У ліпені 2009 года Вярхоўны суд пакінуў без зменаў адмову, атрыманую ў сакавіку 
ад Міністэрства юстыцыі ў адказ на заяву аб рэгістрацыі партыі “Беларуская 
Хрысціянская Дэмакратыя” са спасылкай на тэхнічныя недахопы ў рэгістрацыйных 
дакументах партыі. Суполка зноў паспрабавала зарэгістравацца ў снежні 2009 года, 
і Міністэрства юстыцыі зноў адмовіла ў рэгістрацыі на той падставе, што партыя 
нібыта падала звесткі, што не адпавядаюць рэчаіснасці, пра сваіх заснавальнікаў.  
18 лютага Вярхоўны суд падтрымаў адмову Мінюста. Сустаршыням партыі Паўлу 
Севярынцу Віталю Рымашэўскаму і Дзянісу Садоўскаму не дазволілі прысутнічаць 
у залі суда, калі суддзя абвяшчаў рашэнне, хаця замежным дыпламатам і 
журналістам дазволілі прысутнічаць. 25 кастрычніка Міністэрства юстыцыі 
адказала адмовай на трэцюю спробу партыі зарэгістравацца, спаслаўшыся на іншыя 
тэхнічныя праблемы ў пададзеных дакументах. Севярынец назваў адмову 
“палітычна матываванай” і заявіў, што ўлады працягваюць ціснуць на сябраў, каб 
тыя адмовіліся ад сваёй прыналежнасці да партыі. 
 
5 траўня Вярхоўны суд адхіліў скаргу Асамблеі няўрадавых дэмакратычных 
арганізацый на трэцюю адмову ў рэгістрацыі, атрыманую ад міністэрства. 
Нягледзячы на прызнанне судом некаторых аргументаў Асамблеі, суддзя вынес 
рашэнне пакінуць рашэнне міністэрства без зменаў. 
 
26 траўня Вярхоўны суд адхіліў скаргу, пададзеную беларускім офісам 
Міжнароднай Хельсінкскай асацыяцыяй па правах чалавека, што месціцца ў Кіеве, 
на адмову Міністэрства юстыцыі зарэгістраваць аб’яднанне. 
 
28 траўня Вярхоўны суд адхіліў скаргу “Маладога фронту” на шостую адмову ў  
рэгістрацыі аб’яднання. Міністэрства юстыцыі адмовіла заяўнікам са спасылкай на 
адсутнасць належнага юрыдычнага адрасу і тое, што сябры аб’яднання былі 
неаднаразова прыцягнутыя да адміністрацыйнай і крымінальнай адказнасці. 
 
15 кастрычніка ў Мінску гаспадарчы суд скасаваў рэгістрацыю НДА “Правы 
альянс”, сцвярджаючы, што НДА ажыццяўляе незаконную палітычную дзейнасць. 
 
10 лістапада ўлады пазбавілі рэгістрацыі НДА “Рух наперад”, якое падтрымлівала 
кампанію “Гавары праўду”. Гаспадарчы суд Мінска пастанавіў, што дамова 



арэнды, падпісаная НДА, была прызнаная несапраўднай і што пасля гэтага НДА 
здолела знайсці сабе юрыдычны адрас для афіцыйнай рэгістрацыі. 
 
18 лістапада ў Гродна пракуратура папярэдзіла намесніка старшыні “Маладога 
фронту” Алеся Кіркевіча, што ён можа быць прыцягнуты да крымінальнай 
адказнасці за дзейнасць ад імя незарэгістраванай арганізацыі. 
 
У жніўні 2009 года Вярхоўны суд адхіліў скаргу на адмову ў рэгістрацыі, 
пададзеную вядомым праваабарончым НДА “Вясна”. Гэта была трэцяя адмова з 
таго часу, як улады пазбавілі “Вясну” рэгістрацыі ў 2003 годзе. Міністэрства 
юстыцыі заявіла, што НДА не здолела патлумачыць дакладны сэнс сваёй назвы і 
што многія з заснавальнікаў аб’яднання былі прыцягнутыя да адміністрацыйнай 
або крымінальнай адказнасці, што робіць іх нявартымі для праваабарончай 
дзейнасці. На працягу года “Вясна” працягвала сваю дзейнасць, але больш не 
спрабавала зарэгістравацца. 
 
На працягу года Міністэрства юстыцыі паведамляла пра новыя пісьмовыя 
папярэджанні, вынесеныя на адрас НДА, палітычных партый і прафсаюзаў. 
Пераслед у выглядзе праверак з боку сілавых структур і канфіскацыі палітычных 
выданняў па-ранейшаму мелі месца. 
 
в) свабоды веравызнання 
 
Поўны агляд сітуацыі са свабодай веравызнання месціцца ў Справаздачы аб 
свабодзе веравызнання за 2010 год па адрасе: www.state.gov/g/drl/irf/rpt 
 
г) свабоды перамяшчэння, правоў вымушаных перасяленцаў, абароны бежанцаў і 
асобаў без грамадзянства 
 
Закон абвяшчае свабоду перамяшчэння, у тым ліку права на эміграцыю. Тым не 
менш, улады час ад часу абмяжоўвалі права сваіх грамадзян на замежныя паездкі. 
Улады супрацоўнічалі з Упраўленнем Вярхоўнага камісара ААН па справах 
бежанцаў (УВКБ ААН) і іншымі гуманітарнымі арганізацыямі ў забеспячэнні 
абароны і дапамогі асобам, перамешчаным унутры краіны; бежанцам; асобам, якія 
вяртаюцца дадому; асобам, што шукаюць прытулку; асобам без грамадзянства. 
 
Улады падтрымлівалі базу дадзеных асобаў, якім забаронена выязджаць за мяжу. 
Паводле дадзеных Міністэрства ўнутраных спраў, у гэтым спісе былі імёны не 
менш як 120000 асобаў, якім былі забароненыя замежныя паездкі, у тым ліку тых, 
хто мае доступ да дзяржаўных сакрэтаў, а таксама тых, каму прад'яўленыя 
крымінальныя абвінавачанні або грамадзянскія зыскі і тых, хто меў запазычанасці 
па фінансавых абавязацельствах. Апазіцыйныя палітыкі і актывісты грамадзянскай 
супольнасці крытыкавалі базу дадзеных, заяўлялі, што яна абмяжоўвае свабоду 
перамяшчэння. Некаторым асобам паведамлялі поштай, што іх імёны ў базе 
дадзеных, іншым паведамлялі толькі пры спробе перасячы мяжу. У некаторых 
выпадках на мяжы актывістам апазіцыі ці прапаноўвалі вярнуцца дадому, ці 

http://www.state.gov/g/drl/irf/rpt/


затрымлівалі іх для працяглых аглядаў. Напрыклад, 2 лістапада ў Гомелі памежнікі 
правялі два асобныя ператрусы ў дачыненні да чацьвярых Магілёўскіх актывістаў 
кампаніі “Гавары праўду”, калі яны вярталіся ў краіну цягніком з Кіева. 4 лістапада 
службоўцы затрымалі актывістаў з Гродна Уладзіміра Хільмановіча і Віктара 
Сазонава, калі тыя ехалі цягніком з Польшчы дадому, і праводзілі агляд на працягу 
дзвюх гадзін. 
  
Паводле прэзідэнцкага ўказа, кожны студэнт, які хоча вучыцца за мяжой, павінны 
атрымаць дазвол ад міністра адукацыі. Указ, нібыта прызначаны для барацьбы з 
гандлем людзьмі, таксама патрабуе, каб Міністэрства ўнутраных спраў адсочвала 
грамадзян, якія працуюць за мяжой, і абавязвае турыстычныя агенцтвы 
паведамляць пра асобаў, якія не вяртаюцца з-за мяжы ў адпаведнасці з графікам. 
 
Закон таксама патрабуе, каб асобы, якія едуць у месцы на адлегласці да 15 міль ад 
мяжы, атрымлівалі спецыяльныяпропускі. 
 
Закон не дазваляе прымусовую высылку з краіны, але крыніцы сцвярджалі, што 
сілавыя структуры пагражалі лідэрам апазіцыі збіццём або прыцягненнем да 
крымінальнай адказнасці, калі тыя не з’едуць з краіны. Закон дазваляе прымяненні 
высылкі ў межах краіны, так званай “хіміі”, у дачыненне да асобаў, асуджаных за 
злачынствы, і ўлады выкарыстоўвалі яе на працягу года. 
 
Многія студэнты, якіх выключылі ці якія апынуліся пад пагрозай выключэння за 
сваю палітычную дзейнасць, абралі добраахвотнае выгнанне. З 2006 года больш як 
500 студэнтаў пакінулі краіну, каб працягнуць вучобу ў замежных універсітэтах, і 
не менш як 44 студэнты навучаліся ў адукацыйных ўстановах Польшчы 
напрыканцы года. 
 
Нацыяльнальны пашпарт, афіцыйнае пасведчанне асобы, быў неабходны для 
рэгістрацыі па месцы жыхарства, уладкавання на працу, засялення ў гасцініцу. 
Міліцыя па-ранейшаму пераследавала асобаў, якія жылі ў месцы, адрозным ад 
запісанага ў нацыянальным пашпарце.  
 
Абарона бежанцаў 
 
Закон прадугледжвае прадастаўленне прытулку або статусу бежанца, і ўлады 
распрацавалі сістэму прадастаўлення абароны бежанцам. На практыцы ўлады 
забяспечвалі абарону ад высылкі або вяртання бежанцаў у краіны, дзе iх жыццю 
або свабодзе пагражала б небяспека з прычыны іх расы, рэлігіі, нацыянальнасці, 
прыналежнасці да пэўнай сацыяльнай групы або палітычных перакананняў. 
 
Хаця любы замежнік мае права падаць заяву на атрыманне прытулку, грамадзяне 
Расеі не атрымлівалі ў краіне ні статусу бежанца, ні дадатковай абароны. 
Іміграцыйныя ведамствы і суды сцвярджалі, што ў адпаведнасці з умовамі 
дагавораў аб утварэнні саюза Беларусі і Расіі і паводле прынцыпа роўнасці правоў 
грамадзян абедзьвюх краін, расейцы могуць на законных падставах сяліцца і 



атрымліваць від на жыхарства ў краіне на падставе свайго расейскага 
грамадзянства і, такім чынам, не патрабуюць прытулку. Тым не менш, на працягу 
года іміграцыйныя ўлады не прынялі да разгляду 14 заяваў ад грамадзян Расеі, што 
прасілі прытулку. 
 
Асобы, якія шукаюць прытулку, маюць свабоду перамяшчэння ў межах краіны, але 
павінны знаходзіцца ў рэгіёне, дзе яны падавалі заяву на атрыманне статуса 
бежанца, і ўладам павінна быць вядомае месца іх знаходжання. Паводле 
паведамленняў, улады часта патрабавалі, каб асобы, што шукаюць прытулку, 
сяліліся ў сельскай мясцовасці. Змена месца жыхарства была магчымая толькі з 
ведама органаў улады. Улады патрабавалі, каб асобы, што шукаюць прытулку, 
праходзілі рэгістрацыю і атрымлівалі пасведчанні, што служаць як пасведчанні 
асобы і абараняюць ад высылкі. У адпаведнасці з законам яны таксама павінны 
рэгістравацца па месцы жыхарства, каб атрымаць нацыянальны пашпарт. 
 
Асобы без грамадзянства 
 
На стане на канец года УВКБ налічвала 7731 асобаў без грамадзянства (па стане на 
студзень было 7799 асобаў). 
 
Грамадзянства прадастаўляецца альбо па нараджэнні на тэрыторыі краіны, або 
паводле грамадзянства бацькоў: калі адзін з бацькоў мае грамадзянства, дзіця 
атрымлівае грамадзянства незалежна ад месца свайго нараджэння. 
 
У цэлым не існавала праблемы адвольных затрыманняў і гвалту ў адносінах да 
асобаў без грамадзянства. Аднак асобы без грамадзянства сутыкаліся з 
дыскрымінацыяй у сферы занятасці, таму што ўлады часта патрабавалі, каб яны 
сяліліся ў сельскай мясцовасці і забаранялі ім шукаць працы за межамі тых 
рэгіёнаў, дзе яны жылі. На практыцы асобы без грамадзянства не маглі свабодна 
змяніць рэгіён пражывання. 
 
Раздзел 3. Захаванне палітычных правоў: права грамадзян на змену ўрада 
 
Закон гарантуе права грамадзян на змену свайго ўрада мірным шляхам, аднак на 
практыцы ўлады адмаўлялі грамадзянам у гэтым праве. 
 
З моманту свайго абрання ў 1994 годзе на пяцігадовы тэрмін у якасці першага 
прэзідэнта краіны Лукашэнка паступова кансалідаваў уладу ў выканаўчай галіне 
ўлады, імкнучыся дамінаваць над усімі галінамі ўлады і канчаткова знішчыўшы 
падзел паўнамоцтваў паміж галінамі ўлады. Праз рэферэндумы, што прайшлі ў 
1996 і 2004 гадах і што не адпавядалі дэмакратычным стандартам, ён унёс папраўкі 
ў канстытуцыю, каб пашырыць свае паўнамоцтвы, падоўжыць тэрмін свайго 
знаходжання на пасадзе і выдаліць абмежаванне на колькасць прэзідэнцкіх 
тэрмінаў. Падчас кожных наступных прэзідэнцкіх выбараў, у тым ліку, тых, што 
адбыліся 19 снежня, грамадзянам па-ранейшаму адмаўлялі ў праве выказаць сваю 
волю і зрабіць выбар сярод кандыдатаў, што спаборнічалі б паміж сабой у рамках 



справядлівай і празрыстай працэдуры з роўным доступам да сродкаў масавай 
інфармацыі і рэсурсаў. Паводле канчатковай справаздачы місіі назірання Бюро 
АБСЕ па дэмакратычных інстытутах і правах чалавека (БДІПЧ), парламенцкія 
выбары, што прайшлі ў верасні 2008 года, у значнай ступені не адпавядалі 
міжнародным стандартам дэмакратычных выбараў. Нягледзячы на заяўлены 
прэзідэнтам намер правесці свабодныя і справядлівыя выбары, улады не дазвалялі  
грамадзянам выкарыстоўваць свае канстытуцыйныя правы на свабоду выказвання, 
асацыяцый і сходаў. Усе 110 кандыдатаў, абвешчаных пераможцамі, былі 
прыхільнікамі палітыкі Лукашэнкі. 
 
Выбары і ўдзел у палітычным жыцці 
 
Прэзідэнцкія выбары, што прайшлі 19 снежня, характарызаваліся шматлікімі 
працэдурнымі парушэннямі і праявамі непразрыстасці і непадсправаздачнасці, якія  
прыведзеныя ў справаздачы місіі назірання БДІПЧ АБСЕ. Паводле справаздачы, 
краіне па-ранейшаму належыць прайсці “значны шлях да выканання сваіх 
міжнародных абавязальніцтваў”. Місія БДІПЧ АБСЕ ацаніла правядзенне падліку 
галасоў як “дрэннае або вельмі дрэннае амаль на палове ўсіх выбарчых участкаў, 
дзе вялося назіранне” і адзначыла “выпадкі несумненнага ўкідання бюлетэняў і 
парушэння недатыкальнасці скрыняў”. Хаця кандыдаты ад апазіцыі, калі 
параўноўваць з папярэднімі выбарамі, мелі больш свабоды падчас рэгістрацыі 
сваёй кандыдатуры і вядзення агітацыі, перадвыбарная агітацыя па-ранейшаму 
была сур’ёзна абмежаваная, і ўлады пераследавалі незалежныя газеты, 
апазіцыйныя палітычныя партыі і незалежныя НДА на працягу ўсяго года, што 
абмежавала магчымасці апазіцыі праводзіць эфектыўныя агітацыйныя кампаніі (гл. 
раздзелы 1.е, 2.а, 4). Па словах прадстаўнікоў місіі БДІПЧ АБСЕ, 
агульнанацыянальнае вяшчанне аддавала да 90 працэнтаў часу, прысвечанага 
палітычным праграмам, асвятленню дзейнасці прэзідэнта. Калі дзейнасць 
кандыдатаў апазіцыя асвятлялася ўвогуле, то толькі надзвычай негатыўна. 
Нягледзячы на намінальны рост прадстаўніцтва апазіцыі ў выбарчых камісіях, 
улады па-ранейшаму не дапускалі прадстаўнікоў апазіцыі да ўдзелу ў працы 
выбарчых камісій усіх узроўняў. У Цэнтральнай выбарчай камісіі было чатыры 
сябры ад апазыцыі з кансультатыўнымі паўнамоцтвамі без права голасу. 
Участковыя выбарчыя камісіі складаліся амаль выключна з прыхільнікаў 
Лукашэнкі, часам пад выглядам праўрадавых НДА ці пра-Лукашэнкаўскіх 
палітычных партый або супрацоўнікаў дзяржаўных прадпрыемстваў і дзяржаўнага 
сектара. Большасць назіральнікаў на выбарчых участках таксама былі 
прыхільнікамі рэжыму, і многія з іх загадзя атрымалі загад напісаць у справаздачы, 
што выбарчы працэс “адпавядаў патрабаванням”. 
 
Аднак найбольш сур'ёзныя парушэнні мелі месца пасля закрыцця выбарчых 
участкаў, калі, паводле місія назірання АБСЕ, сітуацыя “значна пагоршылася”. На 
многіх участках бюлетэні датэрміновага галасавання і тыя, што былі апушчаныя ў 
пераносныя скрыні для галасавання, якія незалежныя назіральнікі практычна не 
маглі кантраляваць, былі змяшаныя разам з бюлетэнямі, пададзенымі на выбарчых 
участках у дзень выбараў, што ёсць парушэннем выбарчага заканадаўства краіны.  



 
У многіх выпадках міжнародныя назіральнікі паведамлялі, што падлік вёўся моўчкі 
і на такой адлегласці, што ацаніць яго якасць было немагчыма. Паступіў шэраг 
паведамленняў пра тое, што вынікі галасавання змяняліся, пакуль скрыні перавозілі 
ад участкаў для галасавання да тэрытарыяльных выбарчых камісій. Ніводнай 
сапраўды незалежнай арганізацыі не было дазволена праводзіць экзіт-полы, але, на 
думку незалежнай НДА "За сумленныя выбары”, што вялі назіранне на 250 
выбарчых участкаў па ўсёй краіне, прэзідэнт не атрымаў 50 адсоткаў галасоў, 
неабходных, каб перамагчы ў першым туры. Паводле афіцыйных вынікаў, ён 
атрымаў 79,65 адсотка галасоў у спаборніцтве супраць дзевяці іншых кандыдатаў. 
Кіраўнік місіі назірання БДІПЧ АБСЕ заўважыў на наступны дзень, што “станоўча  
ацаніць гэтыя выбары немагчыма”. 
 
У некаторых выпадках дзяржаўныя друкарні адмаўляліся выпускаць улёткі для 
апазіцыі. Прыхільнікі кандыдатаў ад апазіцыі таксама паведамлялі пра пераслед з 
боку ўладаў, у тым ліку пра канфіскацыю агітацыйных матэрыялаў. Кантраляваныя 
ўладамі друкаваныя СМІ, у тым ліку газеты “Рэспубліка” і “Народная газета”, 
патрабавалі ў некаторых апазіцыйных кандыдатаў, каб тыя адцэнзуравалі свае 
выбарчыя платформы да публікацыі, выдаліўшы крытыку на адрас дзейнага 
прэзідэнта і заклікі да ўдзелу ў дэманстрацыі вечарам 19 снежня. Палітычныя 
партыі па-ранейшаму атрымлівалі афіцыйныя “папярэджанні” за дробныя 
парушэнні палажэнняў закона, што дазваляе ўладам прыпыняць іх дзейнасць на 
шэсць месяцаў пасля аднаго папярэджання і закрываць іх пасля двух. Закон 
таксама забараняў палітычным партыям атрымліваць падтрымку з-за мяжы і 
патрабаваў, каб усе палітычныя групы і кааліцыі праходзілі рэгістрацыю ў 
міністэрстве юстыцыі. 
 
Улады па-ранейшаму пераследавалі непрызнаны ўладамі Саюз палякаў і яго сябраў 
(гл. раздзел 6). 
 
На працягу года было некалькі выпадкаў, калі маладых сябраў апазіцыйных 
палітычных груп гвалтоўна прызывалі ў войска. Былі таксама паведамленні пра 
дыскрымінацыю і пераслед у дачыненні да іх падчас службы ў войску (гл. раздзел 
1.е). 
 
Сярод 110 сябраў Палаты прадстаўнікаў было 35 жанчын, а сярод 64 сябраў Савета 
Рэспублікі было 19 жанчын. Жанчына ўзначальвала адну з 20 камісій Палаты 
прадстаўнікоў, і сярод 40 сябраў Савета Міністраў была адна жанчына. 
 
Ніводзін з высокапастаўленых службоўцаў урада або Нацыянальнага схода не 
вызначаў сябе як  прадстаўніка меншасцяў, хаця сярод іх былі этнічныя палякі і 
прадстаўнікі іншых этнічных груп. 
 
Раздзел 4. Карупцыя сярод службовых асобаў і празрыстасць дзейнасці ўладаў 
 
Закон прадугледжвае крымінальную адказнасць за карупцыю, аднак згодна 



паведамленняў, чыноўнікі па-ранейшаму былі ўцягнутыя ў карупцыйную 
дзейнасць. Паводле індэкса якасці дзяржаўнага кіравання ў свеце, што публікуе 
Сусветны банк, карупцыя была для краіны сур'ёзнай праблемай. Па словах 
генеральнага пракурора Рыгора Васілевіча, у бальшыні выпадкаў карупцыя 
праяўляецца як атрыманне ці вымагальніцтва хабару, махлярства і злоўжыванне 
службовым становішчам. 
 
2 чэрвеня намеснік генеральнага пракурора Віктар Конан заявіў, што дзяржаўных 
службоўваў варта вадзіць на экскурсіі на турмах у рамках нацыянальнай кампаніі 
па барацьбе з карупцыяй. Паводле паведамленняў, неўзабаве пасля гэтага 
прадстаўнікі розных міністэрстваў наведалі следчы ізалятар у Мінску. Конан 
крытыкаваў Савет міністраў і рэгіянальныя органы выканаўчай улады за 
няздольнасць эфектыўна змагацца з карупцыяй і заявіў, што міністэрствы эканомікі 
і фінансаў адказныя за траціну ўсіх карупцыйных злачынстваў. 
 
Адсутнасць празрыстасці асабістых фондаў прэзідэнта і афіцыйных рахункаў 
уладаў і моцная залежнасць ад пазабюджэтных даходаў садзейнічала 
карумпаванасці выканаўчай улады. 
 
Дробная карупцыя сярод міліцыянераў была шырока распаўсюджаная. Паводле 
дадзеных міністэрства ўнутраных спраў, 140 звязаных з карупцыяй крымінальных 
спраў былі адкрытыя ў дачыненьні да супрацоўнікаў міліцыі на працягу года. 
Ваенны пракурор Аляксандр Драніца сказаў 27 чэрвеня, што колькасць 
злачынстваў, учыненых персаналам узброеных сіл ідзе на спад. Паводле Драніцы, 
карупцыйныя правапарушэнні складалі 15 адсоткаў усіх злачынстваў, якія 
ўчыняюцца вайскоўцамі. Ён прызнаў, што дзедаўшчына застаецца найбольш 
распаўсюджаным злачынствам з тых, што здараюцца ў войску. 
 
Прыняты ў 2008 годзе антыкарупцыйны закон пашырыў пералік прафесій, што 
лічацца найбольш спрыяльнымі для праяваў карупцыі, прызначыў генеральную 
пракуратуру ў якасці каардынатара па барацьбе з карупцыяй і забараніў урадавым 
чыноўнікам мець рахункі ў замежных банках і займацца кумаўством. У красавіку 
2009 года прэзідэнт падпісаў указ, распаўсюдзіўшы паўнамоцтвы па расследаванні 
карупцыйных спраў за межы пракуратуры, на МУС і КДБ. 
 
Генеральны пракурор паведаміў, што на працягу года ўлады выявілі 3637 
карупцыйных злачынстваў, на 8,1 адсотка больш у параўнанні з папярэднім годам. 
На хабарніцтва прыходзілася 36,4 адсотка выпадкаў, на махлярства 28,8 адсотка і 
на крадзеж шляхам злоўжывання службовым становішчам 23,7 адсотка. Васілевіч 
заявіў, што карупцыйныя злачынствы часта ёсць вынікам таго, што ўлады не 
прымаюць належных мер па прадухіленні карупцыі і барацьбе з ёй. 
На працягу года расследаваліся шматлікія карупцыйныя справы, аднак судовы 
пераслед па-ранейшаму быў адвольны і ў некаторых выпадках палітычна 
матываваны. 
 



10 лютага ў Баранавічах суд прызнаў былога начальніка мясцовай фінансавай 
міліцыі вінаватым у садзейнічанні незаконнай прадпрымальніцкай дзейнасці і 
ўхіленні ад выплаты падаткаў і прызначыў пакаранне ў выглядзе зняволення на 
тэрмін 5 гадоў. 
 
25 сакавіка ваенны суд асудзіў Яўгена Камарніцкага, былога намесніка старшыні 
Дзяржаўнага пагранічнага камітэта, за атрыманне хабару з вялікім памеры і 
прызначыў яму пакаранне ў выглядзе пяці гадоў хатняга арышту па прычыне 
кепскага стану здароўя. Яго саўдзельніка Аляксандра Апаровіча, былога намесніка 
начальніка Смаргонскага пагранічнага атрада, асудзілі на чатыры гады пазбаўлення 
волі. 
 
7 траўня на закрытых слуханнях Вярхоўны суд асудзіў былога пракурора Мінскай 
вобласці Міхаіла Снегіра на сем гадоў пазбаўлення волі. Снегіра абвінавацілі ў 
злоўжыванні службовым становішчам, атрыманні хабараў і незаконным захоўванні 
зброі. 
 
22 чэрвеня ў Мінску абласны суд асудзіў Міхаіла Цыгана, былога кіраўніка раёна 
Мінска, на пазбаўленне волі на восем гадоў. Яго асудзілі за хабарніцтва, 
злоўжыванне ўладай, крадзяжы і незаконны абарот боепрыпасаў. 
 
12 жніўня суд асудзіў Аркадзя Карпуця, былога старшыню Гродзенскага абласнога 
савета і члена верхняй палаты парламента, да двух гадоў зняволення за 
хабарніцтва. Паводле паведамленняў, Карпуць прызнаў сябе вінаватым. 
 
25 кастрычніка пракуратура падоўжыла тэрмін строгага хатняга арышту для 
Святланы Байковай, былога старэйшага следчага Генеральнай пракуратуры. КДБ 
арыштаваў Байкову 25 лютага і абвінаваціў яе ў злоўжыванні службовым 
становішчам і незаконным змякчэнні крымінальных абвінавачанняў супраць 
некаторых падазраваных у гучных справах па фактах кантрабанды з ўдзелам 
Грамовіча. Байкова напісала ліст прэзідэнту, прасіла яе вызваліць і абяцала 
дапамагчы яму змагацца з карупцыяй. 
 
3 лістапада ваенны суд асудзіў начальніка раённага аддзялення прызыву ў 
Барысаве, Дзмітрыя Пшанка, на чатыры гады зняволення з канфіскацыяй уласнасці 
за хабарніцтва, махлярства і злоўжыванне службовым становішчам. Пшанка 
арыштавалі ў снежні 2009 года, калі ён атрымаў 450 даляраў у якасці хабару ад 
маладога чалавека за адтэрміноўку абавязковай вайсковай службы на медыцынскіх 
падставах. У рамках справы разглядалі яшчэ не менш як чатыры асобныя выпадкі 
атрымання хабару.  
 
9 лістапада прадстаўнік Гродзенскай абласной пракуратуры паведаміў прэсе, што 
Генадзю Хацько, былому начальніку Гродзенскага абласнога ўпраўлення міліцыі, 
удалося пазбегнуць крымінальнай адказнасці, калі ён выплаціў уладам у якасці 
кампенсацыі 11 млн. рублёў (3700 даляраў ЗША). Хацько, які раней збег з краіны, 
вярнуўся і добраахвотна з'явіўся ў міліцыю 5 лістапада. Ён быў абвінавачаны ў 



злоўжыванні службовым становішчам і хабарніцтве і выпушчаны пад падпіску аб 
нявыездзе. На стане на канец года разгляд справы не быў завершаны. 
 
24 снежня Міністэрства абароны заявіла, што камандуючы войскамі 
супрацьпаветранай абароны Ігар Азаронак затрыманы і абвінавачаны 30 снежня ў 
злоўжыванні службовымі паўнамоцтвамі і атрыманні хабару ў вялікім памеры. Ён 
заставаўся пад вартай на стане на канец года. 
 
У студзені 2009 года генеральны пракурор абвясціў пра арышт былога начальніка 
Дэпартамента фінансавых расследаванняў Камітэта дзяржаўнага кантролю Анатоля 
Грамовіча за злоўжыванне ўладай, хабарніцтва і ўхіленне ад аплаты мытных 
пошлін. 21 траўня Беларускі ваенны суд пачаў слуханні супраць Грамовіча за 
зачыненымі дзвярыма. Не паступала ніякіх паведамленняў пра далейшае развіццё 
падзей па яго справе да канца года. 
 
У сакавіку 2009 года КДБ распачаў буйную справу па фактах карупцыі сярод 
высокапастаўленых службовых асобаў міністэрства ўнутраных спраў у Гомельскай 
вобласці. Улады арыштавалі і абвінавацілі чыноўнікаў у хабарніцтве і іншых 
карупцыйных злачынствах. 17 лютага Вярхоўны суд асудзіў трох супрацоўнікаў 
міліцыі на зняволенне на тэрміны ад трох да чатырох гадоў. Яшчэ адзін 
абвінавачаны быў прызнаны вінаватым, але яго амніставалі і вызвалілі. 
 
Закон, дзяржаўная палітыка і прэзідэнцкі ўказ строга абмежоўваюць грамадскі 
доступ да ўрадавай інфармацыі. Грамадзяне маюць пэўны доступ да пэўных 
катэгорый інфармацыі, што ўтрымліваецца ў дзяржаўных базах дадзеных і на вэб-
сайтах, аднак вялікая частка гэтай інфармацыі не была ні актуальный, ні поўнай. 
 
Раздзел 5. Стаўленне ўладаў да расследвання міжнароднымі і няўрадавымі 
арганізацыямі меркаваных парушэнняў правоў чалавека 
 
У краіне дзейнічалі шэраг актыўных нацыянальных праваабарончых НДА, аднак 
улады часта варожа ставіліся да іх дзейнасці, не супрацоўнічалі з імі і не рэагавалі 
на іх меркаванні. Тры вядомыя праваабарончыя НДА - Беларускі Хельсінкскі 
камітэт, Цэнтр па правах чалавека і Цэнтр прававых трансфармацый – па-
ранейшаму былі зарэгістраваныя. Шматлікія незарэгістраваныя НДА, у тым ліку 
“Вясна”, “Хартыя 97”, Камітэт па абароне рэпрэсаваных “Салідарнасць”, 
“Праваабарончы альянс”, “Прававая дапамога насельніцтву”, “За свабоду 
веравызнання” працягвалі працаваць, нягледзячы на сістэмны пераслед з боку 
ўладаў. 
 
Пасля прэзідэнцкіх выбараў 19 снежня, што прайшлі з парушэннямі, улады правялі 
ператрусы ў офісах некаторых НДА, захапіўшы кампутары і іншае абсталяванне.  
Прэзідэнт абвесціў, што Офіс АБСЕ ў Мінску будзе закрыты, і 31 снежня ўлады 
адмовіліся падоўжыць мандат Офіса АБСЕ, нягледзячы на відавочнае імкненне з 
боку АБСЕ працягваць сваю працу ў краіне. 



 
Улады перасьледавалі як зарэгістраваныя, так і незарэгістраваныя НДА, часта іх 
правяралі і пагражалі скасаваць іх рэгістрацыю, а таксама адсочвалі іх ліставанне і 
тэлефонныя размовы. Улады пераследавалі сваякоў лідэраў НДА і актывістаў 
грамадзянскай супольнасці (гл. раздзел 1.е). Улады ігнаравалі высновы 
справаздачаў, што рабілі праваабарончыя НДА, і рэдка сустракаліся з імі. 
Дзяржаўныя СМІ не асвятлялі дзейнасць праваабарончых НДА, а незалежныя СМІ, 
якія асвятлялі іх дзейнасць рызыкавалі быць закрытымі ці стаць ахвярамі 
пераследу.  
 
Улады адмаўляліся рэгістраваць шматлікія НДА і працягвалі пераследаваць іх 
паводле артыкулаў 193 і 193.1 Крымінальнага кодэкса, якія забараняюць 
арганізацыю ці ўдзел у дзейнасці незарэгістраванай арганізацыі. Закон таксама 
забараняе асобам дзейнічаць ад імя незарэгістраваных НДА. У перыяд паміж 2006 і 
2009 гадамі 17 чалавек былі асуджаныя паводле артыкула 193.1. Некалькі 
нацыянальных і міжнародных праваабарончых суполак, у тым ліку “Міжнародная 
амністыя”, па-ранейшаму заклікалі ўлады адмяніць артыкул 193.1 і ліквідаваць 
іншыя прававыя перашкоды дзейнасці НДА, што робяць магчымым пераслед 
грамадзянскай супольнасці і моладзевых актывістаў з боку ўладаў. 
 
Улады могуць закрыць НДА пасля вынясення ўсяго толькі аднаго папярэджання за 
парушэнне закона. Найбольш распаўсюджанымі нагодамі для вынясення 
папярэджанняў або закрыцця былі няздольнасць атрымаць юрыдычны адрас і 
тэхнічныя неадпаведнасці ў пададзеных дакументах. Закон дазваляе ўладам 
закрыць НДА за незаконнае атрыманне замежнай дапамогі і дазволяе Міністэрству 
юстыцыі прымаць удзел у любой дзейнасці НДА і праглядаць любыя яго 
дакументы. НДА таксама абавязаныя штогод прадастаўляць Міністэрству 
падрабязныя справаздачы пра сваю дзейнасць, офісы, супрацоўнікаў і агульную 
колькасць сябраў. 
 
У 2008 годзе ўвайшоў у сілу ўказ прэзідэнта, паводле якога арэндная плата для 
большасці НДА павялічылася ў дзесяць разоў. Да з’яўлення ўказа НДА плацілі 
адзін еўра (1,34 даляра) за квадратны метр офіснай плошчы, а камерцыйныя 
ўстановы плацілі 10 еўра (13,40 даляра). Хоць некаторыя групы, у тым ліку дзіцяча-
юнацкія спартыўныя групы, дабрачынныя арганізацыі і мастацкія дзіцячыя цэнтры 
па-ранейшаму плацілі адзін еўра, іншыя НДА, напрыклад, Беларускае 
добраахвотніцкае таварыства аховы спадчыны гісторыі і культуры павінны былі 
плаціць па больш высокай стаўцы. Многія НДА заяўлялі, што высокая арэндная 
плата хутчэй за ўсё прымусіць іх закрыцца. 8 лютага высокапастаўленая службовая 
асоба, што адказвае за ўтрыманне дзяржаўнай маёмасці, заявіла, што каб атрымаць 
права на зніжаную арэндную стаўку, НДА павінны “актыўна падтрымліваць 
палітыку ўладаў”. 
  
На працягу года ўлады па-ранейшаму стваралі перашкоды для дзейнасці БХК. У 
2008 годзе Вярхоўны суд дазволіў Міністэрству юстыцыі адклікаць хадайніцтва аб 
прыпыненні дзейнасці БХК. Тым не менш, банкаўскія рахункі НДА па-ранейшаму 



заблакаваныя, і вытанні меркаваных падаткавых запазычанасцяў былі 
нявырашанымі. Справа была распачатая ў 2005 годзе, калі ўлады канфіскавалі 
офіснае абсталяванне БХК ў кошт частковай аплаты мяркуемай падатковай 
запазычанасці памерам 191500000 рублёў (каля 63.800 даляраў) і штрафаў за 
нявыплачаныя падаткі на атрыманую замежную дапамогу, пачынаючы з 2000-2002 
гадоў. У кастрычніку 2009 года органы фінансавых расследаванняў папрасілі 
сяброў БХК прадаставіць звесткі аб даходах і выдатках ды іншую інфармацыю. На 
працягу года рахункі БХК заставаліся заблакаванымі. 
  
КДБ па-ранейшаму пераследавала НДА і сябраў палітычных партый і актывістаў, 
публікавала паклёпніцкія артыкулы або інфармацыю пра іх у сродках масавай 
інфармацыі. Напрыклад, напрыканцы снежня ўсе каналы дзяржаўнага тэлебачання 
выпусцілі ў эфір дакументальны фільм пра ўдзел кандыдатаў у прэзідэнты ад 
апазіцыі, еўрапейскіх службаў бяспекі і апазіцыйных сіл пад іх кантролем у 
меркаванай спробе дзяржаўнага перавароту. 45-хвілінны фільм змяшчаў запісы 
размоваў па мабільных тэлефонах, кадры, знятыя КДБ падчас ператрусаў, і відэа 
разгону дэманстрацыі 19 снежня. У ім таксама былі паказаныя меркаваныя 
фінансавыя справаздачы кандыдатаў ад апазіцыі, прызначаныя яе меркаваным 
замежным спонсарам. У іншых друкаваных і вяшчальных сродках масавай 
інфармацыі на працягу года з’яўляліся матэрыялы і рэпартажы, у якіх дзяржаўныя 
сродкі масавай інфармацыі выстаўлялі апазіцыю слабой і знясіленай, прыніжалі 
значэнне яе дзейнасці і сцвярджалі, што яна дзейнічае дзеля замежных грантаў і 
спонсарскіх сродкаў і пераследуе свае асабістыя інтарэсы. 
 
Улады не жадалі супрацоўнічаць з міжнароднымі праваабарончымі НДА, а 
прадстаўнікі НДА часта мелі цяжкасці пры спробах наведвання краіны. Напрыклад, 
у снежні ўлады адмовілі ў візе Марціну Углу, кіраўніку шведскай ініцыятывы за 
дэмакратыю і правы чалавека “Östgruppen”. Апошні раз Угла наведваў краіну ў 
2006 годзе, і з таго часу яму ўжо адмовілі ў візе чатыры разы. 
 
Улады зазвычай ігнаравалі рэкамендацыі НДА, скіраваныя на паляпшэнне сітуацыі 
з правамі чалавека ў краіне і іх просьбы спыніць пераслед няўрадавых арганізацый. 
 
31 снежня, паводле паведамленняў прэсы, прадстаўнік міністэрства замежных 
спраў заявіў, што для падаўжэння мандата Офіса АБСЕ ў Мінску няма “ніякіх 
аб'ектыўных падстаў”. Офіс працаваў у краіне з 2003 года у адпаведнасці з 
мандатам, скіраваным на прадастаўленне краіне дапамогі ва ўмацавані вяршэнства 
закона, у вырашэнні задач у сферах эканамікі ды экалогіі. (Ранейшы офіс з больш 
шырокім  мандатам быў закрыты ў 2001 годзе.) Улады абвесцілі, што мандат АБСЭ 
“выкананы” і спаслаліся на ранейшае закрыццё мiсiй АБСЕ ў суседніх краінах. 
 
Раздзел 6 Дыскрымінацыя і пераслед у грамадстве і гандаль людзьмі 
 
Закон забараняе дыскрымінацыю па прыкметах расы, полу, інваліднасці, мовы ці 
сацыяльнага статусу. На практыцы ўлады не заўсёды запяспечвалі захаванне гэтых 
забаронаў. Існавалі праблемы гвалту ў адносінах да жанчын і дзяцей, гандлю 



людзьмі і дыскрымінацыі у адносінах да асобаў з абмежаванымі магчымасцямі, 
рома, этнічных меншасцяў, а таксама лесбіянак, геяў, бісэксуалаў і транссэксуалаў 
(ЛГБТ). 
 
Жанчыны 
 
Закон прадуглеждвае пераслед за згвалтаванне, але не прапісвае асобна адказнасць 
за згвалтаванне суджэнца. Праблема згвалтаванняў існавала. Тым не менш, 
бальшыня жанчын не паведамлялі пра згвалтаванні з-за сораму ці боязі, што 
міліцыя абвінаваціць ахвяру. Хаця не былі даступныя ніякія статыстычныя 
дадзеныя аб згвалтаваннях, міністэрства ўнутраных справаў заявіла, што колькасць 
зарэгістраваных выпадкаў згвалтаванняў скарацілася на 35 адсоткаў на працягу 
года. 
 
Гвалт у сям'і, у тым ліку гвалт у сям'і ў адносінах да жанчын, быў сур'ёзнай 
праблемай. У сваёй справаздачы за 2006 год “Міжнародная амністыя” прыйшла да 
высновы, што мер, якія прымаюць ўлады для абароны жанчын ад гвалту ў сям'і, 
недастаткова. Крымінальны кодэкс не ўтрымлівае асобнага артыкула, які тычыўся 
б гвалту ў сям'і. Паводле даследавання, апублікаванага 2 сакавіка Цэнтрам 
сацыяльных і палітычных даследаванняў БДУ, чацвёра з пяці жанчын ва ўзросце ад 
18 да 60 гадоў заявілі, што яны былі ахвярамі псіхалагічнага гвалту ў сям'і. Кожная 
чацвёртая жанчына пакутавала ад фізічнага гвалту і 13 адсоткаў жанчын 
паведамілі, што былі ахвярамі  сэксуальнаму гвалту з боку сваіх партнёраў. 
Жанчыны па-ранейшаму неахвотна паведамлялі пра гвалт у сям'і з-за страху 
пакарання і грамадскага асуджэння. Паводле дадзеных даследавання, толькі 6 
адсоткаў мужчын і 46 адсоткаў жанчын, якія сталі ахвярамі гвалту ў сям'і, 
звярталіся па прафесійную дапамогу. Пры падтрымці НДА працавалі крызісныя 
прытулкі, пераважна ў Мінску, але яны дрэнна фінансаваліся і атрымлівалі толькі 
абмежаваную падтрымку з боку ўладаў. 
 
Генеральны пракурор абвесціў, што колькасць бытавых злачынстваў павялічылася 
на 4,4 адсотка да 3111 выпадкаў на працягу года. 
 
Сэксуальныя дамаганні, паводле паведамленняў, былі шырока распаўсюджаныя, 
але не было ніякіх асобных палажэнняў законаў, акрамя тых, што 
прадугледжваюць пакаранне за фізічны гвалт, якія былі б скіраваныя на вырашэнне 
гэтай праблемы. 
 
Пары і асобы маюць магчымасць самастойна вызначаць колькі мець дзяцей, калі, з 
якім інтэрвалам, і ў іх былі неабходная інфармацыя і сродкі, каб рабіць гэта ва 
ўмовах, вольных ад дыскрымінацыі. Інфармацыя пра кантрацэпцыю і 
кваліфікаваная дапамога пры родах і пасляродавая дапамога былі шырока 
даступныя. Жанчыны і мужчыны мелі роўны доступ да дыягнастычных паслугаў і 
лячэння інфекцый, што перадаюцца полавым шляхам. Паводле дадзеных, 
апублікаваных сумесна Сусветнай арганізацыяй аховы здароўя, Дзіцячым фондам 
ААН, Фондам ААН у вобласці народанасельніцтва і Сусветным банкам, у 2008 



годзе каэфіцыент мацярынскай смяротнасці ў краіне было 15 выпадкаў 
мацярынскай смерці на 100000 нараджэнняў. 
 
Закон прадугледжвае роўнае стаўленне да жанчын у тым, што тычыцца правоў 
уласнасці, атрымання спадчыны, сямейнага права і правасуддзя, і такое стаўленне, 
як правіла, забяспечвалася на практыцы. Закон таксама патрабуе роўнай аплаты за 
аднолькавую працу, але гэтае палажэнне не заўсёды выконвалася. 2 снежня 
намеснік міністра працы і сацыяльнай абароны Ігар Старавойтаў сказаў, што 
заработная плата ў жанчын была на 20 адсоткаў менш, чым у мужчын, нягледзячы 
на тое, што жанчыны маюць больш высокі ўзровень адукацыі. Жаночая занятасць у 
прыватным сектары заставалася абмежаванай. Старавойтаў таксама адзначыў, што 
ў сярэднім мужчыны знаходзілі новую працу на працягу месяца, а жанчыны шукалі 
на працягу больш як двух месяцаў. Акрамя таго, жанчыны складалі дзве траціны 
ўсіх зарэгістраваных беспрацоўных асобаў, які шукалі працу на працягу больш як 
года. Міністэрства працы і сацыяльнай абароны адказнае за забеспячэнне 
гендэрнай роўнасці, але яно не можа даваць абавязковыя для выканання даручэнні 
іншым дзяржаўнымі ўстановам. У верхніх эшэлонах кіраўніцтва і ўладаў было 
вельмі мала жанчын, і бальшыня жанчын былі занятыя ў нізкааплатным 
дзяржаўным сектары. Жаночыя групы таксама выказвалі заклапочанасць з нагоды 
таго, што галеча набывае жаночы твар і асабліва закранае жанчын, якія маюць 
больш чым дваіх дзяцей, сем'яў, дзе маці адна выхоўвае дзяцей, жанчын, што 
клапоцяцца пра сваякоў з абмежаванымі магчымасцямі або састарэлых, а таксама 
вясковых і пажылых жанчын. 
 
Нацыянальны статыстычны камітэт паведаміў, што па стане на 1 чэрвеня жанчыны 
складалі 52 адсоткі беспрацоўных (55,1 адсотка ў чэрвені 2009 года). Закон дае 
жанчынам права на тры гады дэкрэтнага адпачынку з гарантыяй захавання 
працоўнага месца па вяртанні. Тым не менш, працадаўцы часта абыходзілі гэтыя 
мера абароны занятасці праз прымянення кароткатэрміновых кантрактаў і 
адмаўліся падаўжаць кантракт з жанчынай, калі яна зацяжарвала. Падчас праверкі 
29 прадпрыемстваў Віцебскай вобласці ў 2009 годзе мясцовая пракуратура выявіла, 
што працоўныя жанчыны, у якіх былі непаўналетнія дзяці, часам былі вымушаныя 
ездзіць у камандыроўкі, працаваць уначы і звыштэрмінова без сваёй папярэдняй 
згоды і ў парушэнне закона. Некаторыя жанчыны працавалі ў экстрэмальных і 
небяспечных умовах. 
 
Дзеці 
 
Грамадзянства прадастаўляецца альбо па нараджэнні на тэрыторыі краіны альбо 
паводле грамадзянства бацькоў. Дзіця грамадзяніна краіны лічыцца грамадзянінам 
краіны незалежна ад таго, дзе яно нарадзілася, нават калі адзін з бацькоў не мае 
грамадзянства. 
 
У адрозненне ад папярэдніх гадоў, было менш паведамленняў пра тое, што дзеці 
рома цярпелі ад пераследу з боку іншых дзяцей і настаўнікаў. Большасць маладых 
рома не заканчвалі сярэднюю школу і не паступалі ў вышэйшыя навучальныя 



ўстановы. Не існавала спецыяльных праграм і школ для рома, хаця працавалі такія 
праграмы для габрэяў, этнічных літоўцаў і палякаў. 
 
Камісія па справах непаўналетніх паведаміла, што ў перыяд са студзеня па 
кастрычнік 32 дзяцей былі згвалтаваныя, 34 сталі ахвярамі іншых формаў 
сэксуальнага гвалту і 15 сталі ахвярамі дамаганняў. Сямёра непаўналетніх 
дзяўчынак здейснілі злачынствы, звязаныя прастытуцыяй, яшчэ чатырох уцягнулі ў 
прастытуцыю, і дзевяць дзяцей былі ўцягнутыя ў распаўсюд парнаграфіі. Агульная 
колькасць злачынстваў, учыненых у адносінах да дзяцей, за той жа перыяд склала 
8590 (6128 у 2009 годзе). З гэтай агульнай колькасці ў 6244 выпадках дзеці 
выступалі як адзін з бакоў у справах, распачатых у дачыненні да іх бацькоў у сувязі 
з адмовай кампенсаваць ўладам выдаткі на ўтрыманне дзяцей, забраных з сем'яў і 
змешчаных у дзіцячыя ўстановы. Паводле паведамленняў, у перыяд са студзеня па 
кастрычнік 70 дзяцей былі забітыя і 80 параненыя. Маці забілі шасцярых 
нованароджаных, і яшчэ шасцёра дзяцей скончылі жыццё самагубствам у той жа 
перыяд. 
 
Паводле дадзеных міністэрства ўнутраных спраў, 26 непаўналетніх сталі ахвярамі 
гандлю людзьмі ў мэтах сэксуальнай эксплуатацыі. Па стане на канец года было 
выяўлена дзесяць непаўналетніх, уцягнутых у дзіцячую парнаграфію. Закон 
прадугледжвае пакаранне зняволенням на тэрмін да 13 гадоў за выраб або 
распаўсюд парнаграфічных матэрыялаў з выявай непаўналетняга. Дзіцячая 
прастытуцыя існавала як праблема, і дзяцей, нараўне з мужчынамі і жанчынамі, 
прымушалі жабраваць і працаваць (гл. раздзел 7.в.). Таксама паступалі 
паведамленні пра гандаль дзецьмі. 
 
Згвалтаванне або сэксуальны гвалт у дачыненні да заведама непаўналетняга 
караецца зняволеннем на тэрмін да 15 гадоў. Полавыя акты паміж асобай, 
старэйшай за 18 гадоў, і асобай, што заведама не дасягнула ўзросту 16 гадоў, 
караюцца зняволеннем на тэрмін да пяці гадоў. 
 
Паступіла некалькі паведамленняў пра дзіцячыя шлюбы ў супольнасці рома: 
дзяўчынкі ва ўзросце 14 гадоў і хлопчыкі ва ўзросце 16 гадоў часта бралі шлюб са 
згоды бацькоў. 
 
Краіна не з'яўлялася ўдзельніцай Гаагскай канвенцыі 1980 года аб грамадзянскіх 
аспектах міжнароднага выкрадання дзяцей. 
 
Антысемітызм 
 
Паводле ацэнак яўрэйскіх арганізацый, ад 30000 да 40000 асобаў лічылі сябе 
яўрэямі. Бальшыня з іх не былі актыўнымі вернікамі. 
 
На працягу года па-ранейшаму мелі месца антысеміцкія праявы, але іх было менш, 
і ўлады час ад часу расследавалі паведамленні пра такія акты. Культавыя месцы 



цярпелі ад нападаў вандалаў. Улады не праводзілі кампаній, што былі б скіраваныя 
супраць забабонаў і выхоўвалі б цярпімасць. 
 
9 траўня падчас святкавання Дня Перамогі вандалы падпалілі вянкі і кветкі, 
ускладзеныя да помніка ахвярам Халакоста ў Брэсце. З таго часу, як ён быў 
пабудаваны ў 1992 годзе, мемарыял цярпеў ад вандалаў неаднаразова, у тым ліку 
кожны год, пачынаючы з 2008 года. Папярэднія расследаванні не прывялі да 
выяўлення вінаватых. 
 
8 кастрычніка незалежныя сродкі масавай інфармацыі паведамілі, што неа-
нацысцкія надпісы з'явіліся на прамысловых будынках у Пінску і што мясцовыя 
ўлады не зрабілі ніякіх крокаў, каб выдаліць надпісы або выявіць вандалаў. 
 
22 снежня лідэр яўрэйскай абшчыны Якаў Басін падаў у пракуратуру заяву з 
заклікам распачаць расследаванне па фактах актаў вандалізму і заахвочвання 
нацызму. Басін паведаміў, побач з дзвярыма ў яго кватэру з'явіліся свастыкі і 
неанацысцкія надпісы і заявіў, што акт вандалізму быў “прамой пагрозай” на яго 
адрас. 
 
Яўрэйская супольнасць і грамадскія актывісты па-ранейшаму выказвалі 
занепакоенасць з нагоды панятку “больш шчыльнага славянскага саюза”, які быў 
папулярны сярод нацыяналістычных арганізацый, у тым ліку неанацысцкай 
групоўкі РНЕ, якія па-ранейшаму дзейнічала, нягледзячы на тое, што была 
афіцыйна распушчаная ў 2000 годзе. Паводле шырока распаўсюджанага 
меркавання, за гэтыя і многія іншыя інцыдэнты, што адбываліся па ўсёй краіне, 
былі адказныя неанацысты. Антысеміцкія і рускія ультранацыялістычныя газеты і 
літаратура, DVD і відэакасеты, прывезеныя з Расеі, па-ранейшаму былі ў продажы. 
 
Гандаль людзьмі 
 
Інфармацыя пра сітуацыю з гандлем людзьмі месціцца ў штогадовых справаздачах 
пра сітуацыю з гандлем людзьмі па адрасе: www.state.gov/g/tip. 
 
Асобы з абмежаванымі магчымасцямі 
 
Закон не ўтрымлівае забароны на дыскрымінацыю - ў галіне занятасці, адукацыі, 
доступу да медыцынскай дапамогі ды іншых дзяржаўных паслугаў - супраць 
асобаў з фізічнымі, пачуццёвымі, інтэлектуальнымі ці псіхічнымі абмежаваннямі, і 
на практыцы такая дыскрымінацыя была распаўсюджаная. 
 
Міністэрства працы і сацыяльнай абароны з'яўляецца асноўным дзяржаўным 
ведамствам, адказным за абарону правоў людзей з абмежаванымі магчымасцямі. 
Закон патрабуе, каб транспарт, жылыя дамы і прадпрыемствы былі даступныя для 
асобаў з абмежаванымі магчымасцямі. Аднак на практыцы нямногія грамадскія 
месцы былі даступныя для інвалідных вазкоў. Паводле ацэнак Рэспубліканскай 

http://www.state.gov/g/tip


асацыяцыі інвалідаў-калясачнікаў, больш як 75 адсоткаў асобаў з абмежаванымі 
магчымасцямі не былі здольныя выходзіць з дома без старонняй дапамогі. 
 
Улады прадастаўлялі мінімальныя і, паводле паведамленняў, нядзейныя ільготы 
асобам з абмежаванымі магчымасцямі. Напрыклад, асобы з абмежаванымі 
магчымасцямі, якія жылі самастойна, мелі права на 50-адсоткавую зніжку на 
кватэрную плату і камунальныя паслугі. Па прычыне таго, што нямногія жылыя 
будынкі адпаведна абсталяваныя, асобы з абмежаванымі магчымасцямі 
вымушаныя былі жыць са сваякамі або сябрамі і, такім чынам, былі пазбаўленыя 
права на зніжку. Карыстанне для асобаў з абмежаванымі магчымасцямі было 
бясплатным, але ў Мінску ні метро, ні аўтобусы не былі абсталяваныя для 
інвалідных вазкоў. Паводле паведамленняў, уведзенае ўладамі абмежаванне 
працягласці працоўнага дня для асобаў з абмежаванымі магчымасцямі да сямі 
гадзін мела вынікам тое, што прадпрыемствы былі нясхільныя іх наймаць. 
 
24 сакавіка ў Гродна суд падтрымаў зыск карыстальніка інваліднага вазка Сяргея 
Фешчанкі супраць мясцовай аўтаінспекцыі, у рамках якога ён патрабаваў 
кампенсацыі памерам 7 млн рублёў (2330 даляраў) за маральную шкоду. Суд 
абавязаў міліцыю выплаціць Фешчанку 1300000 рублёў (430 даляраў). У жніўні 
2009 года Фешчанка зваліўся з лесвіцы ў будынку аўтаінспекцыі і атрымаў траўмы. 
У будынку не было пандуса. Паводле паведамленняў, інспекцыя не зрабіла ніякіх 
крокаў для ўстаноўкі пандуса і прапанавала інвалідам-калясачнікам альбо 
тэлефанаваць супрацоўнікам з дома або карыстацца стацыянарным тэлефонам на 
першым паверху будынка, каб звязацца з супрацоўнікам інспекцыі. Паводле 
дадзеных мясцовых уладаў у Гродна, ніводная сярэдняя школа не была даступная 
для інвалідаў-калясачнікаў, і вельмі нямногія прадуктовыя крамы былі для іх 
абсталяваныя. 
 
Нацыянальныя, расавыя, этнічныя меншасці 
 
Па-ранейшаму мела месца дыскрымінацыя з боку дзяржавы і грамадства ў 
дачыненні да этнічных палякаў і рома. Існавалі таксама праявы варожасці з боку 
грамадства ў адносінах да прыхільнікаў беларускай нацыянальнай культуры. 
 
На працягу года ўлады па-ранейшаму пераследавалі незалежны і незарэгістраваны 
Саюз палякаў Беларусі (СПБ) і яго былога кіраўніка Анжаліку Борыс. СПБ 
аддзяліўся ад кантраляванага ўладамі Саюза беларускіх палякаў у 2005 годзе. Каб 
не дазволіць сябрам аб’яднання прыняць удзел у сустрэчы ў Івянцы 21 студзеня, 
міліцыя затрымала прыкладна 46 сябраў на некалькі гадзін. Іх усіх вызвалілі без 
прад’яўлення абвінавачанняў пасля таго, як польскі дыпламат выступіў у іх 
абарону. 
 
Напрыканцы студзеня ў Івянцы ўлады зрэжысавалі замену даўняга кіраўніка 
мясцовага Дома польскага Тэрэсы Собаль на праўрадавага кандыдата. У снежні 
2009 года міліцыя распачала крымінальную справу ў дачыненні да Собаль па 
падазрэнні ў неналежным выкарыстанні сродкаў у 2004 годзе. 



 
5 лютага ў Гродна суд аштрафаваў Борыс і яе арганізацыю “Палоніка”, галоўную 
крыніцу фінансавай падтрымкі для палякаў, на 4.2 млн. і 72 млн. рублёў (1400 
даляраў і 24000 даляраў) за меркаваныя парушэнні падаткавага заканадаўства. 11 
кастрычніка Гродзенскі абласны гаспадарчы суд зняў фінансавыя прэтэнзіі да 
“Палонікі”. Новабраны старшыня СПБ Анжаліка Арэхва, сказала, што яна не ведае, 
што стала прычынай гэтага кроку, але адзначыла, што ўлады могуць аднавіць 
судовы пераслед у любы момант. 
 
5 лютага ў Гродна ў дачыненні да аўтамабіля Борыс быў здзейснены акт 
вандалізму. 15 лютага Борыс аштрафавалі на 1050 тысяч рублёў (350 даляраў) за 
ўдзел 10 лютага ў Гродна ў несанкцыянаванай дэманстрацыі ў падтрымку Собаль. 
За ўдзел у гэтай дэманстрацыі траіх вядомых калег Борыс арыштавалі на пяць дзён. 
6 красавіка супрацоўнікі Гродзенскага суда правялі агляд кватэры Барыс з мэтай 
інвентарызацыі яе маёмасці, што магла была канфіскаваная ў кошт аплаты 
прызначаных штрафаў. 
 
8 лютага міліцыя правяла рэйд і захапіла “Дом польскі”, сцвярджаючы, што 
“маёмасць утрымліваецца незаконна”. Пасля захопу будынка ў Івянцы ў краіне 
засталося толькі два з ранейшых шаснаццаці “Дамоў польскіх”, якімі кіраваў СПБ, 
- адзін у Барысаве і адзін у Баранавічах. 17 лютага суд вынес канчатковае рашэнне 
выселіць СПБ з будынка. 
 
11 сакавіка Мінскі абласны суд адхіліў хадайніцтва “Палонікі” аб вяртанні ёй 
“Дома польскага” ў Івянцы і аднаўленні Собаль, яго выгнанага кіраўніка. 
Нягледзячы на тое, што справу супраць Собаль па падазрэнні ў неналежным 
выкарыстанні сродкаў прыпынілі ў лютым, 28 чэрвеня міліцыя правяла ператрус у 
яе дома. 3 жніўня міліцыя паведаміла Собаль, што расследаванне ў дачыненні да яе 
адноўленае і што ёй забаронена выязджаць за мяжу. На стане на канец года гэтае 
расследаванне працягвалася. 
 
Па-ранейшаму мела месца дыскрымінацыя з боку ўладаў і грамадства ў дачыненні 
да народнасці рома, прадстаўнікоў якой у краіне налічвалася ад 10 000 да 20 000. 
Суполкі рома па-ранейшаму сутыкаліся з высокім ўзроўнем беспрацоўя і мелі нізкі 
ўзровень адукацыі. У 2005 годзе ўлады ацанілі ў 80 адсоткаў узровень беспрацоўя 
сярод рома. Рома адмаўлялі ў доступе да атрымання вышэйшай адукацыі ў 
дзяржаўных універсітэтах. Аднак ў снежні 2009 года Апарат упаўнаважанага па 
справах рэлігій і нацыянальнасцяў заявіў, што супольнасці рома не маюць такіх 
праблем, якія патрабавалі б увагі ўладаў. 
 
Расейкая і беларуская мовы маюць аднолькавы прававы статус, аднак на практыцы 
ўлады карысталіся ў асноўным расейскай мовай. У 2007 годзе Старшыня 
Канстытуцыйнага суда прызнаў, што дыскрымінацыя ў дачыненні да беларускай 
мовы – “не рэдкасць”, але сцвярджаў, што такая дыскрымінацыя, як правіла, 
выкараняецца. 



 
Улады ўспрымалі прыхільнікаў беларускай мовы як палітычных апанентаў рэжыму 
і па-ранейшаму пераследавалі і запалохвалі навуковыя і культурніцкія суполкі, якія 
імкнуліся пашыраць выкарыстанне беларускай мовы. Прапановы па пашырэнні 
выкарыстання мовы стала адхілялі. 
 
Пераслед у грамадстве, дыскрымінацыя і прымяненне гвалту па прыкмеце 
сэксуальнай арыентацыі і гендэрнай ідэнтычнасці 
 
Гомасэксуалізм не з'яўляецца незаконным, але дыскрымінацыя ў дачыненні да 
прадстаўнікоў ЛГБТ-супольнасці была шырока распаўсюджаная, і мелі месца 
выпадкі пераследу. 
 
У пачатку траўня ўлады не далі дазволу супольнасці ЛГБТ правесці парад у цэнтры 
Мінска 15 траўня, у Міжнародны дзень барацьбы з гамафобіяй і трансфобіяй. 
Улады заявілі, што парад парушыць дарожны рух. Паводле слоў дэпутата Ніны 
Мазай, з улікам “адмоўнага стаўлення да геяў і лесбіянак”, найбольш эфектыўным 
спосабам забеспячэння бяспекі ўдзельнікаў гэтым выпадку будзе забарона на 
правядзенне шэсця. Актывісты не сталі зважаць на забарону, і 15 траўня АМАП з 
прымяненнем сілы разагнаў дэманстрацыю, у якой бралі ўдзел каля 30 чалавек. 
Семярых актывістаў, у тым ліку Аляксандра Фёдарава, Сяргея Еніна, Алега Грувіча 
і дваіх грамадзян Расеі затрымалі, змясцілі пад варту і 17 траўня аштрафавалі на 17 
500 рублёў (6 даляраў) кожнага. 
 
21 чэрвеня актывісты ЛГБТ Сяргей Андросенка і Сяргей Прадзед падалі асабістыя 
скаргі на пастановы, паводле якіх яны былі аштрафаваныя, у Камітэт ААН па 
правах чалавека. У снежні 2009 года ў Мінску суд аштрафаваў актывіста 
супольнасці ЛГБТ Аляксандра Гагарына на 105 тысяч рублёў (35 даляраў), 
Андросенку на 875 тысяч рублёў (290 даляраў) і Прадзеда на 350 тысяч рублёў (115 
даляраў) за ўдзел у несанкцыянаванай акцыі пратэсту перад пасольствам Ірана. 
Актывісты пратэставалі супраць прымянення смяротнага пакарання да асобаў-
ЛГБТ у гэтай краіне. Мінскі гарадскі суд і Вярхоўны суд пасля пакінуў без зменаў 
пастановы, паводле якіх былі спагнаныя гэтыя штрафы. 
 
11 кастрычніка ў Мінску міліцыя арыштавала Прадзеда за арганізацыю пікета з 
удзелам аднаго чалавека з нагоды Міжнароднага дня раскрыцця ЛГБТ сваёй 
прыналежнасці. Ён знаходзіўся пад вартай на працягу ночы і быў аштрафаваны на 
700000 рублёў (235 даляраў) на наступны дзень. 
 
У верасні 2009 года ў Гомелі КДБ паведаміў мясцоваму актывісту-абаронцу правоў 
геяў Святаславу Семянцову, што ў дачыненні да яго адкрытая крымінальная справа 
за ўдзел у дзейнасці незарэгістраванай арганізацыі. КДБ таксама пагражала 
Семянцову прад’явіць яму абвінавачанні ў прадастаўленні замежнай крыніцы 
звестак, што не адпавядаюць рэчаіснасці і кампраметуюць улады. Ніякая 
дадатковая інфармацыя аб стане гэтай справы не была даступная на працягу года. 



 
Іншыя праявы гвалту або дыскрымінацыі ў грамадстве 
 
Сацыяльная дыскрымінацыя ў адносінах да асобаў з ВІЧ/СНІД па-ранейшаму 
ўяўляла сабой праблему, і хвароба выклікала моцнае асуджэнне. Упраўленне ААН 
па СНІДу паведамляла пра шматлікія сведчанні ВІЧ-інфіцыраваных асобаў, якія 
сутыкаліся з дыскрымінацыяй, асабліва на працоўных месцах і падчас сумоўяў з 
патэнцыяльнымі працадаўцамі. Тым не менш, з’яўляліся прыкметы больш 
высокага ўзроўню інфармаванасці і большай цярпімасці у адносінах да 
інфіцыраваных асобаў. Напрыклад, радзільныя дамы больш не змяшчалі ВІЧ-
інфіцыраваных маці ў асобных будынках. Паводле афіцыйных дадзеных, па стане 
на 1 снежня у краіне было 11 661 ВІЧ-інфіцыраваных. У перыяд з студзеня па 
лістапад былі зарэгістраваныя 971 новых выпадкаў ВІЧ-інфекцыі. Па стане на 1 
снежня было выяўлена 174 ВІЧ-пазітыўнымі непаўналетніх, а васьмёра дзяцей 
загінулі. У верасні старшыня мясцовага Таварыства Чырвонага Крыжа сцвярджаў, 
што зарэгістраваныя выпадкі складаюць толькі 25 адсоткаў агульнай колькасці 
асобаў з ВІЧ/СНІДам у краіне. 
 
Таксама часта паступалі паведамленні пра дыскрымінацыю ў сям’і ў дачыненні да 
ВІЧ-інфіцыраваных сваякоў. Гэта магла быць забарона ВІЧ-інфіцыраваным 
бацькам бачыцца са сваімі дзецьмі, патрабаванне, каб ВІЧ-інфіцыраваныя 
карысталіся асобным посудам. Па дадзеных незалежнага даследавання, 
апублікаванага Беларускай асацыяцыяй людзей з ВІЧ/СНІД, не менш як 10 
адсоткаў ВІЧ-інфіцыраваных жанчын паведамілі, што маюць думкі пра 
самазабойства. 
 
Раздзел 7. Правы працоўных 
 
а) права на аб'яднанне 
 
Закон дазваляе работнікам, за выключэннем супрацоўнікаў службаў дзяржаўнай 
бяспекі і вайскоўцаў, ствараць незалежныя прафсаюзы і далучацца да іх, аднак на 
практыцы ўлады не захоўвалі  гэтае права. На працягу года ўлады па-ранейшаму 
прыкладалі намаганні, каб здушыць незалежныя прафсаюзы, спыніць прафсаюзную 
дзейнасць і падпарадкаваць усю прафсаюзную дзейнасць свайму кантролю, у тым 
ліку праз частыя адмовы падоўжыць працоўныя кантракты з сябрамі незалежных 
прафсаюзаў і адмовы ў рэгістрацыі незалежных прафсаюзаў. 
 
Паводле дадзеных лідэра Беларускага кангрэса дэмакратычных прафсаюзаў 
(БКДП) Аляксандра Ярашука, ніводзін незалежны прафсаюз не быў створаны з 
часу ўказа прэзідэнта Лукашэнкі ад 1999 года, згодна якому прафсаюзы павінны 
атрымліваць афіцыйную рэгістрацыю. 
 
Кантраляваная ўладамі Федэрацыя прафсаюзаў Беларусі (ФПБ) была самым 
буйным прафсаюзам з дэклараванай колькасцю сябраў каля чатырох мільёнаў 
чалавек, аднак гэта, верагодна, завышаныя лічбы, таму што агульная колькасць 



працоўных краіны складала каля чатырох мільёнаў чалавек. БКДП, што складаецца 
з чатырох прафсаюзаў і налічвае каля дзесяці тысяч сябраў незалежных 
прафсаюзаў, быў найбуйнейшай незалежнай прафсаюзнай арганізацыяй. 
 
У снежні 2009 года старшыня ФПБ Леанід Козік заявіў, што “правакацыі” і 
“патрабаванні” прафсаюзаў, не звязаных з ФПБ, варта ігнараваць. 
  
Мясцовыя ўлады па-ранейшаму адхілялі шматлікія заявы на рэгістрацыю ад 
Віцебскай, Магілёўскай, Гомельскай арганізацый Беларускага прафсаюза 
работнікаў электроннай прамысловасці (РЭП). Паводле сведчанняў РЭП, улады 
адмовіліся перарэгістраваць Магілёўскую арганізацыю, таму што ў выніку 
пераследу з боку чыноўнікаў уласнік памяшкання, у якім размяшчаўся РЭП, не 
пагадзіўся прадаставіць РЭП гэтае памяшканне ў якасці юрыдычнага адраса. У 
красавіку 2009 года ў Магілёве суд пакінуў адмову ў рэгістрацыі без зменаў. 
Далейшыя спробы перарэгістрацыі ў Магілёве таксама былі беспаспяховыя. 
 
У траўні ў Гродна ўлады не далі дазволу мясцовым актывістам РЭП арганізаваць 
пікеты з нагоды Міжнароднага дня абароны дзяцей 1 чэрвеня. 
 
21 кастрычніка са спасылкай на недакладнасці ў дакументах і парушэнні законаў 
улады горада Салігорска ў трэці раз адхілілі заяву на рэгістрацыю, пададзеную 
Беларускім незалежным прафсаюзам на СП “Дэльта-стыль”. Намеснік старшыні 
Беларускага незалежнага прафсаюза Мікалай Новік назваў прэтэнзіі ўладаў 
“надуманымі і неабгрунтаванымі” і адзначыў, што прафсаюз будзе звяртацца ў суд. 
27 жніўня лідэра незалежнага прафсаюза ў Салігорску Наталлю Міхнюкевіч 
аштрафавалі на 17 500 рублёў (6 даляраў) нібыта за незаконнае правядзенне 
сустрэчы з работнікамі “Дэльта-стыль” 4 жніўня, калі яе ненадоўга затрымалі 
міліцыянты. У жніўні ўлады Салігорска не дазволілі незалежнаму прафсаюзу 
правесці акцыю пратэсту супраць адмовы ў рэгістрацыі. 
 
17 лістапада ў Бабруйску ўзброеныя супрацоўнікі Дзяржаўнай інспекцыі па ахове 
прыроды ўварваліся ў дом Міхася Усціновіча, лідэра первічнай арганізацыі 
незалежнага прафсаюза кампаніі “Белшына”, і збілі яго. Паводле паведамленняў, 
службовыя асобы зламалі дзверы і вокны ў доме і нібыта шукалі прылады для  
незаконнай лоўлі рыбы. Пазней інспекцыя абвінаваціла Усціновіча ў незаконнай 
лоўлі рыбы, валоданні незарэгістраванай зброяй і супраціве афіцыйным асобам. 
Пасля таго, як Усціновіч звярнуўся ў генеральную пракуратуру, інспекцыя 
дадаткова абвінаваціла Усціновіча ў нападзе на прадстаўніка інспекцыі. 
 
Падчас рэпрэсіўных захадаў, што адбыліся пасля выбараў 19 снежня, не менш як 
дзевяць сябраў РЭП былі затрыманыя і адбылі кароткатэрміновыя арышты. Міхаіла 
Кавалькова, лідэра Беларускага свабоднага прафсаюза, затрымалі і арыштавалі на 
10 дзён. Аляксея Коўтуна, сябра Свабоднага прафсаюза, сябра РЭП Аляксандра 
Тысевіча, а таксама сябра Свабоднага прафсаюза металістаў Уладзіміра Сяргеева за 
ўдзел у несанкцыянаванай дэманстрацыі арыштавалі на тэрміны ад 10 да 15 дзён. 



 
У студзені Міністэрства юстыцыі адмовіла ў рэгістрацыі “Разам”, прафсаюзу 
малога і сярэдняга бізнесу, са спасылкай на недастатковасць пададзеных 
дакументаў і няздольнасці пацвердзіць, што аб’яднанне сапраўды мае 500 сябраў, 
колькасць, неабходную для рэгістрацыі. Лідэр “Разам” Ірына Яскевіч заявіла, што 
працэс рэгістрацыі  “празмерна складаны” і сцвярджала, што суполка падала 
дакументы ў міністэрства ў адпаведнасці з патрабаваннямі. 25 сакавіка Вярхоўны 
суд пакінуў без зменаў адмову ў рэгістрацыі і прэтэнзіі міністэрства. 
 
Урад па-ранейшаму рабілі захады супраць прафсаюзных лідэраў і актывістаў. 
Напрыклад, нафтаперапрацоўчы завод “Нафтан” у Наваполацку прымушаў 
Аляксандра Наседкіна, каб той скасаваў сваё сяброўства ў незалежным прафсаюзе 
ўжо праз месяц пасля свайго далучэння. 
 
У лютым чацвёра сябраў незалежнага прафсаюза завода азотных угнаенняў 
“Гродна-Азот” беспаспяхова скардзіліся ў пракуратуру на дыскрымінацыю на 
падставе іх прыналежнасці да прафсаюза. Ім пагражалі звальненнем і скарачэннем 
прэміяльных выплат, а таксама вымушалі выйсці з прафсаюза. 
 
У лютым Мінскі абласны суд адхіліў скаргу сябра РЭП Юрыя Лобана на сваё 
звальненне з БелАЗ, прадпрыемства па вытворчасці грузавікоў у горадзе Жодзіна. 
 
У траўні адміністрацыя Бабруйскага завода трактарнага абсталявання не 
падоўжыла кантракт з Леанідам Гайшуном, сябрам Свабоднага прафсаюза.  
 
18 траўня ў Брэсце міліцыянты незаконна правялі ператрусы ў офісе і дома ў 
некаторых сябраў РЭП і на непрацяглыя тэрміны затрымалі васьмярых актывістаў. 
Яны канфіскавалі асабістыя рэчы, друкаваныя матэрыялы, дакументы і 
кампутарнае абсталяванне. 
 
Работнікаў, якіх прызнавалі за нефармальных лідэраў і якія прымалі удзел у 
дзейнасці НДА ці апазіцыйнай палітычнай дзейнасці, рэгулярна звальнялі за такую 
дзейнасць. Напрыклад, у сакавіку Мікалая Расюка звольнілі з будаўнічай кампаніі 
за палітычную і грамадскую дзейнасць. Супрацоўнікі КДБ дапрасілі Расюка на 
працы 2-га лютага і папярэдзілі яго, каб не праводзіў несанкцыянаваных мітынгаў у 
Магілёве. Уладзіміра Шылу, вядомага дзеяча апазыцыі з Салігорска, звольнілі 6 
траўня, усяго праз тры дні пасля таго як ён пачаў сваю працу. Паведамлялася, што 
працадаўцу Шылы выклікалі ў КДБ і загадалі звольніць яго. У чэрвені 
праваабаронцу Уладзіміра Целепуна звольнілі з працы за палітычную дзейнасць і 
ўдзел у мясцовых выбарах. У ліпені моладзевага актывіста апазіцыі Яраслава 
Грышчэню звольніла турыстычнае агенцтва нібыта за парушэнні працоўнага 
заканадаўства. 
 
У лістападзе Дзяржаўная тэлерадыёкампанія звольніла інжынера Яўгена Шапчыца 
за выпуск відеароліка, які быў размешчаны на YouTube і які быў скіраваны супраць 



Лукашэнкі. Паўла Бандзіча, аднаго з актораў, што зняліся ў роліку, звольнілі з 
Міжнароднага экалагічнага універсітэта, дзе ён кіраваў тэатральнай студыяй. 
 
1 снежня ў Маладзечне з прыватнай кампаніі звольнілі правабаронцу Алеся 
Капуцкага. Актывіст удзельнічаў у прэзідэнцкіх выбарах у якасці назіральніка. Яго 
таксама звольнілі з працы ў 2008 годзе за назіранне за парламенцкімі выбарамі. У 
снежні ў Кіраўску Аляксандра Барана звольнілі за ўдзел у выбарчай кампаніі 
Уладзіміра Някляева. Баран арганізоўваў сустрэчы з выбаршчыкамі, збіраў подпісы 
і быў назіральнікам падчас галасавання. 
 
У снежні 2009 года адпаведнасці з пастановай суда адміністрацыя ГЭС у Лукомлі 
была вымушаная аднавіць на працы Аляксея Габрыэля, лідэра мясцовага 
незалежнага прафсаюза. Працоўная дамова з Габрыэлем не была падоўжаная ў 
кастрычніку 2009 года, і было шырока распаўсюджанае меркаванне, што яго 
звольнілі за прафсаюзную дзейнасць. Пасля адміністрацыя падала скаргу на 
пастанову аб аднаўленні, і Габрыэля звольнілі 21 траўня. 
 
Закон прадугледжвае права на забастоўку, аднак жорсткі кантроль ўладаў за 
правядзеннем масавых мерапрыемстваў ускладняў для прафсаюзаў іх арганізацыю. 
Таксама працадаўцы і мясцовыя органы ўлады ў многіх выпадках прадухілялі 
спробы работнікаў арганізаваць забастоўкі праз абвяшчэнне іх незаконнымі. 15 і 16 
чэрвеня цесляры на прадпрыемстве ў Барані распачалі забастоўку на знак пратэсту 
супраць адмовы кіраўніцтва выконваць ранейшае пагадненне пра павелічэнне 
заработнай платы. 17 чэрвеня работнікі спынілі забастоўку, калі дырэктар паабяцаў 
падняць аплату. На стане на канец года гэта абяцанне заставалася нявыкананым. 
 
б) права на арганізацыю і на вядзенне калектыўных перамоваў 
 
Закон прадугледжвае права на арганізацыю і вядзенне калектыўных перамоваў, 
аднак органы ўлады і кіраўнікі дзяржаўных прадпрыемстваў рэгулярна ўмешваліся 
ў прафсаюзную дзейнасць і перашкаджалі намаганням работнікаў весці 
калектыўныя перамовы, а у некаторых выпадках адвольна прыпынялі дзеянне 
калектыўных дамоваў. 
 
У ліпені 2009 года ФПБ рэкамендаваў працадаўцам падпісваць калектыўныя 
дамовы толькі з прафсаюзам з самай вялікай колькасцю сябраў, незалежна ад таго, 
ці ёсць сярод работнікаў прадпрыемства сябры іншых прафсаюзаў. Лідэр БКДП 
Ярашук сцвярджаў, што такая мера парушае правы прафсаюзаў. 15 верасня Леанід 
Козік, кіраўнік ФПБ, заявіў, што кожны працадаўца павінен заключыць 
калектыўную дамову з работнікамі, незалежна ад таго, ці дзейнічае на 
прадпрыемстве прафсаюзная арганізацыя. Паволе Козіка, больш за 17500 
працадаўцаў падпісалі са сваімі работнікамі калектыўныя дамовы. Ён таксама 
сцвярджаў, што толькі ФПБ ў стане забяспечыць выкананне працадаўцамі 
калектыўных дамоваў, таму што яе арганізацыі на бальшыні прадпрыемстваў 
налічваюць “некалькі тысяч сябраў” у параўнанні з “дзесяццю або дваццаццю” 
сябрамі арганізацый незалежных прафсаюзаў. Ён заклікаў “малыя прафсаюзы” 



далучыцца да ФПБ, таму што мясцовыя лідэры ФПБ нібыта былі больш здольныя 
адстойваць іх правы. 
 
З 2000 года ўлады патрабуюць, каб работнікі дзяржаўных прадпрыемстваў (яны 
складаюць каля 80 адсоткаў працоўных рэсурсаў краіны) падпісвалі 
кароткатэрміновыя працоўныя кантракты. Хаця такія кантракты могуць быць 
падпісаныя на тэрміны да пяці гадоў, бальшыню падпісвалі на адзін год, што 
давала ўладам магчымасць звальняць работнікаў, проста адмовіўшыся падаўжаць з 
імі кантракты. Многія сябры незалежных прафсаюзаў, палітычных партыяў і 
суполак грамадзянскай супольнасці страцілі свае працоўныя месцы з-за гэтай 
практыкі. 31 сакавіка  прэзідэнт падпісаў указ, што дае працадаўцам магчымасць 
падпісваць бестэрміновыя працоўныя дамовы пасля пяці гадоў добрых паводзінаў з 
боку работніка. Указ абмежаваў правы працадаўцаў падпісваць бестэрміновыя 
кантракты раней, чым праз пяць гадоў пасля найму работніка, і не ўнёс ніякіх 
сур'ёзных зменаў у кантрактную сістэму. Гэтыя палажэнні не былі 
распаўсюджаныя на дзяржаўных службоўцаў і іншыя катэгорыі работнікаў, з якімі 
па-ранейшаму абавязкова падпісваць кантракты.  
 
На працягу года Полацкая арганізацыя БКДП працягвала без поспеху весці 
перамовы з Полацкім “Шкловалакном” з нагоды нежадання прадпрыемства 
надзяліць БКДП тымі ж правамі, якімі карыстаецца яго канкурэнт, праўрадавы 
прафсаюз ФПБ. У красавіку адміністрацыя Полацкага “Шкловалакна” абвесціла 
пра чатырохкратнае павелічэнне арэнднай платы за памяшканне для сходу 30 
сябраў Беларускага свабоднага прафсаюза, дазваляючы пры гэтым праўрадаваму 
прафсаюзу ФПБ праводзіць сходы без аплаты арэнды. У кастрычніку кіраўніцтва 
адмовілася пачаць перамовы са свабодным прафсаюзам па пытанні павышэння 
заработнай платы і паляпшэння ўмоў працы, сцвярджаючы, што арганізацыя не мае 
права прадстаўляць інтарэсы работнікаў. Адміністрацыя меркавала, што паводле 
калектыўнай дамовы, прафсаюз работнікаў хімічнай прамысловасці (частка ФПБ) 
з'яўляецца адзіным іх прадстаўніком. 
 
У дачыненні да шасці свабодных эканамічных зон краіны не дзейнічалі ніякія 
спецыяльныя законы ці выключэнні з агульнага працоўнага заканадаўства. 
 
в) забарона прымусовай або абавязковай працы 
 
Закон забараняе прымусовую або абавязковую працу, аднак паступалі сведчанні 
пра тое, што жанчын, мужчын і дзяцей прадавалі з мэтай камерцыйнай сэксуальнай 
эксплуатацыі і прымусовай працы. Таксама гл. штогадовую справаздачу 
Дзяржаўнага дэпартамента пра сітуацыю з гандлем людзьмі па адрасе 
www.state.gov/g/tip. 
 
На працягу года ўрад падтрымліваў правядзенне “суботнікаў” падчас якіх 
службоўцы, работнікі дзяржаўных і многіх прыватных прадпрыемстваў павінны бы 
працаваць у суботу і ахвяраваць заробленае на фінансаванне дзяржаўных 

http://www.state.gov/g/tip


сацыяльных праектаў. Работнікаў, якія адмаўляліся прыняць удзел, штрафавалі і 
запалохвалі працадаўцы і ўлады. 
 
Паступалі паведамленні пра тое, што ўлады прымушалі мужчын, прызваных на  
абавязковую вайсковую службу, рабіць працу, што не мела дачынення да 
вайсковай службы. 
 
г) забарона дзіцячай працы і мінімальны ўзрост для працаўладкавання 
 
Закон забараняе працоўную эксплуатацыю дзяцей, у тым ліку прымусовую і 
абавязковую працу, і вызначае прымальныя ўмовы працы. У цэлым улады 
выконвалі гэтыя законы на практыцы. 
 
Мінімальны ўзрост для працаўладкавання – 16 гадоў, аднак дзіця ва ўзросце ад 14 
гадоў можа заключаць працоўную дамову з пісьмовай згоды аднаго з бацькоў або 
законнага апекуна. Паводле паведамленняў, Генеральная пракуратура эфектыўна 
кантралявала выкананне закона. Непаўналетнім (асобам ва ўзросце да 18 гадоў) 
было дазволена працаваць у бяспечных умовах, але не было дазволена працаваць 
звыштэрмінова, у выходныя і ў дні дзяржаўных святаў. Праца не павінна была 
шкодзіць здароўю непаўналетніх або перашкаджаць атрыманню імі адукацыі. 
 
д) прымальныя умовы працы 
 
У лістападзе мінімальная заработная плата ў краіне складала 400 тысяч рублёў 
(каля 132 даляраў), што не забяспечвала годны ўзровень жыцця работніка і яго 
сям'і.  
 
У снежні сярэдняя заработная плата складала 1595870 рублёў (530 даляраў). 
Закон усталёўвае працягласць працоўнага тыдня, роўную 40 гадзінам, і патрабуе 
наяўнасці не менш аднаго 24-гадзіннага перыяду адпачынку на працягу тыдня. 
Хаця сітуацыя палепшылася на працягу перыяду, ахопленага гэтай справаздачай, з-
за складанай эканамічнай сітуацыі ў краіне многія работнікі працавалі значна 
менш, чым 40 гадзін у тыдзень, і заводы часта патрабавалі, каб работнікі бралі 
адпачынак за свой кошт з-за адсутнасці попыту на прадукцыю завода. Закон 
прадугледжвае абавязковую аплату звыштэрміновай працы і выплату адпускных і 
абмяжоўвае звыштэрміновую працу чатырма гадзінамі кожныя два дні і 120 
гадзінамі на працягу года. Паводле наяўных звестак, улады ў цэлым эфектыўна 
забяспечвалі захаванне гэтых стандартаў. 
 
Закон усталёўвае мінімальныя ўмовы бяспекі працы і здароўя работнікаў, аднак 
працадаўцы часта ігнаравалі гэтыя стандарты. Работнікі многіх прадпрыемстваў 
цяжкага машынабудавання не карысталіся нават мінімальнымі сродкамі бяспекі. 
Дзейнічала дзяржаўнай інспекцыя ўмоваў працы, але ёй не хапала паўнамоцтваў, 
каб забяспечыць выкананне працадаўцамі патрабаванняў, і яна часта пакідала 
парушэнні па-за ўвагай. 



 
Міністэрства працы паведаміла пра 232 выпадкі гібелі людзей на працоўных 
месцах на працягу года. Міністэрства паведаміла, што на працоўных месцах 
няшчасныя выпадкі былі вынікам нядбайнасці, дрэнных умоваў, няспраўнасці 
абсталявання, а таксама недастатковай кваліфікацыі і падрыхтоўкі. Уздзеянне 
алкаголю было прычынай 12 адсоткаў выпадкаў прафесійных захворванняў і 
траўмаў. Закон не прадугледжвае права работніка адмовіцца ад працы ў 
небяспечных і нездаровых умовах без рызыкі страціць працоўнае месца.  
 
1 лістапада БКДП выказаў сур'ёзную заклапочанасць сітуацыяй у сферы бяспекі 
працы ў прамысловай вытворчасці ў сувязі з выбухам на дрэваапрацоўчым 
прадпрыемстве “Пінскдрэў”, што здарыўся 25 кастрычніка. Чатырнаццаць рабочых 
загінулі і дзесяткі атрымалі траўмы ў выніку выбуху, які, паводле паведамленняў, 
адбыўся ў выніку чалавечай памылкі. БКДП адзначыў, што ўлады не здолелі 
расследаваць справу і вывучыць пытанне, ці магло састарэлае абсталяванне 
“Пінскдрэва” (што характэрна і для іншых фабрык) адыграць сваю ролю ў аварыі. 


